Verbatim Report

NATIONAL ASSEMBLY OF
SEYCHELLES

Tuesday 10" September 2024
The Assembly met at 9 am
National Anthem
Moment of Reflection

Mr Speaker in the Chair

MR SPEAKER

Bonzour tou Manm Lasanble.
Bonzour tou nou bann zofisye
ki pe asiste nou. Bonzour nou
piblik. I en plezir pou war zot
ankor apre recess. E pou swet
zot labyenveni dan Lasanble
pour nou trwazyenm trimes
travay sa lannen. Nou
dernyen, ki parey nou konnen
i normalman ase sarze
notaman avek Bidze ki tonm
dan milye e ver lafen, me osi
avek lezot Prozedlwa ki i
annan.

Donk, mon espere ki zot
in pas en bon letan prodiktiv,
me osi ase relaxed dan letan
recess e ki nou'n pare pour sa
trimes. Nou a get down to
business parey Angle i dir avek
nou Order Paper pour sa
lazournen, sa sesyon. E nou a
komans avek prezantasyon
papye. Madanm Clerk?

MADAM CLERK

NAS Sitting

Tuesday 10th September 2024

Mersi Mr Speaker. Bonzour Mr
Speaker. Bonzour tou bann
Manm, tou bann staf Lasanble
e tou dimoun a lekout. Bann
papye ki pe ganny prezante
bomaten i;

The National Information
Services Agency - Financial
Statements for the Year ended
December 31, 2023

Bois de Rose Investment
Ltd - Directors Report and
Financial Statements for the
Year ended December 31, 2023

Seychelles Civil Aviation
Authority — Audited Financial
Statement 2023

Petro Seychelles Limited -
Financial Statements for the
Year ended 31st December
2023

Seychelles Trading
Company Limited - Financial
Statements for the Year ended
31st December 2023

Seychelles Fishing
Authority — Directors’ Report
and Audited Financial
Statement for the Year ended
December 31, 2023

Seychelles Ports
Authority - Financial
Statements for the Year ended
December 31, 2023

Seychelles Public
Transport Corporation -
Financial Statements for the
Year ended December 31,
2023. Mersi Mr Speaker.

MR SPEAKER

Mersi Madanm Clerk. Nou
annan osi First Reading Public
Bill ki nou a fer la avan nou al
lo lot biznes. Madanm Clerk?

MADAM CLERK
Mersi Mr Speaker. Nou pe fer
First Reading pour the
Constitution of the Republic of
Seychelles (Eleventh
Amendment) (No.2) Bill, 2024.
This Act may be cited as
the Constitution of the Republic
of Seychelles (Eleventh
Amendment) Act, 2024. Mersi
Mr Speaker.

MR SPEAKER

Mersi Madanm Clerk. Nou a
kontinyen avek Private Notice
Question. Madanm raporter ou
a apel Minis e son delegasyon.

Bonzour Minis pour
Transpor Antony Derjacques.
Egalman, bonzour bann
zofisye ki pe akonpanny li.

Mr Garry Albert CEO
Seychelles Civil  Aviation
Authority. Mr Collin Chang
Tave General Manager Airport
dan SCAA e Ms Veronique
Nibourette Chief Policy Analyst
Ministry of Transport.

E egalman akote nou
annan Ms Florence Marengo
General Manager Commercial
Seychelles Civil  Aviation
Authority. Byenveni zot tou
pou partisip dan Private Notice
Question. E mon ava apel
Onorab Pillay Leader

NAS Sitting

Tuesday 10th September 2024

Lopozisyon pou soumet son
kestyon silvouple. Onorab?

HON SEBASTIEN PILLAY

Mersi Mr Speaker. Bonzour e
bonzour tou dimoun ki pe swiv
Lasanble Nasyonal. Bonzour
tou koleg Onorab e bonzour
Minis avek panel ki la devan.
Mon Private Notice Question i
lir koumsa;

Eski  Gouvernman i
kapab dir nou ki plan ki zot
annan pour redevlopman
airport? Mersi Mr Speaker.

MR SPEAKER
Mersi Onorab,
repons silvouple?

Minis, ou

MINISTER

DERJACQUES
Mersi Mr Speaker. Bonzour Mr
Speaker. Leader of
Government Business. Leader
of the Opposition; tou Manm

ANTONY

Lasanble, Bonzour pep
Seselwa.
Parey Lasanble i

okouran, Minister Transpor
ansanm avek SCAA ti antre
dan en  Lagreman, en
Memorandum of
Understanding avek  Abu
Dhabi Ports Authority, pou
devlop en Airport Master Plan
pour redevlopman nou airport
enternasyonal.

En master plan i en plan
onivo ki permet nou konpran
tou bann bezwen lenfrastriktir
lavyasyon, ki nou airport pou

bezwen dan sa prosen 30 an. I
konpri tou bann letid neseser
parey tourism forecasts, enkli
kantite kalite avyon ki nou
ekspekte deservi. Sa i permet
nou dimansyonn bann nouvo
lenfrastriktir korekteman.

Apard bann letid teknik,
ti pou annan osi letid finansyel
pour nou konpran
lenvestisman ki nou bezwen
pou enplimante dan sa
devlopman, e siiabordab pour
nou pei Sesel.

Sa master plan in
konplete. E dernyen
prezantasyon ki nou ti fer ek
Cabinet ti le 26 juin sa lannen.
Cabinet ti ankor annan en pe
rezervasyon e zot ti rekomande
ki nou al eksplor ankor bann
opsyon posib pour bann
serten lenfrastriktir.

Dan ka funding ki nou
bezwen e metod funding ki nou
pou antre ladan, sa pa ankor
ganny finalize. Bann analiz i
ankor pe ganny fer e tousala i
en pe konfidansyel akoz nou
ankor pe negosye, nou ankor
pe diskite avek plizyer partner.

Tel moman ki Cabinet i
aprouv sa master plan ek son
bann kou asosye, enkli son
metod envestisman - savedir
son financial plan ki nou pou
servi Cabinet  osi pou
rekomande ki mannyer plis
lenformasyon pou ganny
donnen avek tou manm piblik,
espesyalman  pou  ganny

NAS Sitting

Tuesday 10th September 2024

donnen avek Lasanble
Nasyonal. Mersi Mr Speaker.

MR SPEAKER

Mersi Minis. Nou a pran
kestyon siplemanter bann
Manm parey labitid. Onorab
Cosgrow, ou’n lev lanmen?

HON WALLACE COSGROW

Mersi Mr Speaker. Bonzour Mr
Speaker. Bonzour tou dimoun.
Bonzour Minis avek ou
delegasyon e bonzour tou pep
Seselwa ki pe ekout nou.

Minis, anvi ou repons,
eski i vre ki i annan en group
etranze ki pe vin envestir dan
sa redevlopman?

E anvi ki ou’n dir i annan
en master plan ki'n ganny met
devan, eski ou kapab dir nou
apepre tantativman konbyen
sa redevlopman pou koute, e
petet kote funding pou sorti?
Mersi.

MR SPEAKER
Mersi Onorab. Minis, repons?

MINISTER ANTONY
DERJACQUES

Mr Speaker, dan dernyen
prezantasyon le 26 juin sa
lannen, se egzakteman sa ki
Cabinet i anvi plis analysis ek
plis negosyasyon lo la. Pour
lemoman nou pa ankor finaliz
the financial plan pour sa
master plan pou konplet

totalman sa master plan.

Master plan i bann letid,
bann analysis ek bann
lenfrastriktir ki pou ganny
etablir, ki pou ganny batir. Be
son kou, son metod, son sonm
e son loperasyon, tousala nou
pe al finalize sa lannen. Mersi
Mr Speaker.

HON WALLACE COSGROW
Mersi Mr  Speaker. Mr
Speaker, klarifikasyon i lo
mon premye kestyon; eski i
annan en group etranze ki pe
vin envestir dan sa nouvo
master plan, envestir dan
nouvo airport ki zot pe
anvizaze fer? Eski i annan en
group etranze spesifik?

MR SPEAKER

Mon remarke ki Minis in dir
pou dir plan lenvestisman pa
ankor finalize. Me Minis, eski
ou annan en repons spesifik
pour son kestyon?

MINISTER
DERJACQUES
Mr Speaker, bann opsyon pe
ganny diskite. I annan en
kantite group partou dan
lemonn ki'n fini apros mwan,
ki pare pou invest pou met zot
larzan dan en nouvo airport
Sesel.

Sa ki pli pre avek nou se
Cabineti okouran e Cabinet in
dir al diskit e anmenn bann
opsyon dan nou dernyen final
prezantasyon devan Cabinet.

ANTONY

NAS Sitting

Tuesday 10th September 2024

Cabinet i enn bann -1 li
menm li sa tim ki advise
Prezidan. Prezidan i Chair. E
zot analiz tou bann opsyon e
zot regard kwa ki dan lentere
nasyonal. Kwa ki abordab.
Kwa ki sustainable.

E finalman, ler sa i ganny
fer ki i pou sa lannen e ki
Cabinet prezan pou rekomann
avek nou. Ki mon espere nou
pou fer bann press conference,
nou pou fer bann
prezantasyon. E pou kwa non
nou pou vin avek tou sa bann
detay premyerman dan
Lasanble Nasyonal. Mersi Mr
Speaker.

MR SPEAKER

Mersi Minis. Onorab Gill, ou
kestyon.

HON CHURCHILL GILL

Mersi Mr Speaker. Bonzour
Minis ek ou delegasyon.
Bonzour tou Manm e tou
dimoun ki pe ekoute.

Minis, dan ou larepons
ou’n dir nou poudir i annan en
MOU ki'n ganny sinyen. Apre
oun osi dir nou poudir i
annan plizyer parti ki enterese
pou finans sa proze.

Eski sa lankadreman sa
MOU i pou allow lezot pou
kapab antre, vi ki sa in fini
ganny sinyen e zot ki pe diskit
lo master plan? Mersi.

MR SPEAKER

Thank you Onorab. Minis?

MINISTER ANTONY
DERJACQUES

Mr Speaker, anba sa MOU,
premye opsyon pou diskite an
bonn fwa se sa ki'n siny sa
MOU. Ler bann lot dimoun
parey mon'n dir. Mon'n dir
egzakteman i annan plizyer
group partou dan lemonn ki
enterese vin invest.

Sa MOU pa anpes zot
anvoy zot sizesyon kot mwan.
Selman mwan mon pa kapab
servi sa master plan e donn
zot. Mon bezwen in good faith
diskit avek sa ki'n siny sa
master plan. Savedir avek
ADAC.

E i pour sa rezon osi ki
enn de kestyon ki zot in
demann mwan, mon pa kapab
al dan tou son bann detay,
akoz parey ou konnen Onorab,
i annan sa confidentiality
Clause ki anpes mwan koz
avek sa bann lot dimoun an
detay, ki anpes mwan pran sa
master plan al donn zot.

E se zis a lafen ler tou
keksoz in ganny byen kler ki
parey mon'n dir, nou kapab
prezant avek pep Seselwa e
avek Lasanble Nasyonal. Mersi
Mr Speaker.

MR SPEAKER
Mersi Minis. Onorab Loze?

HON JOHAN LOZE
Mersi Mr  Speaker. Mr
Speaker, zis parey avek

Tuesday 10th September 2024

Travizory Minis in dir nou ki
sa i konfidansyel.

Alors, mon ti a kontan
konnen be lekel sa bann
dimoun ki nou pe bezwen gard
zot konfidansyel Mr Speaker?
Eski zot pe apros Minis
personnelman? E akoz ki zot
bann sizesyon pe ganny
anvoye direk kot Minis si sa i
en proze Gouvernman? Se sa
ki mon le konpran Mr
Speaker.

MR SPEAKER
Mersi. Minis?

MINISTER
DERJACQUES
Mr Speaker, si en zour Onorab
Loze i vin en Minis i ava
konpran ki dimoun i anvoy zot
email, zot bann - zot demann
bann meeting avek sa ki zot,
zot swazir zot menm. Ou zis
resevwar. Pa ou ki al solisit
pour ou al gannyen.

Mon ekspekte konman
en Manm Lasanble ou osi ou
ganny en kantite let. En bann
ki ou pan demande pou
resevwar. Ouswa bann
dimoun ki enterese pou konn
ou pwennvi lo en proze. Mersi
Mr Speaker.

ANTONY

MR SPEAKER
Mersi Minis. Onorab Henrie,
ou kestyon.

HON GERVAIS HENRIE

Mersi Mr Speaker. Bonzour
tou dimoun. Mr Speaker, mon
premye kestyon; mon ti ava
kontan si Minis 1 reasir
Lasanble ki bann prosedir dan
sa plan redevlopman, tou
bann prosedir i annord, i legal,
i transparan e above board?
Mon premye kestyon.

Dezyenm; dan son
larepons Minis in dir nou
poudir Cabinet ti annan serten
rezervasyon avek serten laspe
sa devlopman. E ki zot in
rekomande ki serten lezot
opsyon i ganny konsidere. Si
ou ti kapab elabor en pe lo la
silvouple. Mersi.

MR SPEAKER
Mersi Onorab. Minis?

MINISTER
DERJACQUES
Mr Speaker, listwar master
plan Sesel in konmans depi zis
avan 2005 parti o pouvwar,
Gouvernman oparavan ti'n
toultan sey fer e etablir en
master plan. In annan enn
2005. In annan enn 2007 ek
amannman 2009.

Solman zanmen in al
bokou pli lwen ki lo son
lenfrastriktir. Zanmen in
apros, in etablir the financial
plan and investment plan pou
met an aplikasyon sa master
plan. Savedir pou etablir pou
batir nou nouvo airport.

Nou ler nou'n antre,
nou'n pran sa vye master plan.

ANTONY

NAS Sitting

Tuesday 10th September 2024

Mon'n zis regarde ki mon'n
anbark lo negosyasyon
pandan sa dernyen 3 an avek
en partner ADAC.

An menm tan, i annan en
kantite dimoun partou ki'n
apros mwan. Menm la zot
ekrir zot anvoy zot bann plan
pour en airport Sesel.

Ki nou nou'n fer, deswit
Board SCAA avek management
SCAA ansanm avek Minister,
nou'n kree en tim e nou'n kree
lenfrastriktir e striktir neseser
pour nou kapab antre dan
negosyasyon.

Of course nou'n fer sa
avek aprouvasyon Prezidan
avek Cabinet ki konnen ki nou
pe fer egzakteman. E parey
mon'n dir zot, nou'n deza al
devan Cabinet. I fer 3 ouswa 4
fwa. Dernyen ti le 26 juillet sa
lannen.

Nou kontinyen negosye.
En master plan e en nouvo
airport i vreman ser. Par
egzanp oun demann nou
apepre konbyen sonm nou pe
koz lo la. I en negosyasyon ki
bann sonm i ant 350 milyon
Dolar ziska 526 milyon Dolar.
Sa 1 en sonm enorm pour en
pti pei parey Sesel.

Mr Speaker, bann
prosedir parey legalite pou
ekrir e drafte en MOU, sa in
ganny fer byen e i legal. E
prezantasyon okenn plan pou
redevlopman airport i anliny
avek bann nouvo Lalwa. Par
egzanp sa ki zot in fek pase

dernyen sesyon avan sa
Lasanble ti pran recess, ti lo sa
2 Lalwa, sa 2 Bills Airports
Authority.

E si ou get dan son
objective, enn sa bann
objective ki zot in pas Lalwa zot
menm. Zot in diskite zot in pas
Lalwa. E i Lalwa prezan akoz
in fini ganny assented by the
President, se ki the Authority
will establish and create a

master plan.

Sa  master plan i
neseserman pour
redevlopman sa airport.

Savedir sa ki nou pe fer i
anliny avek Lalwa e i en Lalwa
ki zot fek diskite e zot fek
aprouve. Mon krwar zot tou
zot ti vot — si bann pa'n abstain
personn pa'n vot kont e i ti
ganny aprouvasyon Lasanble

Nasyonal.

Savedir tou bann
negosyasyon, tou bann striktir
nou'n involve Board,

Management ek Minister. E
tanzantan nou al konsilte avek
Cabinet e tousala i kouver sa
Lalwa. Mersi Mr Speaker.

HON RICHARD LABROSSE
Mersi Mr Speaker. Bonzour
Minis. Bonzour tou dimoun
prezan. Mr Speaker, mon
kestyon — mon'n ekout Minis
avek bokou latansyon pandan
son larepons ki i pe donnen
pour son PNQ bomaten.

Me i annan 2 kestyon
kin vin dan mon lespri la ki

NAS Sitting

Tuesday 10th September 2024

mon pa'n tann li tro koz lo la.
Kekfwa si in koze kekfwa i ti a
kapab elabor en pe lo la.

Ler nou pe koz lo sa MOU
ki zot in sinyen ek bann
lenvestiser ki vin dan sa
devlopman li menm, mon pe
tann bokou keksoz lo bann
envestiser etranze.

So, mon pe gete parey
Sesel nou ankor annan en ta
biznesmenn isi ki annan en pti
pe larzan ki kekfwa ki zot ti
kapab invest ladan, eski mon
pe gete la Minis si i annan
okenn laliny travay ki'n ganny
fer lo sa kote pou ankouraz
nou Seselwa osi pou partisip
dan sa devlopman vreman
enportan pour nou pei?

E apre mon dezyenm
kestyon Mr Speaker, mon'n
ekout Minis osi in dir ki sa
plan li menm in ganny met an
plas en pe plizyer lannen avan,
so eski Minis ozordi ou pou
kapab konfirm avek Lasanble
ki la ozordi ki ler nou pe koze,
ki bann travay mazer in ganny
fer ki tre byento Seselwa i a
kapab vwar en nouvo plan
pour en nouvo airport Sesel?
Mersi Mr Speaker.

MR SPEAKER

Mersi Onorab. Minis?

MINISTER ANTONY
DERJACQUES

Mersi Mr Speaker. I vizyon e
determinasyon Prezidan

Ramkalawan pou fer en nouvo

airport Sesel. Dan mon
dezyenm semenn konman
Minis, 1 ti kriy mwan State
House e i ti entrodwir mwan
avek sa tim sorti — sa tim
ADAC. E i ti dir mwan sey
negosye avek zot gete ki ou
kapab fer.

E pandan sa dernyen 4
an in deryer sa proze. E mon
asire pou dir ou wi Onorab, sa
airport pou ganny kree. Nou
pou fer en nouvo terminal
Sesel.

Si en investment — en
investor Seychellois i kapab
raise sa larzan ki apepre met li
an mwayen ant 350 milyon
Dolar avek 526 milyon Dolar,
mete 400 milyon Dolar, zot
toultan la e zot toultan kapab
osi anvoy zot sizesyon avek

CEO SCAA ouswa avek
Transpor.
Mr Speaker, sa

investment parey mon'n dir, i
enn ki pou pli gran dan nou
listwar. Sa airport ti ganny
batir an “72. E se Langleter ki
ti la konman The Colonial
atraver zot Gouverner ki ti
ansarz Sesel. Nou pa ti ankor
ganny lendepandans, ki ti vin
4 an pli tar.

Zot ti kit deryer en airport
avek en por. E se la apre
bokou lannen, plis ki 50 an,
52 an ki prezan konman en
Gouvernman serye, enn ki
determinen, enn ki konnen ki
avek devlopman ki pe arive
nou bezwen en nouvo por avek

NAS Sitting

Tuesday 10th September 2024

en nouvo airport, ki prezan ki i
annan sa Gouvernman ki pare
pou fer li.

Mr Speaker, sel keksoz
se Onorab Gervais Henrie ti
demann lo ki bann
rezervasyon. Mon krwar mon
pa'n tous lo la. Zot ti anvi nou
gete lo egzakteman ki bann
model finansye ki pli apropriye
ankor pour Sesel. Alor nou pe
fer sa bann travay vreman pre
avek Minister Finans.

Par egzanp, yer ankor
nou ti pe koz avek Minister
Finans. Nou tou nou ti la dan
sa meeting avek Minis ek son
PS, ek son SS tou ti vini pli tar.
E byento nou pou fer dernyen
Cabinet paper ki pou zis lo the
financial model.

Alor wi, i en keksoz ki
complex. I en keksoz ki vreman
ser. I en keksoz ki si nou met
an aplikasyon, ler nou met an
aplikasyon e pou annan sa
masiv investment dan Sesel.

Annefe pou sanz nou
GDP level, Sesel imedyatman
pou ganny bann lenfrastriktir
ki vo apepre 400 milyon Dolar
pour en airport kot nou kapab
akeyir bokou plis touris
odeganm. Ki par egzanp zot
konnen, zot tou zot pas lo
airport kot nou receive nou
resepsyon nou hall lo airport.

Malgre nou'n met tou
bann teknolozi neseser, en
bio-corridor ki pran ou 10
segonn pou pas ladan. Apre ou
pri dan hall, ou pri kot

carousel kot tou ou bann
luggage i pri. Si 2 avyon i vini
10 minit apar, i annan ki
bezwen reste lo avyon pou
esper process bann ki par
devan si en Boeing in vini avek
250 ouswa 320 pasaze.

I annan bann
shortcomings kot bann touris
zot bezwen queue dan sa
lavarang an deor, pour zot
kapab ganny processed dan
nou airport. Nou airport pa lo
standar.

Nou airport par egzanp
napa separasyon business
class ek first class. Ler zot
apoze zot tou zot al dan menm
hall. Nou airport napa en
landrwa for transfers ki ou pa
pe go landside. Ou pe reste
airside. Ou al dan menm
landrwa  resepsyon. Dan
menm landrwa kot tou bann
lot pasaze i ete ki pe depart.

Napa bann - en duty free
ki plis ki 12 dimoun nou
krwar. Nou krwar ki en airport
pli ale partou dan lemonn i osi
par egzanp parey en shopping
mall ek en business centre.

Nou annan bann touris
ki par egzanp plis ki nou pe
devlop bann outer islands, par
egzanp lles Platte fek launch
avek Waldorf Astoria. Kot
bann touris i vin lo bann
beach craft, 19 zot ouswa 17
zot alafwa akoz luggage. E zot
pe pran par egzanp Emirates
minwi.

NAS Sitting

Tuesday 10th September 2024

Zot bezwen asiz lo airport
ouswa pran en loto al lot kote
zil, par egzanp kot Coral
Strand lot kote zil Beau Vallon.
E pou kwa pa zot reste dan en
landrwa konvenab dan en
terminal ki annan en kantite
plis.

Mon krwar nou tou nou
travel, nou tou nou vwar kot
en devlopman lo en airport i
atrakte. E li menm 1i i boost
devlopman dan en pei. Tou
bann nouvo lavil, tou bann
nouvo site.

Si ou get par egzanp
Saudi Arabia, i pe ouver son
lekonomi. I pe diversify from
fossil fuels pour tourism. E
tousala i santre lo bann nouvo
airport, akoz zot konnen
imedyatman i annan nouvo
lotel. I annan bann service
industries. 1 annan bann
aviation industries. 1 annan
private aircraft, FOBs.

I annan en kantite
keksoz ki grow tout otour en
airport. Ou bezwen kree sa
connectivity. I bezwen marse e
li menm li i vin en devlopman.
Li menm li i stimulate en
lekonomi.

Tou bann nouvo pei dan
nou rezyon parey Zanzibar in
fer en nouvo terminal e la i pe
fer son katriyenm. Maldiv i fek
fini son terminal e la i pe fer
enn i 75 thousand metre
squares akoz son bann
tourism arrivals pe kontinyen
monte.

Nou Sesel nou apepre
Spoursan en lannen pour lot.
E ki mannyer nou pou cater
pour sa pou prosen 30 an,
prosen 50 an. Dan transpor
nou bezwen mazin 30 an, 50
an.

Parey sa airport ti ganny
kree an ‘72, nou pou bezwen
fer airport pour prosen 50 an
osi. Espesyalman sa bann
investment i once in a lifetime
pour en pei. Telman gran, i
telman enorm. Mersi Mr
Speaker.

MR SPEAKER
Mersi Minis. Onorab Gabriel,
ou kestyon.

HON CONRAD GABRIEL
Mersi Mr Speaker. Mon dir
bonzour tou dimoun. Tou
dimoun Pointe Larue a lekout.
Minis, vi ki ou’n dir ki opsyon
ankor pe diskite e i
konfidansyel e zot napa nide
konbyen pou koute
egzakteman.

Mon kapab demann ou,
ki lenpak pou annan lo sa
bann travayer kot airport,
espesyalman sa gran group
zabitan ki reste La Pointe
Larue?

E Minis, ki mannyer
bann lezot envestiser pou oule
met zot larzan, si zot pa ankor
ganny detay lo sa master plan
li menm?

E finalman, eski zot pou
antre dan konsiltasyon avek

NAS Sitting

Tuesday 10th September 2024

zabitan Pointe Larue e osi
bann lezot envestiser
potansyel once tou keksoz in
vin kler? Mersi.

MR SPEAKER

Mersi. Mersi Onorab. Ou’n
ariv lo 3 kestyon. Minis, ou
repons.

MINISTER ANTONY
DERJACQUES
Mr Speaker, avek konsey

Cabinet nou'n redwir sa scope
sa master plan pou sortilo 526
milyon Dolar pou fer li apepre
380 milyon Dolar. Sa i enn
bann request ki Cabinet ti
demande e nou'n fer li.

Nimero 2 ; Nou pe parey
mon'n dir, mon'n donn ou sa
bann chiffre e mon'n dir ou ki
son laspe konfidansyalite se
akoz nou ankor pe negosye lo
son financial model. 1 pa ankor
konklir e i pa ankor ganny
finalize e aksepte par Cabinet.

Koman Cabinet ki ansarz
e ki egzekit tou keksoz
Gouvernman, fodre Cabinet i
satisfe e i donn son
aprouvasyon. La prezan mon
kapab dir avek pep Seselwa an
antye, se sa ki nou'n diskite.
Se sa ki nou pe prezante devan
pep Seselwa.

Pour ki mannyer i pe
afekte lanplwa. I pou enn;
boost tourism akoz pou annan
bokou plis airline ki pou
kontan vin Sesel. Pour
lemoman avek nou airport nou

kapab park apepre 2 wide-
bodied avek 2 narrow-bodied
devan terminal. E nou parking
i limite.

Avek en nouvo terminal,
nou pou annan extended
parking kot nou pou kapab
aksepte bann nouvo airline. Sa
i en keksoz ki pe arive deza
bann nouvo airline i enterese
vin Sesel.

Par egzanp nou annan
enn sorti Lasin. Byento en
charter an Novanm pou
konmanse. E sa pou sorti
Shangdu e i pe demann 4
vwayaz par semenn charter
flights.

An Oktob nou annan
IndiGo sorti Bombay, India.
Zot in fini apply e zot in ganny
3 fwa pour zot land Mahe - sa
Oktob. E la zot pe negosye
pour en katriyenm. Savedir
nou pou annan ankor zis la
dan sa prosen 2 mwan ankor
2 airline ki pe vin Sesel.

[ annan negosyasyon ki
bann lot airline osi i anvi vin
Sesel parey Air Arabia. E nou'n
fayle en Cabinet paper e i
devan Cabinet. E sa si i ganny
aprouve i a fer ankor 3 nouvo
airline. Be ki arive avek nou
airport? Nou airporti ankor tro
pti.

Lot legzanp par egzanp, i
annan en kantite bann private
jets ki zot vini zot drop-off zot
VVIP. Apre zot bezwen kit pei
al rod en parking par egzanp

Mombasa. Zot pa kapab park
isi alor nou perdi zot reveni.

Avek devlopman nou
bann zil, i annan bann dimoun
ki pou anvi vin parey Illes
Platte dan son private jet.
Selman sa private jet napa ase
parking.

So nou, nou bezwen
bouze akoz nou bann sif lo
tourism arrivals e varyete pei
ek airline ki enterese vin Sesel
toultan pe grandi. Nou pa
kapab reste avek en airport ki
ti ganny kree an “72.

Mr Speaker, nou pou
ganny en kantite plis travay
pour Seselwa, espesyalman
Pointe Larue. Nou pou annan
bokou plis servis Catering par
egzanp, Skychef pou annan
plis airline. Savedir pou annan
plis job.

Terminal pou bokou pli
gran. Nou pe mazin en
terminal apepre 25 mil metre
square, met kare. E pour
lemoman nou 8 mil 400
square metres. Savedir pou
annan bokou plis servis ki pou
ganny donnen.

Mon a donn ou en
legzanp. Nou annan apepre 9
akter dan nou bann Duty Free
dan sa airport. Sa nouvo
terminal pou cater pour S50.
Savedir pou annan 42 nouvo
biznes ouswa businessman ki
sakenn si zot pou anplway
apepre 5 a 6, ouswa plis
dimoun.

Akoz sa bann boutique i
reste almost 24 hours. Menm
Dimans, Public Holidays zot
operate dan en Duty Free area.
Savedir ou pe koz ou 42 times
5. Deza ankor 200 travay pour
Pointe Larue pour bann
zabitan ki lanmenm la pli o
bor.

Pou annan plis bann
taxi, plis bann omnibus, plis
bann luxury taxi, services,
limousine ki pou annan bokou
plis loportinite.

An plis ki sa, i annan
bann nouvo lendistri ki pou
ganny kree. Electrical,
aviation, fixed based
operations, private jets. Pou
annan bann lot servis ki
asosye avek airport.

E 1 annan teren. Nou
annan Zone 21 ki ou kapab dir
in abandonnen. [ zis en
dortwar pour bann travayer
etranze dan konstriksyon.
Seselwa in pey ser pour sa 20
arpan later ki'n ganny konble
plis ki 20 an pase. E mwan
dan mon pwennvi, sa later pa
pe ganny servi dan en fason
prodiktiv ki neseser pour nou
lentere nasyonal.

Ler bann Mivan mon
krwar ki ti pe vin batir Roche
Caiman, bokou lannen pase,
sa lakonpannyen Irish, zot ki ti
mon krwar premye ki ti met 2
mil travayer lo Zone 21.

Apre in vin en tradisyon.
Ler zot in fini avek Roche
Caiman, zot in ale. E prezan

tou bann gran, gran
kontrakter ki annan plizyer
santenn travayer, zis zot in fer
bann non-permanent
structures. Bann striktir ki pa
permanan e zot in servi li
konman en dortwar.

Alor sa Zone 21 ti toultan
en landrwa pour lavyasyon. E
prezan nou determinen ki i vin
en landrwa devlopman osi
pour lavyasyon e avek sa
nouvo master plan.

Sa pou kree sa bann
travay neseser, espesyalman
pour Pointe Larue, Anse aux
Pins ek bann distrik dan
south. E pour tou nou bann
lazenes ki pou kapab osi
spesyaliz dan bann nouvo
lendistri lo airport. Mersi Mr
Speaker.

MR SPEAKER
Ou ti annan en point of order
Onorab Pillay?

HON SEBASTIEN PILLAY

Wi Mr Speaker. Anba Order 8
mon le demann ou pou donn
nou en ruling. In konmans vin
en — in vin en labitid e sa i
bezwen ganny korize.

Minis i ganny demande
en kestyon taler lo konbyen
pou koute. I dir i pa konnen.
La i vire i pe reponn kestyon
Onorab Gabriel e i kapab dir
nou poudir Cabinet in redwir e
fer sa sonm vin 326 milyon
Dolar.

Kwa ki nou pou krwar e
ki lenformasyon ki piblik pou

gannyen? Akoz lentere
Lasanble Nasyonal se press
Minis pou ganny

lenformasyon pour piblik.

MR SPEAKER
Mersi.

HON SEBASTIEN PILLAY
Mon ti a kontan ou donn en
ruling lo la ki Minis i pa
mislead Lasanble e dir nou
bann fe konkret, e aret fer
letour avek nou. Mersi Mr
Speaker.

MR SPEAKER

Mersi. Mon pa war okenn
enkonsistans dan sa ki Minis
in dir. In donn en sonm
approximate. In fact, in donn
plizyer sonm.

(Interruption)

MR SPEAKER

In dir serten desizyon ki
Cabinet in pran pou revwar sif.
Mon pa war naryen
enkonsistan dan sa ki i pe dir
akoz tousala in dir pou dir i
napa naryen kin ganny
finalize - 1 ankor anba
eksplorasyon. Mersi. Nou a -
Minis, mon pou...

Minis, nou apresye tou
bann lenformasyon. Me
selman tan ki letan pe fini mon
pou demann ou ki nou al en pe
bref lo bann Kestyon

NAS Sitting

Siplemanter. @Mon annan
Onorab Uranie ek Onorab
Vidot pour nou terminen.

Ou tin lev lanmen
Onorab Aglae? So ok, mon a
mete. Onorab Uranie, ou
kestyon?

HON ROCKY URANIE

Mersi Mr Speaker. Bonzour
Minis ek ou delegasyon, tou
koleg Onorab e tou zabitan Zil
Pros ki a lekout. E mon pou
tourn ankor anvi ki lo kestyon
Onorab Cosgrow Minis pa ti
konnen konbyen sonm.

Me apre lo kestyon bann
lezot Manm, mon war li pe
nonm bann serten sonm. E osi
oun nonm Lakonpannyen
ADAC. Eskiivre ki li ADACIi i
pe envestir 200 milyon Dolar
dan sa redevlopman nouvo
airport?

E apre pour
latransparans lenformasyon
piblik, lekel ki'n siny sa MOU?
E apre Minis...

MR SPEAKER

Ok, 2 kestyon silvouple. 2
kestyon. Mon'n fini demande
pour nou bref. Minis nou
annan 2 kestyon la.

MINISTER

DERJACQUES
Mersi Mr Speaker. Mon krwar
i fer katriyenm fwa lo menm
topik. Wi, sa MOU in sinyen
ant Gouvernman Sesel avek
ADAC. E ADAC se Abu Dhabi

ANTONY

Airport Company. E dan mon
larepons mon'n dir ou
egzakteman kan mon ti zwenn
zot. E sa ti dan premye de
semenn ler mon ti vin Minis an
2020.

Tousala i vin en
repetisyon. Mr Speaker, pou
kontinyen avek sa larepons,
CEO i annan enn de mo i
kapab dir osi.

MR SPEAKER
Mersi. CEO, wi ou kapab pran
laparol.

CEO SCAA GARRY ALBERT
Mersi Mr Speaker. Bonzour
tou Manm Onorab. Zis pou
koz en pti le sa devlopman.
Nou lo kote SCAA avan ki
nou'n al Cabinet, nou'n fer
serten  resers, travay e
konsiltasyon konbyen i koute
normalman pou konstrir en
airport.

En bann legzanp nou war
Rwanda ozordi in siny en
Lagreman avek Qatar pou fer
redevlopman son airport 1.2
bilyon Dolar. E resaman ankor
Letyopi osi in siny en
Lagreman avek en lot pei pou
apepre 6 bilyon Dolar. Selman
letan ou konpar Rwanda avek
Letyopi, zot bann hub airport.

Me nou osi fer
konparezon avek bann pti pei
parey Sesel dan Caribbean,
Barbados, eksetera. E nou
vwar poudir sa range i preski

parey.

E parey Minis in fer sorti,
i en size ki ankor pe preokip
nou pour plizyer lannen SCAA
e ki nou osi an diskisyon
resaman ki mannyer nou
kapab fer en devlopman
airport a en kou abordab pour
SCAA.

Prenan kont ki reveni
SCAA ozordi, si nou pou al lo
market ozordi, nou pou rod kot
en bankye, nou pa pou kapab
re peye en loan, akoz lentere e
0S1 nou reveni.

E se sa ki pe fer sa
diskisyon prolonze e rod bann
metod ki apropriye pour nou e
ki mannyer bann pti pei in
kapab finans 2zot airport,
malgre ki zot reveni i pti, pti. E
resaman osi nou'n vwar ki
mannyer Maldiv pe fer pour li.

E i annan kestyon osi ki
demande, ki pe ganny poze e
persepsyon ki nou pe depans
tro bokou. Me ler ou fer sa
bann konparezon. E nou'n fer
sa konparezon. E nou'n menm
rod en konsiltan ki'n travay
avek bann pti pei pou donn
nou en comparative analysis
bann airport kin ganny fer
resaman dan sa dernyen 10
an. E ou vwar poudir nou napa
egzazerasyon.

E parey Minis in fer sorti,
pour nou Sesel i annan bann
pei parey Tanzania, Zanzibar
ozordi zot pe bouz Ilo
trwazyenm terminal,
katriyenm terminal. Me sa i
akoz en fot ki zot in fer. En fot

ki zot in fer dan zot projection
ki zot bezwen vwar zot bezwen
al fer en lot terminal.

Me nou Sesel nou napa
later pour nou dir, be annou
fer en Terminal 1. Apre si nou
bite nou a fer Terminal 2. Non,
nou bezwen fer en terminal
ozordi avek en kapasite pour
sa prosen 30 an, 50 an. Me
nou ava plito fer renovasyon.
Sel opsyon se ki fer konblaz. E
ankor, konblaz i kout bokou
larzan.

Me nou pour nou an
menm tan ki nou pe advise
Gouvernman lo tou bann
opsyon entern e osi avek
konsiltan, se fer sir nou ganny
sa byen. E parey in dir, en
master plan 1li i osi gid
devlopman en airport.

E ozordi ler nou regard
akote runway ozordi, nou war
bokou bann lenfrastriktir ki pa
lye avek airport ki ti kapab
ganny servi ozordi pou fer
devlopman airport.

Nou war legliz. Eski en
legliz i bezwen akote en
runway? Nou war Old People’s
Home. Eski en Old People’s
Home 1 bezwen akote en
runway?

Me sa master plan i pe
edik nou tou ki pandan sa
prosen 30 an, 50 an nou pa fer
menm fot. E i kout bokou
larzan. I kout bokou, bokou
larzan. Nou, nou pe koz 500
milyon, 300 milyon.

Be premye gidans ki
noun gannyen ler ou get
premye sif i apepre 700 milyon
Dolar. Me sa i anliny avek
standar. Standar Lendistri
Lavyasyon ki enn fwa ki ou fer
li, fer li byen ki ou pa
retournen, re vin aranze, vin
kase. Refer konblaz. Refer
Terminal 2. Refer Terminal 3.
Nou, nou napa sa luxury.

E se sa ki nou demann
pasyans osi avek pep Seselwa
e tou bann stakeholders dan
Lendistri Lavyasyon, ki wi sa i
pe pran letan. Me plito pran
letan ou fer li byen ki ou
degaze ou fer li. Apre ou
bezwen al komans fer en lot
konblaz en lot landrwa pour
ou fer en Terminal 2 pou meet
demand.

E sa forecast i vreman
enportan pour ou konnen ki
kantite touris Sesel pou
gannyen dan sa prosen. Me sa
master plan ki ti ganny fer an
2009 son projection tourism,
ozordi nou'n fini depas li.

Savedir si nou ti fer
terminal an 2009 avek sa
master plan, ozordi nou ti
bezwen pe koz kote nou pe al
fer en lot terminal. Ouswa ki
mannyer nou pou agrandi en
terminal. Mersi Mr Speaker.

MR SPEAKER
Mersi.

(APPLAUSE)

MR SPEAKER
Mersi CEO. Onorab Vidot, ou
kestyon.

HON AUDREY VIDOT

Mersi Mr Speaker. Mon
kestyon pour Minis. Minis,
swivan bann repons ki nou'n
gannyen, nou pe vwar poudir
pou annan en lenvestisman ki
pou kout en kantite larzan.

Eski ki garanti ki zot pe
donn nou ki sa sonm ki zot
pou vin avek i pa pou vin en
det an plis ki Sesel pou war li
pe met lo 1i?

Apre mon ti le konnen.
Ou’n mansyonn bann landrwa
ki zot in vizite. Lekel ki pe peye
e konbyen in koute? E
finalman...

MR SPEAKER
2 kestyon silvouple. 2 kestyon
Onorab.

HON AUDREY VIDOT
...lo kote travayer, nou anvi
konnen si Cabinet pou...

MR SPEAKER
Minis. Minis, nou annan 2
kestyon la. Minis, mon pou
demann ou pou gard ban
repons bref. We’re running out
of time. Mersi.

MINISTER

DERJACQUES
Mersi Mr Speaker. I pour sa
rezon ki nou ankor dan
negosyasyon € nou pe apros

ANTONY

bann dimoun ki enterese. E
zot pe apros nou pour nou
ganny en financial model.
Savedir en serten sonm ki
abordab ki nou kapab peye.
Ouswa en lot fason en
konsesyon kot concessioner i
invest e nou kapab fer sa
nouvo airport.

Nou pa pe zis taye € nou
pe zis — nou pe analize. Se
pour kwa ki Cabinet par
egzanp in dir zis regard ankor
sa bann lenfrastriktir baze lo
526 milyon Dolar. Sey gete ki
mannyer nou kapab fer li pli
rezonnab e abordab. Savedir
go down to apepre 380 milyon
Dolar.

Nou'n succeed pour nou
reduce. Nou'n al fer dernyen
meeting avek ADAC Abu
Dhabi. Savedir nou'n bring it
down pour presizeman sa
rezon. Pou fer sir ki napa
okenn gran lour lo nou
lekonomi ki pou annan en
lenpak negativ.

Airport development i la
pou stimulate e pou grow the
economy. Be pa pou actdan en
fason ki negativ. E nou
ekstrememan konsyan.

Maldiv in spend apepre
1.3 bilyon Dolar. E i pou
launch e open son terminal an
Desanm sa lannen. Zanzibar
pe fer son katriyenm e pe

renovate son dezyenm
terminal. E ziska la zot in
depans apepre 1.2 Dbilyon
Dolar.

Barbados 1i in pran 270
milyon Dolar. Me i pe renovate
son airport li. I pa pe fer en
nouvo terminal. E mon ti vizit
sa an Me.

Bermuda in pran 336
milyon Dolar pour son nouvo
terminal. CEO in koz lo
Rwanda avek Egypt deza.

Pour Moris i pa ankor
presi. Selman zot, 2zot in
renovate e zot in extend zot
terminal. E napa bann sif presi
akoz i ankor konfidansyel an
Moris. So nou pa ankor ganny
sa bann chiffre e mon pa ankor
war li in the public area.

Mr Speaker, nou vreman,
vreman careful. Nou vreman,
vreman cautious. E nou pe
travay avek Ministry of Finance
ek bann financial analyst.
Parey CEO in dir, nou annan
nou prop konsiltan an deor
bann ki strikteman i dan MOU,
osi pe ed nou pe gid nou. Nou
pa kapab fer en fot. Mersi Mr
Speaker.

MR SPEAKER

Mersi. Bon mon pou termin
lezot siplemanter la e mon pou
pas lo siplemanter Onorab
Leader  Lopozisyon loter
kestyon. Onorab Pillay?

HON SEBASTIEN PILLAY

Mersi. Mersi Mr Speaker.
Prenan kont ki nou, nou pa
Barbados, Maldiv, Lezip,
Rwanda, Tanzania, Zanzibar,
nou Sesel. Mon fini war poudir

as if noun fini vann nou
airport depi 2020. So mon a
sey demann kestyon pour
mwan kapab ganny presizyon
lo bann larepons e bann sif ki
kler.

Mr Speaker, eski Minis i
kapab dir nou si ADAC pe al
envestir en serten sonm larzan
dan sa Proze Redevlopman
Airport e eski se li sa
lakonpannyen ki zot pe fer

bann negosyasyon
konfidansyel avek?
E  dezyenmman; an

relasyon avek ground handling
kot airport ki ozordi pe ganny
fer par Air Seychelles ki pe kit
Air  Seychelles afloat, ki
desizyon ki'n ganny pran dan
sa bann negosyasyon
swadizan  konfidansyel ki
Minis pa kapab dir nou?

E ki pou arive avek Air
Seychelles si sa ground
handling i ganny tire avek 1i Mr
Speaker? Avek ou permisyon
mon a demande Mr Speaker ki
nou ganny lare...

MR SPEAKER
Mersi, ou'n demann 2 kestyon.
Minis, ou repons silvouple.

MINISTER

DERJACQUES
Dan sa master plan avan
nou'n finaliz li, ki nou'n fini
finaliz li, tou bann
stakeholders enkli Air
Seychelles, Zil Air, IDC
Aviation, Skychef, tousala in

ANTONY

ganny konsilte e bann meeting
in ganny fer. Espesyalman
avek mon PS avan Mr Alan
Renaud in zwenn zot tou. E
mon osi mon'n zwenn enn de.

E mon oule fer ou rapel
ki Air Seychelles i tonm anba
mon portfolio. E ler zot ti'n faid
Air Seychelles...

(Interruption)

MINISTER
DERJACQUES
...nou ki'n bezwen al rescue Air
Seychelles.

ANTONY

(APPLAUSE)

MINISTER
DERJACQUES
Pa vin rod Air Seychelles
ground handling avek labous
plen ler ou'n faid li, oun
bankrupt 1i!

ANTONY

(Interruption)

MR SPEAKER
Sorry!

MINISTER
DERJACQUES
Mr Speaker...

ANTONY

MR SPEAKER
Sorry! Onorab Loze, oun
enteronp Lasanble...

(Interruption)

MR SPEAKER

NAS Sitting

Onorab Loze, mon pou
demann ou fer en apology
silvouple. Mon pa pe demann
ou okenn speech. Mon pe
demann ou apologize ek
Lasanble.

HON JOHAN LOZE

Mersi, pou les mwan koze Mr
Speaker. Mr Speaker, mon
demann en gro apology pour
lapenn ou Minis pe maltret
nou.

MR SPEAKER

Onorab! Onorab, mon pa
aksepte sa ki ou pe dir. Mon
pa aksepte sa ki ou pe dir.

(Interruption)

MR SPEAKER
Mon pe donn ou en warning.
Si ou kontinyen, mon pou
bezwen demann ou pou kit
Lasanble. Onorab...

Minis -

(Interruption)

MR SPEAKER

sorry. Order!  Minis
silvouple, annou zis donn
repons bann kestyon e nou a
termin la.

MINISTER

DERJACQUES
Mr Speaker, an sa ki konsern
ADAC, depi 2005, 2009 se
Gouvernman US ki tin
konmans sa negosyasyon avek

ANTONY

ADAC. Abu Dhabi Airport
Company ti toultan an
konsiltasyon avek
Gouvernman US.

Nou, nou pa'n al envant
ADAC. Se zot bann Leaders ki
ti konmanse avek ADAC. E
nou nou'n vwar ADAC konman
en proper ethical, honest
partner pour nou kontinyen.
Sansan nou pa ti pou
kontinyen avek li.

(Interruption)

MR SPEAKER

Sorry! Onorab Pillay, ou’n
demann ou kestyon, Minis
pou reponn! Silvouple, ekout
larepons!

(Interruption)

MR SPEAKER
Onorab...

MINISTER
DERJACQUES
Gouvernman Sesel...

ANTONY

MR SPEAKER
...Minis i annan laparol.

MINISTER ANTONY
DERJACQUES
Gouvernman Sesel pou

toultan rod bann partners ki
nou kapab diskit avek dan
lentere nasyonal. Pe enport si
Gouvernman US ti'n konmans
sa negosyasyon ouswa non.

Nou pa pran pti baba pou
zet avek delo. Nou pran sa ki
bon, nou garde. Sa ki pa bon,
nou rezete. Se pour sa rezon Ki
sa Gouvernman LDS pou
toultan en sikse e zot, zot in
fail. Mersi Mr Speaker.

(APPLAUSE)
(Interruption)
MR SPEAKER

Mersi. Bon, nou'n termin -
nou'n termin kestyon la. Mon

pou demann - mon pou
remersye  Minis e son
delegasyon pour zot

partisipasyon, € mon pou envit
zot pour zot fer zot depar.
Mersi.

(Interruption)

MR SPEAKER
Onorab Georges, ou annan en
pwen. Point of order, kwa?

HON BERNARD GEORGES
Mon annan en point of order
Mr Speaker. Mr Speaker, mon
ti a kontan anmenn en point of
order anba Order 35 nou
Standing Orders bomaten.

Mon ti a  kontan
premyerman remersye Leader
Lopozisyon pour sa kestyon ki
in demande, ki'n permet Minis
vin devan Lasanble ozordi e
donn nou en kontrandi lo sa ki
pe arive kot airport. Me mon
kestyon...

MR SPEAKER
Ki point of order?

HON BERNARD GEORGES
Mon point of order se akoz mon
pa'n vwar okenn keksoz dan
sa kestyon bomaten ki ti
nesesit donn Minis zis 6erdtan
pour li vin reponn en Private
Notice Question?

Sa kestyon bomaten ti'n
kapab ganny demande parey
en kestyon ordiner, akoz napa
naryen ladan ki ti urgent, ki ti
nesesit donn Minis zis 6
erdtan!

E Onorab Leader
Lopozisyon i kontinyelman fer
sa. I fer sa tou le semenn. I vin
demann en kestyon...

(Interruption)

MR SPEAKER
Ok. Ou’n met ou point of order
Onorab Georges.

(Interruption)

MR SPEAKER
Order! Ok, mon a reponn point
of order Onorab Georges
premye. Onorab Georges, mon
sansib avek pwen ki ou pe fer.
Dan Order 35 ki oun site i
donn  Leader  Lopozisyon
privilez pour li anmenn en
kestyon avek 6 hours’ notice.
Malerezman, 1 napa
naryen dan sa paragraf ki
endike — e mon krwar sa i petet

en mankman, ki endike ki sa i
devret en size ki devret ganny
adrese avek urgency, pou
permet Minis ganny apele dan
en lespas 6erdtan.

Donk, i en kestyon ki
mon krwar Lasanble i devret
konsidere e ki Standing Orders
i devret konsidere ki mannyer
sa i ganny fraze. Mon krwar sa
i en travay pour Standing
Orders Committee a lavenir.
Onorab Pillay, ki pwen ou
annan ou?

HON SEBASTIEN PILLAY
Mon annan en matter of
privilege ki fek arise la kot ou
koman Chair, ou pe fer parti
prenan pour ou rod tou fason,
pou retir privilez ki mon annan
pou demann en Minis kestyon
ki i pa'n kapab reponn devan
Lasanble! I pa'n kapab...

(Interruption)
(APPLAUSE)

MR SPEAKER

Onorab, Order! Order! Mon
napa - napa okenn privilez
Leader Lopozisyon ki mon'n
vyole oubyen deny. Nou a swiv
avek larestan kestyon ki lo
Order Paper pour lot Minis.
Questions for Oral Answer.
Madanm raporter ou ava apel
Minis silvouple.

(Interruption)

MR SPEAKER

Order! Lasanble i ankor an
sesyon silvouple. Onorab Loze,
mon'n donn ou en warning
deza e ou pe kontinyen
enteronpe. Order! Order!

Bonzour Minis pour
Later e Lozman Mr Billy
Rangasamy. Bonzour Mr Jude
Florentine Sekreter Prensipal
pour Lozman. Mr Jitesh Shah
CEO Seychelles Infrastructure
Agency. Mr Steve Mussard
Deputy CEO Property
Management
Corporation.

Byenveni zot tou e mersi
pour zot partisipasyon dan
kestyon. Nou pran lalis
kestyon. Konmans avek 181
dan mnon Onorab Doyace
Porice.

HON DOYACE PORICE

Mersi Mr  Speaker. Mr
Speaker, tou mon bann koleg
Onorab, Minis avek ou
delegasyon e tou dimoun a
lekout, bonzour. Kestyon i lir
koumsa;

Vi ki i annan plizyer
morso later dan Baie Ste Anne
Praslin ki kapab tonm dan
proze land bank, eski Minis i
kapab eksplik Lasanble plan
Gouvernman pou later land
bank dan sa distrik dan en
fason ki zabitan Baie St Anne
ki deza lo lalis a konnen kan
zot pou ganny allocate avek en
morso later? Mersi.

MR SPEAKER

Mersi Omnorab. Minis, ou
repons?

MINISTER BILLY
RANGASAMY

Mersi Mr Speaker. Mon le
profit sa lokazyon Mr Speaker
pou dir bonzour ou menm,
Lasanble, tou dimoun ki a
lekout. Bann travayer dan
Lasanble osi, ki a lekout lo
televizyon, radyo, internet
YouTube atraver lemonn, en
gran bonzour zot tou.

E avan mon demare Mr
Speaker, mon ti a kontan
demann lagras Bondye pour
sa sesyon travay ki nou pe al
fer bomaten. Ki i a deroul dan
lape, larmoni e
profesyonnelman.

An menm tan osi letan
Lasanble pe demar zot travay
sa trwazyenm trimes, sa
travay osi i a ganny fer dan sa
menm loptik. Sa menm lespri.
Mon le remersye ou Mr
Speaker e mersi Onorab pour
ou kestyon.

Mr Speaker, dan plan
bidzeter 2025 pour 2027 pour
sa prosen 3 an, Minister pe
propoz 2 nouvo Proze Land
Bank dan distrik Baie Ste
Anne avek en potansyel pour
en pe plis ki 30 kare later.

Parey zot Lkonnen, i
annan 2 proze ki deza pe
ganny antreprann lo santye.
Salazie e Fon Azor. Me nou
annan 2 lezot proze an plis osi

ki nou pe seryezman prepare
pour nou demare.

Parey mon'n deza dir
oparavan, nou stratezi pour
devlopman dan bann nouvo
Proze Land Bank se pou
devlop proze ki anmenn plis
rannman lo nivo nasyonal,
rezyonal. Me prenan kont, nou
resours finansyel ki ganny met
a nou dispozisyon.

Nou osi bezwen pran
konsiderasyon bann lezot
demann later. Par egzanp pour

lagrikiltir, pour touris,
endistriyel, komersyal,
eksetera.

Me nou pe kontinyen
analiz tou nou bann teren
seryezman lo Praslin, pou fer
sir ki nou kapab devlop sa
bann teren dan en fason ki
soutenab pour nou ganny
Proze Land Bank e mid-range
condo as much as possible.

Nou stratezi se pou
maksimiz rannman afen ki
nou kapab debourye e
ankadre mazorite nou bann
aplikan. Mersi Mr Speaker.

MR SPEAKER
Mersi Minis. Onorab Porice,
ou siplemanter?

HON DOYACE PORICE

Mersi Minis pour sa repons
byen detaye. Minis, ou'n dir
nou ki i annan 30 kare later
pour Baie Ste Anne. Kan eski
sa bann zabitan pou konmans
ganny zot kare later? Mersi.

MR SPEAKER
Mersi Onorab. Minis, ou a
adrese.

MINISTER
RANGASAMY
Wi. Mersi Mr Speaker. Mr
Speaker, sa travay pou bezwen
fizikman ganny demare. E nou
pe kontinyelman vwar lalis.
Travay en pe lo bann ka ki
merite baze lo laz aplikasyon.
E pour nou kapab angaz ek sa
bann aplikan o pli vit posib.
Me pou manage zot
ekspektasyon, nou bezwen fer
sir ki proze i ganny finansman.
E sa pou vin dan Lasanble
avan — pour letan nou pe diskit
Bidze. E once ki nou ganny sa
konfirmasyon ki Bidze in
ganny aprouve eksetera, proze
pe demare, nou stratezi se
angaz ek sa bann aplikan,
bann ki aktiv, bann ki pe
seryezman lo lalis pour en bon
pe letan. Mersi Mr Speaker.

BILLY

MR SPEAKER

Mersi. Manm i a remarke ki
mon annan en lalis 11 kestyon
pour Minis. Donk, letan pour
siplemanter lezot Manm pou
limite e nou pou pran 10 minit
lo sak kestyon. Onorab Gill, ou
siplemanter?

HON CHURCHILL GILL

Mersi Mr Speaker. Bonzour
Minis ek ou delegasyon. Ou
larepons sete sa 1 dan

progranm 25/26. Me parey ou
okouran, depi 2020 sa 2
landrwa kot oun
mansyonnen, Salazie avek
Fon Azor ti pe ganny travay lo
la.

Vi ki ou larepons i
2025/26, petet ti a pli bon
pour sa bann dimoun konnen,
sa 2 landrwa kan ki zot
ekspekte gannyen akoz sa i
poun deza pe travay lo la?
Mersi.

MR SPEAKER
Mersi Onorab. Wi Minis?

MINISTER
RANGASAMY
Mr Speaker, vi ki CEO Jitesh
pe okip fizikman
enplimantasyon projet, mon a
demann li pou reponn sa
kestyon silvouple.

BILLY

MR SPEAKER
Tre byen. CEO?

CEO SIA JITESH SHAH
Mersi Mr Speaker. Mersi
Onorab pour ou kestyon.
Onorab, Proze Salazie li menm
i ekspekte konplete dan mwan
Oktob. So then i pou vin
prosedir alokasyon atraver
Biro Later. Selman
lenfrastriktir li menm i sipoze
konplete.

Lo kote Fon Azor, parey
ou konnen, parey nou'n deza
dir dan Lasanble, i annan 2
parti sa proze. Premye parti i

pour nou upgrade bann
lenfrastriktir elektrik ki
ongoing an se moman. Ki li i
ekspekte avek - parey ou
konnen semen i en pti pe sere.
Louvraz i pa sitan straight
forward kot i annan transpor
ki pe servi sa semen while nou
pe sey fer sa louvraz.

Selman li osi i ekspekte
konplete e pour nou komans
sa Proze Land Bank li menm
son dezyenm faz sa lannen.
Lekspektasyon lo kote louvraz,
lo kote semen land bank i 6
mwan konpilsyon kontra.

So nou pe gete avan
milye lannen prosenn si tou
keksoz i al byen. Avek letan
tou keksoz. Nou pe ekspekte
avan milye lannen prosenn
son bout lenfrastriktir i fini.
And then 1 annan bann
prosedir kot i vin alokasyon
atraver Biro Later. Mersi.

MR SPEAKER

Mersi CEO. Bon, nou a bouz lo
prosen kestyon 182, Onorab
Anne Bistoquet.

HON ANNE BISTOQUET
Mersi Mr Speaker. Bonzour Mr
Speaker. Bonzour  panel
Bonzour tou dimoun a lekout.
Mr Speaker, mon kestyon i lir
koumsa,;

Eski Minis i kapab fourni
Lasanble en apersi lo rol e
responsabilite SIA e si sa
lazans pe achieve rezilta ki in
mandate pou fer? Mersi.

MR SPEAKER
Mersi Onorab. Minis?

MINISTER BILLY
RANGASAMY
Mersi Mr Speaker. Mersi

Onorab pour ou kestyon. Mr
Speaker, SIA parey nou
konnen ti formen an 2022.
Apre ki diskisyon ti'n ganny
pran pou met tou resours
teknik Gouvernman kot i
konsern projet, ki ti pe travay
lo bann proze konstriksyon
anba en sel striktir.

E lekspektasyon - e a
leksepsyon bann proze
spesyalize ki ganny
antreprann par SLTA, PUC,
SCAA e Lotorite Por. Alor SIA
pe pran tou bann lezot proze,
a leksepsyon sa bann lazans ki
mon fek mansyonnen.

Bann rezon prensipal sa
bann desizyon, ti pou fer sir ki
bann resours i pli byen ganny
servi pou anmenn en sel
standar e dokimantasyon
atraver Gouvernman.

SIA parey nou tou nou
konnen, i la pou fer sir ki bann
proze piblik ki Gouvernman i
bezwen antreprann, i ganny
designed e egzekite dan en
fason efikas e profesyonnel.
An plis, SIA i osi responsab
pou fer sir ki sa bann proze i
ganny byen planifye e byen
entegre dan lezot lenfrastriktir
ki egzistan.

NAS Sitting

Tuesday 10th September 2024

I annan en Komite
Enterministeryel ki ganny
chaired par mwan menm, ki
sirvey travay SIA, ki enkli
analiz e priyoritiz bann proze i
dan bann diferan departman e
lazans ki gouvernman pe
propoze.

Alors nou angaze pros ek
tou sa bann antite, tou sa
bann Minister ek departman
pour nou fer sir sa bann proze
i ganny byen analize avan ki
zot demare.

Sa komite i fer sir ki sa
bann proze ki pe ganny
propoze pou met dan Bidze, i
anliny avek plan stratezik zot
Minister e osi plan devlopman
nasyonal.

Ozordi Mr Speaker, SIA i
konpri prensipalman bann
staf ki sorti dan sa S diferan
departman. Les mwan zis
remind zot sa bann
departman. I Departman
Lenfrastriktir ki ti la kot
Minister Gouvernman Lokal,
kot Ledikasyon, Lasante e
Lagrikiltir. Zot ti ganny met
ansanm pou form SIA an
2022.

An se moman staf SIA i
ankor eparpiye dan sa S5
diferan biro lo Mahe. Malgre sa
bann defi, sa pa fer li fasil osi
pou kapab fer en bon zesyon
sa lorganizasyon.

Me malgre sa bann defi,
mon rekonnet senserman
zefor ki tou zofisye SIA enkli
zot management, son CEO

akote mwan - son CEO osi e
tou bann ki responsab bann
diferan sekter, travay dir ki zot
pe fer.

E mon le sezi sa
loportinite Mr Speaker, pou dir
zot en gran remersiman, e
ankouraz zot pou kontinyen
avek sa bon lapros
profesyonnel. Zot pe deservi
zot pei, zot bann zofisye teknik
e nou fyer war zot travay ki zot
pe fer.

Byensir - byensir in
annan en pe nouvo staf ki'n
antre pou ranplas enn de ki'n
kit nou. Swa pou al etidye
aletranze. Swa bann
loportinite ki zot in gannyen lo
private sector par egzanp. Me
laplipar i ankor parey.

So lakantite staf pa'n
ogmante. Me par kont bann
lenpak bann proze ki nou pe
angaze pour nou delivre, zot in
en gran ogmantasyon lo la. E
sa i pou sir fer en defi e alors
pli tar mon pou eksplike ki
mannyer nou pe adres sa
bann defi.

Nou bezwen konsyan ki
ler SIA ti formen, zot ti bezwen
pran tou sa bann proze ki ti la
deza lo latab e fer sir ki louvraz
i kontinyen. Pa ti kapab zis
arete, re organize, gete ki
mannyer nou pou fer. Nou ti
bezwen kontinyen, parske
larout ti kontinyen.

Alor, bann tim ti pe
travay lo sa bann proze, ti
zeneralman reste parey mon'n

dir oparavan, pandan ki en
bon analiz ti pe ganny fer pour
ki bann sanzman e
adaptasyon siplemanter ki
neseser ki bezwen ganny fer i
ganny byen kalkile.

An sa ki konsern rezilta,
Mr Speaker, en pe lo laliny ki
kestyon 1 demande. Mon
kontan pou anonse ki in
annan en gran amelyorasyon
dan kalite dokimantasyon e
kontra ki pe ganny servi.

An konsekans, sa i
annan en lenpak pozitiv lo
kalite louvraz kin ganny
delivre lo teren dan sa dernyen
2 an. Sa mon kapab dir sa
avek konfidans parske - so
nou kapab -

Lasanble i konn byen
mon annan en  bagaz
enzenyer, pa neseserman
politisyen konm profesyon,
me enzenyer. E ler mon war sa
bann travay ki SIA pe fer, ki
mannyer kalite in amelyore,
mon vreman, vreman fyer e
mon santi ki nou lo bon
semen.

Ozordi nou'n vwar ki
kontrakter — kontrakter ki an
retar lo proze pirman akoz zot
bann move performans, pe
ganny penalize dapre
kondisyon zot kontra.

Nou pe osi vwar enportan
sa pwen. Vreman, vreman
mazin byen sa pwen. Nou pe
osi vwar en rediksyon lo bann
depans adisyonnel. Sa ki nou
apel bann varyasyon. I dir nou

25



Verbatim Report

kalkil byen nou bann proze.
Nou fer byen nou bann scope.

Nou fer byen nou bann
predesign  requirements €
travay, pou fer sir ki nou
capture bokou plis lanpler nou
proze pour nou evit bann
varyasyon ki'n kree. Ki ti
annan pa mal dan lepase par
kont.

E avek louvraz ki pe
ganny fer par  Komite
Enterministeryel, nou pe get
byen bezwen e rasyonal pour
bann proze depi son
konsepsyon.

Ozordi nou pe vwar ki
bann proze ki konplete i
efikas, kot i konsern rezourd
en problenm ki tin ganny
idantifye kin rezondet sa
proze.

Onorab, mon vreman
kontan ki ou’n demann sa
kestyon ozordi akoz sa i en
kestyon ki SIA lo kot i konsern
rezilta. Eski nou pe delivre lo
nou manda? Eski nou pe donn
bann rezilta ki ti ekspekte de
nou?

E SIA konman en lazans
ki konpri en gran mazorite
bann teknisyen, enkli zot tim
management ki deboury for, i
touzour pe demann sa kestyon
zot lekor.

Mwan osi konman Minis
mon pe toultan pe demann sa
kestyon. Mon krwar ki koman
en lazans responsab e
profesyonnel, i enportan ki
bann analiz parey i ganny fer

pour nou take stock, pour nou
analiz kote keksoz pa pe mars
byen. Ki mannyer nou kapab
adapte pour nou amelyore.

Apre 2 an loperasyon,
prenan kont bann defi zot in
deza annan, e an plis bann
defi ki personn pa ti kapab
prevwar parey bann dezas le 6
e le 7 Desanm 2023, ki'n
ogmant louvraz lo sa resours
limite ki SIA i annan en
kantite, in ganny fer pou met
an plas.

Nou'n met an plas bann
sistenm e prosedir pou fer sir
ki tou louvraz i kontinyen e ki
nou rann sa lazans bokou pli
efikas. Sa bann dezas le 6 e le
7 Desanm, mon kapab dir
senserman in preokip en gran
poursantaz nou  kapasite
resours ki nou annan. Nou
kapasite teknik.

E sa in annan en lenpak
lo bann louvraz ki nou ti deza
annan lo nou lalis. Me nou'n
adapte. Nou'n travay 24 lo 7
pour nou kapab kontinyen fer
nou travay.

An konklizyon Mr
Speaker, avek leksperyans ki
nou'n gannyen pandan sa 2 an
tranzisyon e bann  defi
operasyonnel ki nou'n fer fas
avek, tim SIA in fer en analiz
detaye e zot pe propoz en
restriktirasyon ki pou ed zot
kontinyen lo sa bon semen.

Mwan osi mon pe ed zot
dan sa demars baze lo mon
leksperyans konman en

enzenyer. An plis, avek travay
ki pe konplete lo nouvo lofis
Bel Ombre kot SIA pou bouze
avan lafen 2024, tou
departman i a vin ansanm, tou
staf i a vin ansanm.

Nou vreman eksite pour
bann loportinite ki devan nou
dan nou demars kontinyel pou
fer sa lazans vin enn ki pli
efikas e ki akonplir plis sikse
pour byennet nou pei. Mersi
Mr Speaker.

MR SPEAKER
Mersi Minis. Onorab
Bistoquet, ou siplemanter?

HON ANNE BISTOQUET
Mersi Mr Speaker. Mersi Minis
pour ou larepons byen detaye.
E mon a profite pou felisit SIA
anvi ki pour National Awards
zot ti ganny en  pri.
Felisitasyon pour tou sa ki zot
in fer osi pour le 7 Desanm
pour bann zabitan Cascade e
dan nor.

Mr Speaker, mon
kestyon siplemanter. Minis,
an vi ki ou dir ki scope louvraz
in vin pli bokou, me zot ankor
still annan menm kantite staf,
menm si i annan ki'n al
aletranze e zot in zis fer bann
ranplasman plito, eski ou vwar
nesesite pou agrandi sa
lazans, afen ki zot a kapab
kontinyen delivre lo sa standar
ki zot pe delivre ki zot pa ava
slack en pe anvi ki ou’n dir ki

kantite travay in ogmante?
Mersi.

MR SPEAKER

Mersi. Mersi Onorab. Minis,
mon ava envit ou pou gard
bann repons pour siplemanter
bref e direk pour larepons
pour premye siplemanter.

MINISTER BILLY

RANGASAMY

Mr Speaker - Wi, eskiz mwan
Mr Speaker, mon ti ava avek
ou permisyon, demann CEO
pou partaz en pe...

MR SPEAKER

Mersi. CEO?

CEO SIA JITESH SHAH

Mersi Mr Speaker. Mersi
Onorab. Onorab,  wi, i
absoliman neseser pour nou
annan plis resours ki nou
annan ozordi. I annan serten
diskisyon ki nou'n fer pandan
diskisyon Bidze la.

Selman nou osi bezwen
konsyan poudir proze -
progranm proze i kapab
ogmante, redwir baze lo
sityasyon finansyel dan pei. So
nou bezwen osi fer sir poudir
nou pa over commit lo kote
resours.

Si demen nou war poudir
parey nou ti war dan COVID,
nou lanvlop Bidze i mwens.
Nou napa tro bokou resours
as well. So nou'n agree avek
Minister Finans pour nou

kapab pran dimoun hopefully
apartir lannen prosenn si
Bidze i en — nou propozisyon
Bidze i en sikse pour nou
kapab pran dimoun lo bann
kontra spesifik pour bann
proze.

E sa i ava fer poudir ler
sa bann proze i fini then i lo
nou pour nou deside si nou
annan plis louvraz pour nou
kontinyen dan le fitir. Wi.

MR SPEAKER
Mersi CEO. Onorab Aglae, ou
kestyon.

HON EGBERT AGLAE

Mersi Mr Speaker. Mon a dir
ou bonzour Minis, PS, CEO e
Depite. Minis, mon rapel byen
kreasyon SIA almost mon
kapab dir 2 an pase.

Enn bann obzektif ki ti
ganny dir sete pour SIA
design, build and oversee, ok,
bann proze - bann major proze
Gouvernman. Me ozordi nou
pe war SIA ki osi in antre en
pti gin dan bann lezot pti proze
ki pa ti pe ganny kategoriz li
ladan.

Baze lo resours imen ki
zot annan, eski sa pa pe osi
ede pou donn plis volim travay
SIA, e an menm tan pe kree
serten retar sirtou avek bann
pti proze ki petet ti kapab
ganny konsidere anba en lot
kalite channel pou kapab
ganny enplimante? Sa mon pe
koz ou parey anba Local

Government bann small
projects. E SIA li i konsantre lo
sa pli gro.

E dezyenmman, kan eski
SIA — anvi ki zot eparpiye, ok -
sa i en lenkonvenyans an term
kominikasyon. Sirtou letan ou
pou annan sa bann joint visit
ki bezwen ganny fer.

Eski SIA pe mazin a
lavenir annan 1li son prop
landrwa ki ava kapab under
one roof, pour li kapab pli
kapab enplimant son manda
ki in ganny mete anba Lalwa?
Mersi.

MR SPEAKER

Eskiz mwan. Si mon pa
tronpe, sa kestyon — dezyenm
kestyon in ganny reponn.
Minis in dir zot pe al move dan
zot biro Bel Ombre. So, premye
kestyon adrese silvouple Minis
oubyen CEO.

MINISTER
RANGASAMY
Mr Speaker, mersi bokou.
Mersi pour ou kestyon
Onorab. Wi, parey nou’n dir,
an Oktob nou pe bouz Bel
Ombre, so - ok.

BILLY

MR SPEAKER
Premye kestyon sete si bann

pti proze pe overload resours
SIA?

MINISTER
RANGASAMY

BILLY

Ok. So, an prensip — mon ti
pou al lo la. Zis mon ti le re
konfirmen ki proze pe ganny —
sa batiman pe ganny finaliz
tou son bann travay
renovasyon. E byento nou pe
bouz laba. Mon ti'n donn en
target Oktob.

SIA i fer mwan konnen
poudir zot annan en pti pe
lazistaz pou fer pour lozistik
eksetera. Me avan lafen
lannen nou pou’n fini bouz Bel
Ombre. Sa pour sir.

Lo kot i konsern bann pti
proze, i en deba ki toultan i
vini Mr Speaker. E mon’n
partaz mon leksperyans avek
CEO SIA. Ler mon’n vwar SIA,
ler mon’n fer analiz, mon
krwar nou pe bezwen met en
lekip ki okip tou bann zafer
design, ki nou apel sa pre-
contract. E en lekip ki okip tou
bann zafer sipervizyon travay,
post-contract. Sa en pe
zeneralman mannyer nou pou
al restriktir SIA.

E ladan osi, nou pe
regard bann pli bon fason
pour nou fer sa pour nou
kapab, parey mon’n dir letan
mon ti konmanse, pou
mentenir sa standar lo nivo
dokimantasyon, lo nivo — nou
pa perdi sa lespri kit sa kalite
menm bann pti proze. Tou
proze i enportan. I larzan
taxpayers. Nou bezwen zer sa
bann proze byen.

Nou pe vwar si nou pou
bezwen met — annan en Small

Projects Unit. Sa 1 bann
deliberasyon. Me CEO SIA osi i
a kapab partaz siiannan lezot
nide ki i pe pans lo la. Me
selman sa i en pti pe fason ki
nou pe revwar pour nou -
parey ou’n fer resorti, met tou
nou bon lenerzi dan bann gro
proze.

Me osi annan en lenerzi
apropriye pour bann pti proze.
E en fason travay osi ki
konsistan e iniform atraver
lazans. CEO SIA, si 1 annan
lezot keksoz pou azoute?

CEO SIA JITESH SHAH

Mersi Minister. Mersi Onorab.
Onorab, lo kote parey ou pe dir
sa bann pti proze - sa actually
parey Minis in dir i en keksoz
ki preokip nou en kantite.

Akoz vre i pran — menm
si i en pti proze i pa vedir
poudir i pran mwens letan ki i
neseserman i propoze. Lo kote
dokimantasyon tou keksoz,
son prosedir procurement i
pran en kantite resours.

Noun osi konmans en
diskisyon avek Minister
Finans e Minister
Gouvernman Lokal pour nou
gete ki mannyer nou kapab
rezourd sa problenm. Selman
nou bezwen osi pran kont
poudir ler SIA ti formen, nou ti
pran tou bann resours teknik
Gouvernman Lokal.

So, swa nou pou bezwen
get posibilite pour nou regle en
pe resours laba, ki then defeat

sa purpose kot nou pe still
perdi sa resours ki nou
bezwen pour bann lezot proze.
Oubyen lot fason ki nou pe
gete is, menm sa bann pti
proze i kapab ganny further
split into bann vreman pti
proze avek bann ki en pti pe pli
konplike ki bezwen en pti pe
plis input teknik - kekfwa en
pti design enzenyer, eksetera,
eksetera.

E kekfwa i annan serten
sa bann pti proze menm ki a
nivo distrik i kapab ganny
managed. Selman then nou
bezwen donn en pti pe letan
pour nou fer en pe capacity
building dan bann distrik, pou
fer sir at least lo kote
dokimantasyon kontra bann
keksoz koumsa, peyman.

Ozordi zot pa pe fer
neseserman sa rol pou fer sir
zot annan kapasite. Nou build
sa kapasite avek zot. Selman
parey mon dir, sa i bann
diferan keksoz ki anba
diskisyon pour lemoman avek
Gouvernman Lokal e Minister
Finans.

Akoz nou bezwen osi fer
sir poudir nou pe satisfer tou
bann requirement lo kote
proper project management,
enkli financial management lo
bann proze as well. Selman i
en keksoz ki nou pe gete.
Mersi.

MR SPEAKER
Mersi. Onorab Roucou?

HON MICHEL ROUCOU

Mersi Mr Speaker. Minis
bonzour. Bonzour ek ou lekip.
Bonzour tou dimoun ki pe
ekout nou.

Minis, si ou kapab dir
avek nou, eski SIAli menm lii
pe ofer sa servis pour nenport
ki endividi apard ki
Gouvernman? Parey en
dimoun ki petet i annan serten
devlopman i pe al fer, i apros
SIA pour 1li ganny serten
gidans? Mersi.

MR SPEAKER

Mersi. Minis?

MINISTER BILLY
RANGASAMY
Mersi Mr Speaker. Mersi

Onorab, pour sa kestyon.
Larout ki nou pran Onorab i
toultan atraver sa Minister.
Nou pa pran — nou pa angaze
endividyelman ek piblik pou
fer travay pour zot.

Par kont letan, dizon nou
pran bann ka dezas 7 Desanm
kot vre nou’n angaze ek bann
endividi akoz nou’n bezwen
rezourd zot bann problenm.
Me selman sa toultan in ganny
fer atraver Departman
Housing. So, zot ki initiate
bann kliyan.

Si nou al lo bann proze
endividi par egzanp bann
Proze Special Housing; wi nou
pou travay ek bann kliyan pou
fer zot lakaz par egzanp. Be

selman sa toultan se
Departman Housing ki initiate
sa - ki donn — ki fer sa demann
avek SIA. Mersi bokou.

MR SPEAKER
Mersi. Omnorab Pillay, ou
kestyon?

HON SEBASTIEN PILLAY
Mersi Mr Speaker. Sa kestyon
in vin devan Lasanble pou
donn Gouvernman LDS kapab
sey montre poudir zot pe
travay.

So, annou ganny en
larepons kler e konkret,
konbyen proze ki SIA in
konplete lo son completion rate
proze? What is the figure lo
lakantite proze ki
Gouvernman in plan pou fer e
konbyen ladan ki SIA in
konplete?

Pa bann ki SIA pe fer ki i
konplete. Tou proze ki
Gouvernman in anvi fer e
konbyen ki SIA in konplete? E
Mr Speaker, i paret poudir sa
bann kestyon i ok sa bann. Kot
nou felisit Gouvernman. Nou
sa. Sa i ok.

(Interruption)

MR SPEAKER

Ok. Ou’'n demann ou kestyon.
Mersi. Oun demann ou
kestyon Onorab, mersi. Minis,
ou repons?

NAS Sitting

MINISTER BILLY

RANGASAMY

Onorab — Mersi Mr Speaker.
Onorab avek tou respe, mon
krwar i normal pour nou
rekonnet zefor ki en group
profesyonnel zonm e fanm
Seselwa pe fer.

(APPLAUSE)

MINISTER
RANGASAMY
Sirtou, letan nou get sa ta
travay ki zot in anmase apre
diferan dezas. Sa i normal.
Konmsi, napa naryen pou fer
politik avek. I en bon sans
pour nou felisit nou bann
profesyonnel. Ankouraz zot.
Well, ou kapab get li koumsa
Onorab. Selman mon war li i
en bon sans.

Par kont, nou, nou pa get
kantite, me nou get kalite
travay. Onorab, sa i enportan
mon frer parske - mon bezwen
dir ou sa, akoz i enportan.
Mon pou les petet teknikman
mon a les SIA eksplike ki
mannyer nou vwar nou bann
sikse lo kalite ki pli enportan
ki kantite.

E pou sir kantite osi i
annan. Nou'n fer en kantite
proze. Be, les mwan mon a les
li eksplik ou. Petet i a donn ou
en pti pe plis detay pou donn
ou sa konfor Onorab. Mersi
bokou.

BILLY

MR SPEAKER

Ok, mersi. CEO?

CEO SIA JITESH SHAH
Mersi Mr Speaker. Mersi
Minister e Onorab. Onorab,
pour mwan reponn sa kestyon
mon bezwen zis fer en pti -
eksplik en pti pe lo kote ler ou
pe dir proze ki Gouvernman in
prozekte pou fer.

Akoz i annan proze ki
Gouvernman  konmansman
lannen i annan dan son plan
pou li fer. Epi i annan en
kantite lezot proze ki antre ki
pa ti dan plan Gouvernman.

Parey bann ka dezas ki
espesyalman sa lannen, nou’n
war kot nou annan plis ki 800
ka ki nou pe dil avek, ki li
menm li i plis ki proze orizinal
ki nou ti annan lo nou plan
travay.

So lo kote sa lannen kot
nou’n arive la, i bann analiz ki
nou pe fer. E normalman sa
bann statistik in pare pour by
the time nou vin prezant nou
Bidze ki nou pou kapab donn
ou.

Lo kote lannen pase, SIA
nou ti war poudir nou tin
egzekit apepre SOpoursan
Bidze Kapital pour pei. Sa lo li
menm ti en — definitivman pa
ti en keksoz ki lo nou kote nou
ti war koman en keksoz pou
selebre.

Selman at the same time
parey Minis in dir, nou annan
lezot paramet ki zot menm zot,
zot pou war sak fwa nou vin

defann nou Bidze. Ki nou gete
olye zis legzekisyon proze lo
kote poursantaz, nou osi get
bann lezot paramet parey
varyasyon lo proze. Parey
completion date apre ki noun
award en kontra.

E tou sa bann paramet,
sa bann KPIs ki nou’n met an
plas, sa pour nou, ti landrwa
prensipal pour nou konsantre
pour nou fer sir poudir nou,
nou pe fer sir ki enn fwa ki en
proze i sorti pour tender, proze
i annord.

Sa requirement sa MDA in
byen ganny capture, pour ki
demen ler proze pe ariv son
staz finisyon, napa en ta
request ki vini from MDA pou
dir “ah, nou pa ti'n mazin sa.
Azout isi. Azout laba”.

Ki i annan en gran
lenpak lo kote resours imen lo
nou kote. Osi lo kote juggling
the budget pour nou kapab
finans bann louvraz ekstra ki
pa tin ganny prevwar lo
komansman.

Osi parey Minis in
mansyonnen dan son
larepons, nou met en kantite
lanfaz lo ki sa problenm ki nou
pe sey rezourd ozordi? Tou
proze i bezwen ganny fer akoz
i annan en issue. E eski sa
proze ki nou pe fer pe
aktyelman rezourd sa
problenm?

Byensir, i pa zis lo SIA.
Sa MDA tou i annan son
manda pour li fer sir poudir li

son requirements pe
aktyelman anmenn sa
rannman lo sa ki nou pe fer. I
pe aktyelman anmenn sa
solisyon ki zot pe rode. E nou
lanfaz i lo la. E sa kot nou
travay avek Interministerial
Committee en kantite, pour
nou kapab fer sir poudir sa
bann requirements 1 byen
ganny capture. E sa bann
proze i anliny avek zot plan
stratezik avek zot manda.

So, lo sa kote, nou osi
bezwen pran kont poudir sa
lannen parey mon’n dir, i
difisii an se moman pour
mwan kapab donn en sif lo
kote nou’n arive, because i
annan en kantite proze ki
sipoze demar dan dezyenm
lanmwatye lannen. Ki pe
demare la.

Selman sa ki mon kapab
dir ou is that nou rate
legzekisyon sa lannen, i bokou
pli meyer ki rate legzekisyon
lannen pase. E sa i
logmantasyon ki nou pe sey
anmennen tou le lannen.

MR SPEAKER
Ok, mersi CEO. Onorab
Georges, ou kestyon?

HON BERNARD GEORGES

Mersi Mr Speaker. Pour
dezyenm fwa ozordi, mon le
felisit Onorab Leader
Lopozisyon pou demann bann
kestyon ki permet
Gouvernman vin met son plan

devan e eksplik avek Lepep
Seselwa.

MR SPEAKER

Ou kestyon?

HON BERNARD GEORGES

Kestyon-kestyon Mr Speaker,
ki mon anvi demann avek
Minis e CEO se sa enn swivan,;

[ annan dir — mon pa a
dir li i en konplent. Me i annan
dir deor ki SIA in vin anmenn
en lot kours birokrasi dan
lafason ki bann proze i ganny
fer dan nou pei.

Eski Minis i kapab reasir
nou, reasir sa Lasanble avek
Lepep Seselwa, ki sa se pa
leka, ki annefe SIA in vin
konman en metod asiste
devlopman bann proze pou al
pli vit olye retard zot? Mersi.

MR SPEAKER

Mersi. Minis?

MINISTER BILLY

RANGASAMY

Mon le reasir — Onorab, mersi
pour sa kestyon. Mon le reasir
pep Seselwa ki SIA pa’n vin en
lot kours birokrasi. Kontrer
SIA in vin sa laport kot tou
bann proze i ganny kordinen, i
ganny planifye. Nou vwar
demann Nasyonal e nou pran
sa lapros dan nou egzekisyon.

E pour mwan mon war li
i domaz si petet i annan sa
lenterpretasyon oubyen sa

persepsyon. Me i pa ditou
leka. E tou zefor i ganny fer.

Nou travay etrwatman ek
tou bann MDAs. Nou anvi
akseler 2zot proze to the
maximum. E la, ler nou ava
vwar bann proze ki pou vin
devan Lasanble avan lafen
lannen, tou sa bann proze in
pas avek Lazans
Enterministeryel pour nou
planifye zot.

E parfwa noun menm
kordin bann proze kot nou’n
vwar kot bann MDAs i kapab
travay ansanm e egzekit bann
proze pour benefis pei. Mersi
Mr Speaker.

MR SPEAKER

Mersi. Nou a termin la pour sa
sesyon kestyon pour sa
kestyon. Nou a pran en poz la
e nou a repran 11 er. Mersi.

(BREAK)

MR SPEAKER
Nou repran avek kestyon 183,
Onorab Porice.

HON DOYACE PORICE

Mersi Mr Speaker. Kestyon
183 i lir koumsa; Eski Minis i
kapab les Lasanble konnen
kan ki travay lo bann
lenfrastriktir lo Ile Eve pou
terminen? Mersi.

MR SPEAKER
Mersi Onorab. Minis?

MINISTER BILLY

RANGASAMY

Mersi Mr Speaker e mersi
Onorab pour ou kestyon.
Onorab, petet parey ou
konnen, zesyon bann later
endistriyel lo Iles Eve i pa
tonm direkteman anba mon
Minister.

Me lefe ki konponan
lenfrastriktir sa proze ki pe
ganny kordinen par Lazans
Lenfrastriktir SIA, mon kapab
ede donn en apersi lo kote nou
ete avek legzekisyon sa proze.

Sa kontra ki nou ti
annan an s€ moman, Se pou
fer semen drenaz ek sa ki nou
apel bann road crossings. E sa
bann travay i preski konplete
mon kontan pou dir. Mon
konnen nou’n pas enn de
bann challenges pour nou ariv

la. Me selman i preski
konplete.
E nou ekspekte ki

louvraz pou fini avan lafen
lannen, si tou i mars dapre
plan. La mon pe koz zot sa
konponan semen, road
crossings e drenaz.

Me, i annan en lot
konponan proze ki mon ava
eksplik en pti pe kot nou ete.
Mon a fer resorti ki nou annan
ankor plizyer faz proze
lenfrastriktir baze lo
alokasyon bidzeter pour sa
prosen 3 an.

Avek nouvo design kin
ganny fer par PUC - PUC in ed
nou design pour lenfrastriktir

delo, elektrisite e sewage ki
enkli son STP osi, nou pe al
lans en tender dan katriyenm
kar lannen 2024 - Mwan
prosen - dan bann mwan ki pe
vini eskiz mwan, pou komans
met sa bann lenfrastriktir an
plas o pli vit posib.

An plas - sa bann
lenfrastriktir ki mon’n koz lo
la, pou servi bann kare later ki
noun fini donn akse semen
anba proze ki deza pe byento
pe al finii So sa bann
lenfrastriktir pou focus plito lo
sa bann kare later konm
priyorite. Sa i en pti pe lo nou
stratezi lenplimantasyon lo
kote lenfrastriktir lo Ile Eve.
Mersi Mr Speaker.

MR SPEAKER
Mersi  Minis.
siplemanter?

Onorab, ou

HON DOYACE PORICE

Mersi Minis. Minis, kwa kin
koz sa retar lo sa bann
lenfrastriktir? Mersi.

MR SPEAKER
Mersi. Minis, si ou le elabore?

MINISTER
RANGASAMY
Wi, avek ou permisyon Mr
Speaker, mon a les CEO Jitesh
CEO SIA eksplik en pti pe dan
sa pwen.

BILLY

MR SPEAKER
CEO, ou annan laparol.

CEO SIA JITESH SHAH
Mersi Mr Speaker. Mersi
Onorab. Onorab sa proze li
menm ler i ti konmanse, sa
letan malerezman ti napa
okenn design pour bann
utilities lo Ile Eve.

Ti lentansyon ler proze ti
premye ganny tender ti pou zis
fer semen avek drenaz. Me
selman parey nou’n vwar ek
lezot landrwa, apre i vin en
problenm pour ler nou bezwen
met lenfrastriktir once later in
fini allocate, dimoun in fini
konstrir lo la. I vin en gran
difikilte pour nou konmans
met bann lezot lenfrastriktir
utilities avek.

So nou ti zwenn avek IEA
sa bann letan e menm avek
PUC. Minis konsernen pour
Lendistri e basically sa ki IEA
i tonm anba Minister Devika
Vidot, ti pran en desizyon pou
demann PUC pou fer en master
plan pour tou utilities ki pou
vini lo Ile Eve.

Pour ki demen nou pa
bezwen war nou pe bezwen
kas semen pour nou aprezan
vin enstal bann laliny elektrik,
bann tiyo, eksetera, eksetera.
So, sa louvraz ti konplete
lannen pase.

Avek sa nou ti bezwen
ganny bann - omwen dan sa
kontra ki ongoing right now kot
nou pe fer semen. Omwen
ganny bann landrwa kot pou
annan bann road crossings ki

pou ganny fer kot bann
utilities pou pas anba semen.
Ganny son design byen pour
ki nou kapab enstal sa bann
road crossings la, pour ki
demen nou pa bezwen vin kas
semen.

I vedir poudir parey
Minis in eksplike. Nou pa pe
vreman enstal sa delo, elektrik
ek sewage dan sa proze ki
ongoing right now. Nou’n zis
fer sa provizyon road crossing
pour ki then nou kapab vin fer
sa bout utilities dan lot faz ki
pe al tender sa lannen. So
basically, sa i rezon akoz sa
design pa ti ankor konplet ler
nou ti konmanse. Mersi.

MR SPEAKER

Mersi. Nou avans lo kestyon
184 ki pour Onorab Wavel
Woodcock ki lo misyon
aletranze. E Onorab Porice i a

met son kestyon dan son plas.
Onorab?

HON DOYACE PORICE
Mersi Mr Speaker. Kestyon
184 pour Onorab Woodcock
Manm Elekte pour Grand
Anse Praslin i lir koumsa;
Eski Minis i kapab dir
Lasanble ki travay ki pou
ganny antreprann pou rezourd
problem desarz kot Ex-
Teachers Estate, Grand Anse
Praslin? Mersi.

MR SPEAKER
Mersi. Minis?

MINISTER BILLY
RANGASAMY
Mersi Mr Speaker. Mersi

Onorab pour sa kestyon. Mr
Speaker, sa problenm desarz
kot  Ex-Teachers  Housing
Estate Amitie Praslin i enn ki'n
la pour en bon pe letan.

Malerezman pandan sa
dernyen 3 an, nou’n konstate
ki sa problenm in definitivman
agrave. Mazinen PMC pe
depans li R65 mil par mwan
zis pou ponpe dan sa vilaz. E
sa pe kout zot bokou.

Alors Mr Speaker, dan en
fason responsab, nou’n pran
en desizyon. PMC in analiz sa
sityasyon avek son Board e zot
in pran en desizyon pou
konstrir en sistenm tretman
desarz pour sa 7 blok ki pou
ed sa 41 Unit lakaz. Ti annan
en challenge parske sa teren i
deza fini devlope kot sa
konponan rezidansyel.

Pour nou enplimant sa
Proze STP, nou’n bezwen fer en
negosyasyon ek  Minister
Lagrikiltir lo en kare later ki
nou apel sa PR 2046 kot sa
Proze STP pou kapab sitye
dapre plan pour sa landrwa.

E sa langazman avek
Minister Lagrikiltir e sa
propriyeter sa dimoun ki pe
lease sa landrwa, in al ase
byen pour lemoman. E nou pe
annefe mont laba ankor lo
teren Vandredi pour nou al
finaliz bann desizyon final

avek sipor Minister Lagrikiltir,
pour nou kapab secure sa kare
teren.

E sa proze li menm nou
ekspekte i pou kout anviron
R3.5 a 4 milyon. Akoz i annan
son bann travay, pa zis son
sistenm laponp. Son bann
travay ki enkli son bann tiyo,
sistenm laponp eksetera.

Travay teknik an se
moman  pou  adres sa
problenm, pe ganny fer. E nou
pe osi analiz en provizyon dan
sa lespri bon planifikasyon
pour sa bann lezot faz Proze
Lakaz Abordab dan sa
zanmerant ki nou osi anvi
planifye e enkorpore pour nou

maksimiz benefis sa
lenvestisman dan sa STP.
Dan sa loptik Mr

Speaker, Minister pe mazin
dan posibilite — mon le petet
profit sa lokazyon pou partaz
sa avek Lasanble. Pe mazin
dan sa posibilite pou egzekit
sa proze ki ti'n ganny planifye
anler Mont Plaisir isi anba dan
plato Amitie.

Nou’n fer bann
preparasyon teren e nou war
sa teren i ase konplike. E nou
pe vwar en loportinite, vi ki la
prezan nou annan = sa
konponan STP ki nou pe
envestir for ladan, pour nou
enkorpor sa proze anba dan
plato. E nou ava maksimiz sa
lenvestisman dan sa STP. Sa
pou ed nou konstrir plis ki sa

zis sa 8 ki nou tin planifye
Mont Plaisir.

Nou pe anvizaze
probableman ganny 14 a 16
Unit. I tou depan ki mannyer
nou kapab debourye. E si nou
kapab fer sa, i pou en benefis
enorm pour distrik Grand
Anse Praslin. E nou a kapab
ed bokou, bokou plis fanmir.
Mersi Mr Speaker.

MR SPEAKER
Mersi Minis.
siplemanter?

Onorab,

HON DOYACE PORICE
Siplemanter i; Kan ki sa proze
pou al lo tender e ki time frame
ki sa proze pou konplete?
Mersi.

MR SPEAKER
Mersi. Minis?

MINISTER

RANGASAMY
Mr Speaker, parske i PMC ki
pe antreprann travay teknik
egzekisyon sa proze, mon a
demann Deputy CEO pou
reponn sa kestyon silvouple.

BILLY

MR SPEAKER
Yes, Deputy CEO?

DEPUTY CEO PMC STEVE
MUSSARD

Mersi Mr Speaker. Mersi
Minis. Onorab, mersi pour ou
kestyon. Dele letan la vi nou
annan en bon konprenezon

37



Verbatim Report

kote nou kapab met sa STP. La
noun fini fer en konsep
design. La nou ava ranforsi
nou design, finaliz li.

Mon prezimen fini ek
design, met lo tender.
Posibleman dezyenm kar lafen
Zen lannen prosen ouswa
push and shove petet dan
trwazyenm kar ki nou kapab
war tender pe ganny — i pran
en pti letan en. Onorab, en?

Menm pou rod sa STP, i
pa en keksoz ki ou aste off the
shelf. Si nou'n fini fer design,
tender. Sa dimoun i bezwen al
manufacture dapre nou
spesifikasyon. So, mon pe
prezimen dan sa bann
timescale, en.

Me selman - but, Mr
Speaker nou kapab tournen
pli tar petet lannen prosen
pour nou kapab donn en
konfirmasyon ler nou fini fer
tou sa travay teknik lo
egzakteman kan nou pou
kapab finisyon sa proze.
Selman i around the time ki
mon’n nonmen la. Mersi Mr
Speaker.

MR SPEAKER
Thank you, Deputy CEO.
Onorab Pillay, ou kestyon?

HON SEBASTIEN PILLAY
Mersi...

MINISTER
RANGASAMY
Mr Speaker?

BILLY

MR SPEAKER

Minis, ou le azout keksoz. En
pti moman Onorab Pillay.
Silvouple, wi?

MINISTER
RANGASAMY
Wi, mon ti anvi zis petet
konplimant en pti pe repons
Deputy CEO. Son konponan
laponp, son konponan son
sistenm li menm i en keksoz ki
pou bezwen ganny enporte.
So, sa i pou en pti pe — i pa off
the shelf. I custom made pour
spesifikman pour sa proze,
pour dapre ou demann.

Me 1 annan son
konponan pas tiyo, fer bann
koneksyon. Sa bann travay
pou kapab ganny fer an
paralel. En fason zour
lekipman i vini, nou zis pe fer
koneksyon final. Petet zis pour
nou manage en pti pe
lekspektasyon, parske sa kou
ponpe i tro bokou. Nou anvi
elimin sa o pli vit posib. Mersi
Mr Speaker.

BILLY

MR SPEAKER
Mersi. Onorab Pillay?

HON SEBASTIEN PILLAY

Mersi Mr  Speaker. Mr
Speaker, dan son larepons
Minis in dir zot pe move, zot pe
shift Proze Mont Plaisir pou vin
anba aprezan. Ki Mont Plaisir
Praslin e ki mon pe konpran
dapre sa ki zot pe dir, pou

maximize lo usage of sa STP
akoz ou pou al fer enn laba
anler.

Me problenm ek sa Mr
Speaker, se ki Minis ti donn
commitment Lasanble
Nasyonal regarding Proze
Mont Plaisir.

So eski ou pe dir nou la
konkretman ki pou napa en
Proze Lakaz Mont Plaisir parey
ti'n prevwar e parey ou tin
donn commitment Lasanble
Nasyonal — pou napa en Proze
Lakaz Mont Plaisir Praslin
parey ou ti'n prevwar e donn
commitment Lasanble
Nasyonal?

E an relasyon ek sa STP,
eski ou osi pe dir nou ki an se
moman parey Kkestyon pe
demande, pou napa en
solisyon imedyat pour sa
problenm parey i ete e zabitan
pou bezwen kontinyen fer fas
avek sa problenm parey i ete?
Mersi Mr Speaker.

MR SPEAKER
Mersi. Minis?

MINISTER BILLY
RANGASAMY
Mersi Mr Speaker. Mersi

Onorab pour ou kestyon. Wi, i
vre ki mon ti Lasanble mon ti
fer sa deklarasyon a sa
moman ki Proze Mont Plaisir
ki i deza lo laliny — i annan en
laliny bidzeter pour li. E i deza
lo lalis proze. Kontrakter in fini
fer — annefe fer site clearing

pour nou analiz teren pli o
profon.

Me a sa moman letan
nou ti pe egzekit proze, ti napa
sa sityasyon sa nouvo
envestisman STP anba Ex-
Teachers. Ti napa en lot
loportinite dan Grand Anse
kot nou kapab ganny ankor en
pe kare later. Sa in vin
resaman avek serten
negosyasyon ki noun fer ek
Minister Lagrikiltir ler nou ti
pe negosye konponan STP, ki
nou’n kapab ganny ankor en
pe morso teren kot nou kapab
met apepre en 16 unit lakaz.

So ler nou’n get demann
dan Grand Anse, sa
envestisman anler Mont
Plaisir konpare ek si nou fer li
anba dan plato Grand Anse
pou ed distrik Grand Anse
Praslin a lafen dizour, i pli
byen - noun ganny plis
rannman lo sa envestisman.

Sa desizyon pa ankor
ganny finalize Onorab, zis pou
fer sa kler. E mon krwar dan
mon lentervansyon mon’n
mansyonnen Vandredi mon pe
mont laba avek lekip teknik,
pour nou al fer en desizyon
final, pour nou analiz byen sa
teren e pran en desizyon.

MR SPEAKER

Tre byen. Ti annan en lot pwen
dan ou kestyon? Nou a termin
avek sa. Wi?

HON SEBASTIEN PILLAY
Mersi Mr  Speaker. Mr
Speaker, mon pa pe ganny
larepons ki nou pe rode.

MR SPEAKER
Wi.

HON SEBASTIEN PILLAY

Sa kestyon pe demann
solisyon pour sa problenm
sewage anba kot Ex-Teachers.
Si sa Proze Mont Plaisir i vin lo
la osi, i further retard keksoz
akoz i pou bezwen ganny enkli
pou ganny bann koneksyon,
konekte, sistenm eksetera a
ganny met an plas pour tou
lede runlo menm STP. Savedir
Ex-Teachers zot bezwen esper
plis letan.

Prezan vi ki oun
entrodwir Mont Plaisir dan sa
size, ou ti donn commitment
Lasanble. Ou’n menm dir,
noun menm vwar en laliny
bidzeter.

MR SPEAKER
Wi. Annou pa al lo la.

HON SEBASTIEN PILLAY

Me nou bezwen al lo la Mr
Speaker. Nou dir nou’n pey en
kontrakter pou fer sa ...

MR SPEAKER
Minis in reponn.

HON SEBASTIEN PILLAY

Ou pa konsernen ek lefe ki
nou’n pey en kontrakter e pou
napa en proze?

MR SPEAKER

Minis in reponn.

HON SEBASTIEN PILLAY

Nou bezwen press Minis Mr
Speaker.

MR SPEAKER

Ok. Mersi. Minis, dezyenm
pwen se si Proze Drenaz pou

kontinyen  egziste?  Proze
Sewage, yeah.
MINISTER BILLY
RANGASAMY

Mr Speaker, petet pour mwan
fer li en pti pe pli kler. Proze
Mont Plaisir i pa pou enpakte
lo okenn dele letan
siplemanter lo sa egzekisyon
sa proze. Sa proze pe ganny
egzekite irespektiv.

Me selman, nou pe
konsider size sa STP, donn li
son kapasite pour li kapab
handle, pour li kapab resevwar
plis unit lakaz ki posibleman i
a kapab ede pour distrik
Grand Anse.

E anvi ki i annan en
kontra ki deza an plas pour
anler Mont Plaisir, nou pe fer
en analiz final pour nou
konsider bouz sa proze anba lo
palto kot nou a kapab - sa
larzan ki nou’n gannyen pour
nou fer 8 wunit, i posib nou a
gannyen pour nou kapab fer

bokou plis unite ed plis fanmir
dan Grand Anse.

Later i limite dan Grand
Anse Onorab. Mon kapab asiz
ek ou pas lo bann later
Gouvernman ki vreman limite
pour lapse rezidansyel. E la
nou’n ganny en loportinite dan
plato. Olye ed 8 fanmir. Nou
kapab probableman ed 16
fanmir avek sa menm lanvlop
bidzeter.

E 1 annan en
lenvestisman ase entans. Nou
pe koz 3.5 a 4 milyon pe al dan
en STP. Alors nou anvi
maksimiz sa. E se sa lespri kot
nou analize. Avan i tro tar nou
pran en desizyon. Nou brav
pou pran sa bann desizyon. I
pa fasil. Me nou pran li a tan.

E se sa mon’n kas tou
mon progranm sa semenn
pour mwan mont laba
Vandredi, pour mwan al osi
donn en koudmen konman en
enzenyer pour nou pran en
desizyon final. Mersi.

MR SPEAKER

Mersi Minis. Mon a pran en
dernyen kestyon. Onorab
Henrie?

HON GERVAIS HENRIE

Mersi Mr Speaker. Dan son
larepons, Minis in sit en sif ki
pe kout PMC pou ponp desarz
laba kot Ex-Teachers. So lefet
ki PMC i la deza dan Lasanble
Mr Speaker, si panel ti kapab
donn nou sa bann sif swivan

pour nou kapab apresye
lanpler sa sityasyon dan bann
estate PMC.

Konbyen estate ki zot
ponpe zeneralman dan Sesel, e
sa i pe kout PMC ki lakantite
larzan, pour nou kapab
apresye poudir sa 1 en
problenm ki PMC i dwatet
rezourd lo nivo nasyonal?
Mersi.

MR SPEAKER

Mersi. Minis oubyen PMC,
silvouple larepons direk akoz
noun out of time pour sa
kestyon.

(Interruption)

MR SPEAKER

Onorab Pillay, order silvouple!
Deputy CEO ou annan en
repons oubyen Minis?

DEPUTY CEO PMC STEVE
MUSSARD
Mersi Mr Speaker. Mersi
Minis. Onorab, bon kestyon.
Ler nou ti pran lofis,
aktyelman sirtou mwan 2021,
ti annan apepre 77 estate ki
annan  problenm = desarz.
Diferan degre. Bann ki bokou,
bokou pli worse ki nou ti
bezwen ponp 3 a 4 fwa par
semen. E bann occasionally.
Pou dir ou lo term sif,
apepre R19 milyon nou
depanse zis pou ponpe. Mersi
Mr Speaker.

MR SPEAKER

Mersi. Kestyon 185, egalman
dan non Onorab Woodcock. E
Onorab Porice i a demann son
kestyon.

HON DOYACE PORICE
Kestyon 185 Onorab Wavel
Woodcock.

(Interruption)

MR SPEAKER
Onorab  Pillay, silvouple!
Onorab poz ou kestyon.

HON DOYACE PORICE
Kestyon 185 Onorab Wavel
Woodcock Manm Elekte pour
Grand Anse Praslin i lir
koumsa;

Eski Minis i kapab dir
Lasanble, kan ki proze Coastal
Management  Amitie/Roche
Corbigeau pou konmanse e
dan ki dele letan ki sa proze
pou konplete, an vi ki in
annan en alokasyon 29 milyon
Roupi dan Bidze 2024 pour sa
proze? Mersi.

MR SPEAKER
Mersi. Minis, ou repons?

MINISTER BILLY
RANGASAMY
Mersi Mr Speaker. Mersi

Onorab pour sa kestyon. Mr
Speaker, sa proze fransman
verite i pa tonm direkteman
anba mon Minister Later ek
Lakaz. Me anba Departman

Lanvironnman € Sanzman
Klima.

Me selman parey en pti
pe parey sa size Ile Eve,
Lazans Lenfrastriktir Sesel ki
tonm anba mon
responsabilite, i annan sa rol
pou zwe pour nou kapab
partaz sa detay teknik ki zot pe
involve dan son
enplimantasyon sa proze.

Mr Speaker, an se
moman nou dan bann
dernyen faz diskisyon avek sa
kontrakter spesyalize, avek ki
noun ganny laprouvasyon

Tender Board pour nou
negosye avek.

Parey ou konnen
Onorab, i annan en bon
konponan drenaz - eskiz

mwan, konblaz ki pou bezwen
ganny fer, anvi ki nou pe
planifye pous sa porsyon rock
armouring ki ti'n deza ganny
fer oparavan, pli deor pour
nou pli byen kapab protez nou
lenfrastriktir semen.

Nou pe koz pous sa rock
armouring anviron 15 met pli
deor. Alors i pou kree sa lespas
en longer 1 kilomet par 15 met
pour nou konble. Sa en pti pe
pour nou apresye lanpler sa
proze.

Alors pour sa rezon ki
nou bezwen konpran byen.

Enn; kote sa materyo
konblaz pou sorti?

Dezyenmman; ki
mannyer 1 pou  ganny
transporte lo sit si i bezwen

ganny transporte? E osi bann
ros an plis ki nou pou bezwen
pour nou servi pour sa morso
rock armouring siplemanter.

[ enportan pou note ki
distans ant Amitie vizavi
airport € Ros Kor Bizo i en
longer 1 kilomet. Noun
planifye pou demar sa proze
avan lafen Oktob 2024 ler
kondisyon lanmer i en pe pli
kalm, si tou i mars dapre plan.
E nou anvizaze konplet sa
proze dan en dirasyon letan 9
a 10 mwan. Mersi Mr Speaker.

MR SPEAKER
Mersi. Onorab, siplemanter?

HON DOYACE PORICE
Minis, lekel sa kontrakter ki
pou fer sa proze e eski disab
pour sa proze pou ganny tire
kot sa channel ki antre kot
Jetty Grand Anse? Mersi.

MR SPEAKER
Mersi. Minis?

MINISTER
RANGASAMY
Onorab, vi ki CEO Jitesh ek
son lekip pe angaze
direkteman avek kontrakter,
mon a les li eksplik sa
dezyenm parti kestyon.

BILLY

MR SPEAKER
Mersi. CEO?

CEO SIA JITESH SHAH

Mersi Mr Speaker. Mersi
Onorab. Onorab, pour
lemoman sa kontrakter ki
nou’n ganny permisyon pour
nou negosye avek lo en direct
bidding i UCPS. Selman mon
bezwen zis fer resorti poudir a
sa moman nou ankor dan en
negosyasyon.

Enn fwa ki nou’n ganny
zot kou final apre ki nou’n fini
negosye metodolozi avek zot,
nou pou bezwen still pas
atraver National Tender Board
pour approval pour nou award
sa kontra avek zot. So louvraz
pa ankor ganny donnen avek
zot. Nou ankor an
negosyasyon avek zot.

E lo kote, kote nou pe tir
sa materyo. Pour lemoman
avek - sanmenm sa mon pe
koz en pti pe lo bann
negosyasyon lo kote
metodolozi avek UCPS. Zot in
propoz en solisyon ki dapre
Departman Sanzman Klima,
zot krwar poudir kekfwa i ti
pou pli bon si zot ti kapab tir
sa disab lanmenm la devan
kot nou pe fer sa konblaz.

Dapre analiz ki zot in fer
zot dir i pou pli fasil e i riske
annan mwens lenpak si zot tir
li lanmenm la. Akoz dapre zot
analiz, sa later kin ale in
basically in glise in reste
lanmenm la dan sa labe. So zot
kapab tire met lanmenm. Sa i
dapre gidans teknik ki
Departman Sanzman Klima in
donn nou. E sa i1 bann

43



Verbatim Report

negosyasyon ki nou pe fer
pour lemoman. Mersi.

MR SPEAKER

Mersi. Mon pou pran en
siplemanter Onorab Cosgrow.
Nou pou bezwen terminen lo
la.

HON WALLACE COSGROW
Mersi Mr  Speaker. Mr
Speaker, anvi repons Minis
avek CEO, eski zot kapab dir
nou, par egzanp i annan sa
longer 1 kilomet ki zot bezwen
armour apre konble, so eski in
annan en letid lo lenpak ki pou
annan lo lanvironnman la
marin dan sa rezyon anvi
lanpler sa proze?

Akoz mon ti pou mazinen
avan zot bouze i bezwen annan
en dokiman, en letid lo lenpak
lanvironnman dan sa landrwa
la avan zot fer sa proze? So
eski in annan? Mersi.

MR SPEAKER
Mersi. Minis? CEO, wi?

CEO SIA JITESH SHAH
Mersi Mr Speaker. Mersi
Onorab. Onorab, parey mon’n
dir, lo kote gidans syantifik, sa
nou pran avek Departman
Sanzman Klima. Lo zot kote,
desizyon ki pe ganny pran i
baze lo, nou pe retourn sa
lakot kot ti deza ete avan.

Sa — kot nou pe propoze
pour nou anmenn sa rock
armour i egzakteman kot avan

nou ti annan later ki ti'n arive
ziska la. So baze lo sa, zot in
fini donn nou clearance from
en pwennvi syantifik pou dir
nou kapab proceed avek sa
proze koumsa. Mersi.

MR SPEAKER
Mersi. Nou avans lo kestyon
186, Onorab Gabriel.

HON CONRAD GABRIEL

Mersi Mr Speaker. Kestyon i lir
koumsa; Eski Minis i kapab
dir sa Lasanble ki pe arive ek
sa Master Plan Storm Water
Drainage Interim Measures
pou rezourd sa problenm
flooding dan rezyon lakot
Pointe Larue, spesyalman sa
bout semen airport ziska kot
Lakademi Lapolis? Mersi.

MR SPEAKER
Mersi. Minis, repons?

MINISTER
RANGASAMY
Mersi Mr Speaker e mersi
Onorab pour ou kestyon. Mr
Speaker, byensir sa problenm
flooding  inondasyon dan
rezyon plato Pointe Larue e an
zeneral partou dan pei dan
bann plato dan nou pei, i enn
ki preokip nou en kantite.

Se pour sa rezon ki
bokou resours in deza ganny
mete pou esey rod solisyon e
enplimant bann mezir ki dan
laplipar landrwa in deza ede e
annan bann bon lefe pozitiv.

BILLY

Prezidan in
personnelman pran sa size tre
seryezman. E in osi met an
plas en komite ki ganny Chair
par li menm, ki zwenn souvan
pou diskit nouvo problenm ki
ganny souleve. E osi donn en
kontrandi lo ki mannyer mezir
ki'n agree pe progrese.

Pour rezyon Pointe
Larue, ki enn bann landrwa pli
konplike ler nou koz Ilo
flooding, deza bokou in ganny
fer. E nou annan plizyer lezot
mezir ki dan diferan faz design
oubyen lenplimantasyon. Les

mwan eksplik en pe Mr
Speaker.

Konmansman anba isi
kot Air Seychelles
Headquarters i ete,

premyerman lannen pase nou
ti fer en louvraz pou upgrade
sa drenaz ki koup atraver
semen piblik. Sa culvert ki
koup atraver semen pa tro
lwen avek  building Air
Seychelles. Sa louvraz ti ganny
antreprann par SLTA. E nou’n
analiz sa sikse sa proze en pti
pe o profon. E i montre ki sa in
amelyor sa sityasyon en
kantite.

Parey ou konnen Onorab
e bokou nou, noun konnen
dan Lasanble osi. SLTA pe
antreprann sa Proze Third
Lane Pointe Larue. E an se
moman baze lo diskisyon kin
ganny fer lo sa proze ant
lazans konsernen, nou
konsyan ki i annan en sistenm

drenaz ki pe ganny konstrir osi
avek e anba semen ki pou
ogmant kapasite dan sa
rezyon Pointe Larue.

Sa nouvo drenaz osi ki
nou ti konstrir 2 an pase vizavi
UCPS, in amelyor sityasyon
dan sa rezyon. Sa i sa morso
drenaz kot sa pti Legliz
Anglikan ziska ler i desarz dan
lanmar. Tousala i bann -

malgre bann entervansyon
separe, me tou 1
enterkonnekte pou ede

amelyor sityasyon.

E UCPS mon kontan
mansyonnen, zot osi zot in
enkli sa netwayaz dan zot
bann rigol ki desarz o bor zot
letablisman, lo en baz regilye.
E Minister i etrwatman pe
follow-up lo la avek zot.

LWMA osi pe met bokou
plis lanfaz lo netwayaz bann
rigol e bann pwen desarz — pa
zis Pointe Larue, me partou
dan pei.

Pli devan o bor bann flat
Ex SACOS, nou’n fer en Proze
Desilting parey ou konnen
Onorab, kot nou’n retir bann
gravye, bann depouy dan
lanmar ki ti pe ankonbre sa
lanmar pou ogmant kapasite.
Pou kot i kapab — pour nou
kapab anmas plis delo ler nou
ganny gro lapli. So nou tir tou
sa bann salte. Nou’n klersi sa
bann over silting e noun
amenaz sa lanmar.

Byensir en solisyon parey
pou reste enn ki annan

limitasyon ler gro lapli i
koensid avek mare o. Sa i
enportan ki nou tou nou
konpran. I partou dan bann
plato. Ler mare o i koensid
avek gro lapli, i annan serten
limitasyon.

Sa lapse desilting i bann
kalite solisyon ki kritik, pou
fer sir ki nou annan sa ki nou
dir an Angle, bann natural
retention zone. Savedir bann
landrwa kot nou kapab retenir
bann delo letan nou annan sa
volim delo ki desann.

Kot i posib, nou pe met
lanfaz atraver Lotorite Plan ki
swa lo later Leta oubyen lo
later prive, pour nou prezerv
sa bann landrwa. Sirtou sa
bann lanmar.

Onorab parey ou
okouran, nou’n osi fer design
en dren ki pou konekte sa
drenaz o bor semen Pointe
Larue avek sa drenaz dan
propriyete airport. E la IDC in
dakor pou enplimant sa proze
an Oktob 2024. Sa kot nou ti
annan sa Ex-Agro lepase.

So nou annan en cross
drain la ki pou anmas sa bann
delo o bor semen e desarz dan
sistenm airport, ki noun
bezwen negosye etrwatman
avek SCAA. E ansanm nou’n
pran en desizyon pour nou
prosed ek sa proze an Oktob
2024.

E finalman, atraver sa
proze parey ou okouran,
desarz pou konekte France

Joseph e Mirabelle Housing
Estate ki PUC in antreprann
avek sistenm PUC, travay ti osi
fer pou konstrir — nou ti profit
sa lokazyon, enn bann travay
ki SIA i fer pour nou vwar
proze lo lanpler, pour nou
profit sa lokazyon e met an
plas osi bann drenaz pour nou
adres sa bann problenm
flooding e inondasyon.

Sa drenaz in osi konekte
avek drenaz dan propriyete
airport e osi avek drenaz lo
semen. Sa pe ede evakye delo
lapli ki toultan akimile dan
plato, sirtou kot sa 2 housing
estate.

Onorab, parey ou
konnen, e mon dir — e mon’n
dir dan premye parti mon
larepons, sityasyon Pointe
Larue i enn ki vreman
konplike e sansib akoz son
topografi e bann lenfrastriktir
egzistan 1 Ilimit nou bann
opsyon.

Nou bezwen konsyan ki
lenfrastriktir airport i separ
landrwa kin devlope Pointe
Larue, kot nou pe fer fas avek
flooding avek delo sale, kot tou
delo lapli i bezwen desarze. So,
sa lenfrastriktir airport in
separ plato Pointe Larue ek
devlopman dan Pointe Larue
avek delo sale kot nou bezwen
desarz airport.

E la i enportan pour nou
konsyan ki i annan zis 2 dren,
2 culvert ki koup anba runway
pou desarz dan lanmer.

Posibilite pou konstrir plis
dren parey anba runway, i enn
ki ou ava apresye pou vin avek
bokou konplikasyon teknik.

Depi ler ki sa airport in
ganny konstrir an 1972, in
annan bokou devlopman dan
Pointe Larue ki'n konplete. Sa
i fer ki nou’n ganny en pli gran
volim delo lapli lo sirfas kin
ariv dan nou sistenm drenaz
dan plato. Sa i en fe e nou tou
nou vwar sa.

Bokou louvraz in ganny
fer pou eksplor opsyon pour
en nouvo drenaz ki pou desarz
o bor Ile Soleil. Me
malerezman nou analiz lo sa
bann nivo teren e lanmer, in
montre ki i pa pou posib.
Larealite se ki nou napa ase
lapant.

Pou konklir Mr Speaker,
nou pou kontinyen eksplor
bann diferan solisyon relevan
e dirab pour lavenir, anmezir
ki nou enplimant e analiz
sikse bann diferan proze ki
nou pe fer dan lenterim. Mersi
Mr Speaker.

MR SPEAKER

Mersi Minis. Mon a pran
siplemanter Onorab Gabriel.
Mon pou napa letan pour lezot

siplemanter lo la. Onorab
Gabriel?

HON CONRAD GABRIEL

Mersi Mr Speaker. Mersi
Minis. Minis, ou a dakor ek
mwan e tou dimoun pou dakor

ek mwan ki bokou aksidan in
arive dan lepase. Seselwa osi
byen ki touris mank noye,
sibir dimal. Bokou transpor in
fer aksidan pandan movetan.

Zis mon pe demann ou
petet, eski sa master plan ki
nou pe koz lo la, i pou an
kolaborasyon avek sa master
plan ki nou ti pe diskite
bomaten pour redevlopman

airport?
E Minis, kot Agro, eski
zot in fini dakor - akoz

konstriksyon pe fer. Mon pa
vwar en sou drenaz ki zot pe
fer la. Zis konfirmen si IDC pou
vreman dakor pou ouver sa
channel la? E Minis mon’n tan
desilting...

MR SPEAKER
Bon, bon, bon. Ou’n demann 2
kestyon silvouple.

HON CONRAD GABRIEL
Desilting, Minis.

MR SPEAKER

Oun demann 2 kestyon!
Minis, i annan 2 kestyon la.
Nou a reponn silvouple. Ale.

(Interruption)

MR SPEAKER

Onorab! Ou annan 2 kestyon.
Mon annan letan - Minis
silvouple, bref. Nou pe run out
of time.

MINISTER BILLY
RANGASAMY

Ok. Mersi Mr Speaker. Mon
ava reponn sa kestyon mwan
menm. CEO i annan detrwa
nide. Nou'n partaz sa bann
nide ansanm oparavan.

I kler ki sa devlopman
airport son master plan li
menm - the Airport
Development, zot pou bezwen
fer provizyon zot prop sistenm
drenaz. E pou osi la i a donn
sa loportinite osi pour nou
ogmant en pe sa bann cross
drain ki monn koz lo la pli
boner, en?

So 1 pou annan sa
kordinasyon ler son moman
apropriye 1 arive. Me pou sir,
zot pou annan zot prop
sistenm drenaz.

Nou konsyan ki Pointe
Larue i en landrwa delika,
sansib. E se sa ki monn
partaz ek ou. Zis sa dernyen 2
an sa kantite entervansyon ki
noun fer pour nou rod
solisyon e adres sa problenm
grav  flooding dan Pointe
Larue.

E nou’n vwar. Resaman
nou’n ganny en pe lapli — en pe
gro lapli. Pour lemoman
sityasyon i ase anba kontrol.
Mersi bokou Mr Speaker.

MR SPEAKER

Mersi Minis. Nou a avans lo
kestyon 187, Onorab Francois
Adelaide.

Tuesday 10th September 2024

MINISTER
RANGASAMY
Mr Speaker, eskiz mwan, en.

BILLY

MR SPEAKER
Wi?

MINISTER
RANGASAMY
Mon’n bliye mansyonn lo IDC.

Onorab ti'n demann en
kestyon lo IDC.

BILLY

MR SPEAKER

Ok.

MINISTER BILLY
RANGASAMY

Wi. Mon kapab ek tou

senserite commit ki IDC in
donn son komikman pou fer
sa travay. E parey mon ti dir
sa i pou ganny fer an Oktob
2024, mwan prosen.

MR SPEAKER
Mersi Minis. Onorab Adelaide,
ou kestyon?

HON FRANCOIS ADELAIDE
Mersi Mr Speaker. Bonzour
tou dimoun a lekout. Bonzour
Minis ek ou delegasyon e tou
MNA prezan.

Mr  Speaker, permet
mwan 30 segonn avan pou
mwan demann Minis mon
kestyon, pou remersi ou avek
ou lofis e osi Sekretarya pou
permet nou vizit La Tanzanie,
Komite Defans ek Sekirite

pour nou kapab al fer nou
benchmarking program.

E byensir in en program
kin byen deroule. E bann
Manm in byen partisipe. E nou
pa’n zis ale. Nou’n osi anmenn
bann kado ki nou pou prezant
avek ou taler dan break.

E esperon ki ler i annan
bann sans osi, bann lezot
Komite i ava ale zot ava fer fyer
Sesel e fer fyer Lasanble
Nasyonal.

Mr Speaker, petet osi
mon kapab envit Minis avek
son delegasyon, pou zot osi zot
kapab pase dan nou mize, vin
vizit nou kado ki noun
gannyen sorti Tanzanie.

Mon kestyon pour Minis i
al koumsa; Eski Minis i kapab
eksplik Lasanble ki bann
demars Gouvernman pe fer
pour adres e rezourd sa
problenm ganny wayleave
avek propriyeter later pou
benefis lenfrastriktir piblik
dan Sesel? Mersi bokou.

MR SPEAKER
Minis. Mersi Onorab. Minis,
repons?

MINISTER

RANGASAMY
Mersi Mr Speaker e mersi
Onorab pour sa kestyon
vreman enportan.
Zeneralman, wayleave i ganny
adrese atraver lazans ki pe
enplimant son proze. Zot
bezwen idantifye bann vre

BILLY

propriyete later prive sirtou e
angaz avek sa bann
propriyeter pou ganny
laprouvasyon wayleave pou
fer zot proze. Sa lapros ki
annan an plas pour lemoman.

Deplis, si i annan en
parti sa negosyasyon ki sa
lazans pou bezwen lasistans
Departman Later dan mon
Minister, nou departman i
touzour reste angaze e donn
lasistans baze lo nou
leksperyans.

Byensir negosyasyon
avek sa bann propriyeter prive
1 reste touzour, mon repete
touzour nou opsyon preferab
dan nou sosyete demokratik,
kot nou kapab tonm dakor lo

en solisyon amikal e
profesyonnel pour benefis tou
sa ki konsernen, piblik,

kominote, sa propriyeter li
menm, eksetera.

Me si par kont sa lapros
pa materialize, byensir Onorab
parey ou konnen, anba Lalwa
1 reste en opsyon pou
Gouvernman ganny akse avek
sa later dan lentere piblik.

Be selman Mr Speaker,
menm avan nou kapab servi
sa opsyon, i annan bokou
konsiderasyon serye lo merit
laspe legal e okenn presedans
ki sa i kapab ganny pran an
kont dan sa tel sityasyon. I pa
en keksoz straight forward. 1
annan bann analiz vreman
enportan ki nou bezwen fer.

Byensir, si apre tou sa
analiz ki mon’n mansyonnen,
noun vwar ki i neseser pour
benefis lenfrastriktir piblik
Sesel e nou napa swa, nou pou
bezwen aplik sa dernyen
opsyon. E sa se compulsory
acquisition.

An dizan sa Mr Speaker,
pou konklir, mon ti a kontan
partaz avek nou Lasanble, ki
depi ki mon’n pran
responsabilite Minis dan lofis,
mon rekonnet onnetman ki
pour en gran mazorite, mon
repete en gran mazorite ka,
noun kapab ganny en bon
korperasyon.

En bon lantant avek
bann propriyeter prive. E
nou’n kapab ganny wayleave
e nou’n kapab egzekit mazorite
nou bann proze. Nou vreman
kapab adres sa sityasyon - si
nou vreman kapab adres sa
sityasyon dan en prosesis
negosyasyon, 1 meyer pour
nou.

E mon kontinyen pri
Bondye ki sa i a kapab
kontinyen dan nou pei, dan
nou pti sosyete. Pei i pti, pti.
Nou bezwen travay ansanm.
Nou bezwen ini pour byennet
lakominote. E avek lagras, nou
kapab kontiny sa lapros pour
lavenir. Mersi Mr Speaker.

MR SPEAKER
Mersi Minis. Onorab Adelaide,
ou siplemanter?

HON FRANCOIS ADELAIDE
Mersi Minis pour ou larepons
byen detaye. Mon apresye ki
Gouvernman i sey son mye
pour li kapab negosye pour ki
zot kapab ganny en
korperasyon avek bann
propriyeter later.

Me selman lefe i reste,
menm dan meeting piblik in
monte, ki still i annan bann
propriyeter ki pa le donnen. E
ler noun fini egzos tou sa
bann posibilite. Me desizyon
final i ankor trennen.

Petet mon kapab
demann Minis, ki garanti ou
pe donn bann dimoun deor
laba ki pe esper bann servis in
relation with sa zafer acquire
later pour public interest, ki
Gouvernman i vreman serye e
bann  problenm ki pe
kontinyen trennen ki desito
petet nou kapab war en
solisyon e amelyor lavi sa
bann dimoun?

Mon pa dir ki tou dimoun
i dan menm sak. Me selman i
annan bann ki pe espere
bokou letan. E ler nou pe gete
Gouvernman i kontinyen
negosye, menm ki solisyon i
preski in aplikab e sa bann
dimoun pe vreman soufer.
Mersi.

MR SPEAKER
Mersi Onorab. Nou’n konpran
ou kestyon. Mersi. Minis?

MINISTER
RANGASAMY
Mersi Mr Speaker. Onorab,
parey mon'n fer mansyonnen,
Gouvernman i vreman serye lo
sa pwen. Si nou pa kapab pran
en desizyon — pran en desizyon
ki vit e 1 dan lentere tou
dimoun o pli vit posib, nou
pou bezwen al dan compulsory
acquisition. Pou napa swa. Me
selman nou fer tou
negosyasyon.

E parey ou konnen, nou
angaz menm avek distrik. Plen
negosyasyon ki noun fer,
noun fer atraver led bann
MNAs as well. Bann Lotorite
Distrik ki'n akonpanny nou
dan sa bann demars.

Me, kot nou pa kapab,
nou pou bezwen pran sa
desizyon. E nou serye lo la.
San ezitasyon nou pou fer sa
move si sa pa vin -
negosyasyon pa marse. Mersi
bokou.

BILLY

MR SPEAKER
Mersi Minis. Mon a pran
kestyon Onorab Larue.

HON FLORY LARUE

Mersi Mr Speaker. Bonzour
Minis ek ou panel. Mon ti a
kontan demann Minis ki, letan
nou pe fer prosesis wayleave,
souvan nou war sa i vin dan
bann letan tou dimoun pe rod
akse semen. E letan zot pa
ganny wayleave, nou war sa

proze i sorti en semen i vin en
peron.

Eski nou pou kontinyen
letan nou pe bouz devan pou
rod fasilite akse ek later, pour
nou kontinyen sanz proze from
en Proze Semen pour en Proze
Peron, olye servi bann prosesis
pour nou ganny akse ek later,
pour nou fer lenfrastriktir
semen ki debous later plio e ki
donn fasilite parey lanbilans
avek fire services plis akse ek
bann propriyete? Mersi.

MR SPEAKER
Mersi. Minis? Yes Minister, ler
ou pare.

MINISTER
RANGASAMY
Onorab — Mersi Mr Speaker. Si
stratezi Gouvernman ler nou'n
analiz nou bann proze, i
annan proze peron ki nou fer
osi. Pou sir. I annan serten
landrwa petet teren i difisil
pour menm met en semen.
Alors peron i solisyon.

Me selman si solisyon ki
ti'm ganny analize teknikman
pour benefis kominote ti en
semen, e merit sa semen i pou
ed kominote.

Parey ou fer resorti,
lanbilans, emergency. I annan
dimoun laz pe antre. Maladi,
eksetera. I pour benefis
kominote. La nou pou bezwen
met nou lipye ater e kontinyen
dapre merit proze. E i lapros ki
nou pou pran.

BILLY

Me selman parey mon'n
fer resorti, nou konsyan ki nou
pe pas lo later prive dimoun
alors nou bezwen travay pros
akote ek zot. Negosye avek zot
pour nou sey fer zot donn nou
sa sipor.

Me par kont si proze,
lenplimantasyon proze, merit
sa proze i demann lespas pour
nou fer semen pour nou
amelyor kondisyon kominote,
nou pou bezwen fer li Onorab.
Mersi Mr Speaker.

MR SPEAKER

Mersi. Mon bezwen avans lo
prosen kestyon. I dan non
Onorab Terence Mondon 188
nou'n arive. E Onorab Phillip
Arissol pou poz son kestyon.
Wi, ki pwen Onorab?

HON SEBASTIEN PILLAY
Anba Order 8 mon ti le
demann ou - klarifye en
keksoz.

MR SPEAKER
Wi?

HON SEBASTIEN PILLAY
Kestyon Onorab Gabriel ou
pa'n allow okenn siplemanter.
Me kestyon Onorab Adelaide
la...

MR SPEAKER
Wi.

HON SEBASTIEN PILLAY
...ou'n allow siplemanter.

MR SPEAKER
Wi.

HON SEBASTIEN PILLAY
Konmsi ki mannyer ou'n zis sa
2 konmsi ou?

MR SPEAKER

I egzakteman kestyon letan. Lo
kestyon Onorab Gabriel, Minis
ti adres longman e in pran
pres ki 7 a 8 minit. Lo sa
kestyon dernyen in pran
bokou mwens € mon'n annan
letan pour en  kestyon
siplemanter. Onorab Arissol,
Philip?

HON PHILIP ARISSOL

Mersi Mr Speaker. Onorab
Terence Mondon in demann
mwan pou demann son
kestyon. Alor son kestyon i lir
koumsa,;

Eski Minis i kapab
eksplik Lasanble plan
lenplimantasyon son Minister,
pou proze lakaz dan distrik
Takamaka? Mersi.

MR SPEAKER
Mersi Onorab. Minis?

MINISTER BILLY
RANGASAMY
Mersi Mr Speaker. Mersi

Onorab pour ou kestyon. Mon
Minister in fer provizyon pour
en Proze Lakaz Abordab dan
distrik Takamaka. E sa i en
atraver en proze ki konpri en

total 30 unit lakaz ki nou pou
fer dan lot faz Ex-Desaubin. Sa
proze i ekspekte demare boner
2025.

Nou osi an negosyasyon
Mr Speaker, pour nou design
en mid-range condo lo en kare
later T600 Takamaka, parey
ou okouran Onorab, petet ou
osi. Onorab Mondon i
okouran.

E Departman Later ek
SIA avek Lotorite Distrik pe fer
negosyasyon avek en
propriyeter prive kot semen
pou pase pour nou deservi sa
proze later — sa Proze Mid-
Range Condo. E nou ti a swete
demar sa proze pli tar 20235.
Mersi Mr Speaker.

MR SPEAKER
Mersi Minis. I annan
siplemanter Onorab Arissol?

HON PHILIP ARISSOL

Wi Mr Speaker. Minis, mon ti
a kontan konnen ki mwayen
finansman zot in prevwar pour
sa bann proze? Mersi.

MR SPEAKER
Mersi. Minis?

MINISTER BILLY
RANGASAMY
Mr Speaker, avek ou

permisyon mon a demann
CEO Jitesh pou eksplik nou sa
enn en.

MR SPEAKER

CEOQO, ou a adrese.

CEO SIA JITESH SHAH
Mersi Mr Speaker. Mersi
Onorab. Onorab lo kote Proze
Abordab 30 unit ki Minis in
koz lo la Faz 2 Ex-Desaubin, ti
deza en proze ki ti'n ganny
mete dan Bidze depi lannen
pase pour nou konmans li an
2025. E sa i ankor reste parey
dan nou soumisyon sa lannen.
So as long ki dan prosedir
Bidze napa okenn koupe ki
arive, sa pou reste la.

E lo kote mid-range
condo, son larzan lenfrastriktir
tim fini ganny donnen. I avek
sa larzan ki ti'n ganny transfer
avek PMC pour legzekisyon
bann lenfrastriktir.

E parey ou konnen, pour
mid-range condo li menm lo
kote bann blok, sa i sipoze
self-finance. So, sa pou napa
okenn Government funding ki
vin avek. Mersi.

MR SPEAKER
Mersi CEO.
Onorab Pillay?

Siplemanter

HON SEBASTIEN PILLAY
Mersi Mr Speaker. Vi ki ou pe
donn - ou pe les siplemanter,
mon pou demann Minis sa
kestyon swivan ;

Ex-Desaubin Housing
Estate ti ganny inogire par
Prezidan Danny Faure. E
lamazorite @ bann  housing
estate ki fek ganny inogire ti

konmanse par
ladministrasyon Prezidan
Faure.

Taler ou'n dir ek nou
koumsa poudir SIA pe byen
travay, pe byen debourye. Mon
napa problenm ek bann
profesyonnel. Mon annan
problenm ek leadership, ki
mon krwar zot overpromise e
underdeliver dan sa pei Mr
Speaker.

(Interruption)

MR SPEAKER
Order!

HON SEBASTIEN PILLAY
Eski — eski Mr Speaker. Eski
Minis pe donn nou en lasirans
ki Proze Ex-Desaubin pou
aktyelman konmanse 2025, e
ki nou pa pou retourn avek en
lot sityasyon Proze Mont
Plaisir Grand Anse Praslin kot
Minis i vin fer en commitment
dan Lasanble and then vin dir
nou poudir plan pe retournen?

So eski sa pou arive Mr
Speaker? Mon konnen i grens
zot. Zot pa oule nou dir zot. Be
nou bezwen dir zot Mr
Speaker.

MR SPEAKER

Mersi Onorab. Mersi. Onorab,
mon a zis dir — mon a zis dir
pou dir Minis in donn en
repons kler lo size Mont
Plaisir. E in menm eksplik

serten lavantaz ki pou annan
avek sa proze.

Mon krwar — non, mon
krwar i kourtwazi Manm pou
aksepte sa kalite
leksplikasyon e pou pa
persiste ki i annan keksoz ki'n
al mal ladan. Se tou ki mon le
dir.

Minis, ou a reponn — ou a
reponn son siplemanter lo si i
annan en lasirans ki ou kapab
donnen ki sa proze pou mars
parey ou pe dir? Se tou. Mersi.

MINISTER BILLY
RANGASAMY
Mersi Mr Speaker. Mersi

Onorab. Onorab, si ou le en
lasirans avek mwan, mon
kapab commit ek ou ek
Lasanble ki  Proze  Ex-
Desaubin pou demare 2025.

Mont Plaisir osi mon'n
oner sa commitment. Annefe i
annan en kontra deza ki'n
sinyen avek kontrakter. I pa
en keksoz ki nou'n ofer me nou
pan enplimante. I la a se
moman.

Konman en Gouvernman
responsab mon pa bezwen re
eksplik mon lekor, ki nou'n
war en loportinite byen boner
dan proze, kot nou kapab ed
plis fanmir avek menm
konponan e lanvlop bidzeter.

E sa, konmsi — ou menm
ou Onorab ou ti ann vin kot
mwan apre ou dir “Be Minis,
ou dir swadizan ou en
enzenyer, ou pa ti'n war sa ti

en solisyon?” Be avan in arive
nou'n kalkil sa. E se sa lapros.
Konmsi nou brav. Nou
bezwen brav poudir a decision
has to be taken. And we don’t
dilly-dally. Nou get on with it.

(Interruption)

MR SPEAKER
Mersi.

MINISTER
RANGASAMY
E konmsi loportinite in
permet. Mon langazman ki
mon tin donn sa Lasanble
mon'n oner, parske i annan en
kontra. E kontrakter in sinyen
sa kontra. I annan en
konsekans pour nou bouz
proze. Mon pa pe anbet sa
Lasanble.

Me selman son
konsekans letan nou balans li,
nou weigh son pros and cons.
I annan bokou plis lavantaz ki
annan ki mannyer nou servi
sa larzan public funds. Larzan
taxpayers i annan  plis
lavantaz. En loportinite in vini,
e avek bokou imilite nou'n
pran sa dezinyon pour nou
kapab fer sa. Mersi Mr
Speaker.

BILLY

MR SPEAKER
Mersi.

HON SEBASTIEN PILLAY
I pa akoz eleksyon 20...? Arh
sorry.

MR SPEAKER

Mersi Minis, prosen kestyon
189 i dan non Onorab Georges
Romain. E se Onorab Naidu ki
pou prezant son kestyon.

HON SATHYA NAIDU
Bonzour Mr Speaker. Bonzour
Minis ek ou delegasyon.
Kestyon Onorab Romain i lir
konm swivan;

An vi ki Anse Etoile i en
gran distrik e demann pou
lakaz i bokou, eski Minis i
kapab dir nou si son Minister
i annan plan pou devlop plis
proze lakaz dan nou distrik a
lavenir?

MR SPEAKER
Mersi Onorab. Minis?

MINISTER
RANGASAMY
Mersi Mr Speaker e mersi
Onorab pour sa kestyon. An sa
ki konsern Proze Lakaz dan
distrik Anse Etoile e dan pei an
zeneral, i annan diferan proze
lakaz. 1 annan en levantay
proze lakaz.

[ annan ki nou pe met
ater, tel ki bann lakaz
abordab, bann mid-range
condo, bann condo e i annan
bann land bank.

Dan distrik Anse Etoile
kot kestyon in  ganny
demande, pour lemoman nou
annan en proze lakaz 24 unit
ki anba konstriksyon an se

BILLY

moman. E sa in konmans
anba nouvo Ladministrasyon
ki nou ekspekte delivre dan
dezyenm kar 2025. Sa i en
proze ki pan zis asiz lo
computer Billy Rangasamy. I
pe ganny enplimante.

An plis ki sa, nou osi
annan en Proze Land Bank kot
nou ekspekte demare dan
katriyenm kar 2024. Nou pe
osi kree en lespas dan sa Proze
Land Bank pou eksplor en
konponan en zoli pti Proze
Mid-Range Condo.

Pour bann proze dan
lavenir, Minister pe fer bann
travay teknik pou idantifye
bann sit apropriye dan distrik
pour bann Proze Lakaz
Abordab, bann mid-range
condo e land bank. Tout an
prenan kont sa konponan
soustenabilite e depans larzan
taxpayers dan en fason ki
efikas. Sa i vieman enportan.

Byensir Mr Speaker, nou
Minister pou reste touzour
angaze avek distrik. E menm
Onorab avek son lekip, dan sa
demars. Mon a tous en pti pe
lo Ile Aurore ki zis akote Anse
Etoile.

Minister pe travay
agresivman pou demar en
proze devlopman lo Ile Aurore
akote distrik Anse Etoile. Sa
proze devlopman i konpri en
konponan lakaz abordab ki
pou ganny fer tre byento.

Sa pou ede adres bezwen
nasyonal. Sirtou bann plan

redevlopman, bann vilaz ki
dan move kondisyon an se
moman. Par egzanp, bann
vilaz tel ki Dan kan, Dan Tol
Plaisance. Corgat Estate, Les

Mamelles. Société De
Logement. Beau Vallon,
Société De Logement
Belvedere.

Tou sa bann dan
zanmirant lavil i annan en
kantite lakaz ki dan bann
move letan. In pas zot letan. E
pour nou kapab ed sa bann
fanmir ganny zot dinyite dan
en landrwa apropriye, nou
bezwen redevelop. E sa
Gouvernman pe angaze
aktivman pou fer sa.

Me landrwa apropriye se
[le Aurore kot nou kapab fer
en pe lakaz ase vit dan en
fason, parey nou apel sa, bann
modular construction. Sa nou
pe travay pros ek SIA pour nou
kapab demar sa. En fason nou
kapab bouz sa bann dimoun,
redevlop sa bann vilaz dan en
fason pli efikas.

Resaman nou ti pe sey
fer en blok isi, en blok laba. Be
sa i anpay nou bokou. E lapros
ki nou pou pran se Ile Aurore i
pou la pou ed nou dan sa
demars pour nou amelyor
kondisyon nou  sitwayen
Seselwa.

Pou konklir Mr Speaker,
mon annan gran lespwar ler
mon analiz plan nou
Gouvernman ki nou pou
kapab satisfer demann distrik

Anse Etoile a lavenir e menm
lezot distrik, dan en fason
soutenab anliny avek nou
kapasite finansyel.

Mon kontan pou anonse
e pou enform Lasanble
silvouple, ki pandan son vizit
semenn pase Lasin, Prezidan
Ramkalawan in ganny en bon
Lagreman, en bon sipor avek
Gouvernman Lasin dan son
lantretyen ki in fer e diskisyon
ki in fer avek Prezidan Xi
Jinping, pour 2 nouvo Proze
Lakaz Abordab. Anviron 140
ekek wunit. Sa i1 demontre
langazman Gouvernman e
Prezidan li menm. Mersi Mr
Speaker.

MR SPEAKER
Mersi Minis.

(APPLAUSE)

MR SPEAKER
Onorab  Naidu, i
siplemanter?

annan

HON SATHYA NAIDU

Yes, Mr Speaker. Nou annan
en Prezidan ki debourye. Ler i
vwayaze i retourn avek keksoz
pour nou pep € nou pei bouz
de lavan.

A en serten pwen zot ti pe
dir relasyon Lasin avek Sesel
pa ti byen. Me nou war ki nou
pe bouz dan en bon direksyon.

(APPLAUSE)

HON SATHYA NAIDU

A en serten pwen zot dir “koup
tou proze kapitall” Selman
ozordi zot pe dir proze kapital
zot ki ti inisye. Enteresan.

MR SPEAKER
Ok. Ale. Onorab, avans lo ou
kestyon.

HON SATHYA NAIDU

Wi Mr Speaker, ler nou pe
regard Anse Etoile, i annan
160 aplikan pour lakaz
abordab, 60 pour mid-range
condo e 43 pour condominium.

Byensir, sak sa bann
aplikan sa bann diferan
kategori i annan
lekspektasyon ki en zour zot
pou kapab tyonbo sa lakle e
ouver sa laport kot zot pe antre
kot zot lakour.

E ki kalite revizyon eski
in annan vizavi HSS pou
kapab promouvwar en lespri
meritokrasi kot politik pa
antre, kot i ti leka dan lepase?

E an relasyon avek mid-
range condo, nou konnen
poudir, parey CEO Shah in fer
resorti poudir en self-finance
product. Savedir sak sa bann
aplikan i bezwen annan en
borrowing capacity ziska 850
mil.

But dan lenstans ki ou
annan aplikan ki annan sa
larzan ki i kapab permet
konstriksyon. Ki kalite retar
eski zot pe rankontre vizavi
bann Proze Mid-Range Condo

e ki kantite proze eski zot
annan lo en baz nasyonal,
enkli Anse Etoile ki ou'n fer
resorti? E zisteman lo Ile
Aurore...

MR SPEAKER

Ok, ou'n demann 2 kestyon! 2
kestyon Onorab. Minis? Minis,
ou a donn ou repons silvouple.

(Interruption)

MR SPEAKER
2 kestyon Onorab, mersi.

(Interruption)

MR SPEAKER
Aret bann koze atraver lasal
silvouple. Minis, ler ou pare.

MINISTER

RANGASAMY
Wi. I gou isi Lasanble en. I
enjoy li. Onorab, pou sir avek
tou konviksyon, mon le reasir
ou ki alokasyon lakaz i ganny
fer dan fason baze lo merit.

E HSS i en laliny
enportan kot nou dir dimoun
pran zot responsabilite pey zot
HSS. Laz  aplikasyon i
enportan. Sa i bann fakter ki
nou pran an konsiderasyon.

Alors ou'n tous lo HSS.
Mon'n profite la pou met sa
lanfaz lo la. E sa se lapel ki
mon anvoye laba deor sak fwa
ki mon ganny en loportinite.

E ler mon'n get posibilite
dan lavenir sa 3 an, 5 an

BILLY

devan nou, sa bann sipor ki
mon pe gannyen pour nou
kapab egzekit sa diferan Proze
Lakaz AbordabHortan ki sa
bann dimoun ki pe espere zot
angaze zot osi, zot fer zot HSS.

Kot i konsern mid-range
condo, finansman in fini ganny
met de kote. CEO Jitesh i ava
konfirmen lo ki kantite wunit
nou pe koze. Finansman pour
lenfrastriktir in fini ganny met
de kote. Teren in fini ganny
idantifye. Planning approval in
fini ganny fer.

La nou dan sa faz avek sa
bann kliyan - eskiz mwan,
avek bann labank akoz i en
self-finance. E nou pe konstrir
lo en teren ki napa en batiman
fizik. Alors i annan en travay
ki nou pe fer ek bann labank.
Departman Lakaz pe angaze
ladan aktivman pour nou
ganny sipor labank.

E la pour lemoman mon
kapab konfirmen ki
Nouvobangqg in donn son sipor.
Seychelles Commercial Bank
in donn son sipor. E la mon pe
lans en lapel avek bann lezot
labank prive, ABSA, MCB, tou
sa, zot osi vin devan. Nou
annan apepre 805 aplikan ki'n
montre lentere dan mid-range
condo.

Gouvernman pe met
lanfaz lo lenfrastriktir. Si nou

ganny sa konponan
finansman pour sa bann
profesyonnel kapab  bouz

devan, nou pou kapab fer li.

Nou annan en bon stratezi
pour sa prosen S an. Alors, tou
i an plas. Zis sa dernyen faz
negosyasyon ek bann labank
pour nou tonm dakor lo sa
modalite finansman.

MR SPEAKER
Mersi.

MINISTER
RANGASAMY
Par kont Mr Speaker, petet
dernyen pwen lo sa size. I kler
ki — well, mon pa anvi vreman
fer politik. Be selman si mon'n
ti'n ekout petet sa stratezi pa
fer proze en pe boner dan
2021/22, nou ti pou vreman
dan difikilte.

BILLY

(Interruption)

MINISTER
RANGASAMY
I annan en kantite lakaz
Onorab ki nou'n ouver. Petet
ou bezwen regard nouvel.

BILLY

(Interruption)

MINISTER
RANGASAMY
Non, non, non, non.
Perseverance...

BILLY

MR SPEAKER
Sorry.

MINISTER
RANGASAMY

BILLY

Perseverance 1 ti
konsevwar resaman.

ganny

MR SPEAKER

Minis, si —
(Interruption)

MINISTER BILLY

RANGASAMY

Non, non. Mon annan lalis.

MR SPEAKER

Order!

MINISTER BILLY
RANGASAMY

Mr Speaker, avek ou

permisyon mon a kapab...

MR SPEAKER

Minis silvouple, adres kestyon
e annou evite antre dan en
antretyen avek bann lezot
Manm.

MINISTER
RANGASAMY
Non, i annan en — Mr Speaker,
selman avek tou respe pour
Onorab. I annan plizyer proze
kin demare e i pou fer mal
pour SIA ozordizour asiz la
tande ki zot pe fer zis proze,
pou konplet proze.

BILLY

(Interruption)

MINISTER
RANGASAMY

BILLY

I annan en ta proze ki nou'n
egzekite e nou pe debourye
pour pe bouze...

(comments off-mic)

MINISTER
RANGASAMY

. arh, annou rekonnet kot i
annan...

BILLY

MR SPEAKER

Mersi.

MINISTER BILLY
RANGASAMY

Mr Speaker, avek ou

permisyon petet...

MR SPEAKER
Nou a bouz lo prosen kestyon
Onorab Michel Roucou?

HON MICHEL ROUCOU
Mersi Mr Speaker. Minis,
parey ou’n dir i annan en ta
proze. Mont Fleuri nou’n war
en ta proze lakaz, semen tou
pe ganny fer lekol osi tou. Mr
Speaker, mon kestyon pou
Minis i al koumsa;

Eski Minis i kapab dir
avek Lasanble ki travay ki
PMC avek SIA i anvizaze fer
pou rezourd problenm tiles
leve dan bann nouvo flat
Corgat Estate? Mersi.

MR SPEAKER
Mersi. Minis?

MINISTER BILLY
RANGASAMY
Mersi Mr Speaker. Mersi

Onorab pou ou kestyon. Mr
Speaker, wi, lo sa size tiles leve
i en keksoz ki'n la pou en bon
pe letan. Sa bann blok flat
Corgat Estate ti ganny fer dan
bann 2017/2018 dan sa
lenterval. E malerezman nou
pe fer fas avek bokou
problenm.

E sa problenm tiles leve,
PMC ek SIA in esey rezourd sa
problenm menm nou’n kriy
kontrakter ki ti fer sa proze
pou li retournen fer sa bann
travay ranplasman sa bann
tiles. Me malerezman sa
problenm in persiste. E i ti en
Don Gouvernman Sinwan sa
letan, nou, nou pa mete tiles
dan bann proze lakaz ki nou
fer. Me sa letan ti ganny
aksepte pou fer sa.

E letan ou analiz sa
desizyon i donn ou serten
konsern. Me par kont nou’n
vwar ki nou pou bezwen adres
sa problenm. Parske i pe kre
bokou lenkonvenyans pou sa
bann fanmir. Nou’n sey rod en
solisyon, e baze lo lefe ki
normalman nou pa mete tiles
dan bann lakaz abordab,
nou’n analiz ki mannyer nou
kapab antre pou adres sa
problenm.

PMC in fer en analiz lo
konbyen i pe koute, e sa i kout
en bon pe larzan pres R90 mil.
Parski i pa zis en proze ki ou

pe zis met tiles. Dimoun pe
reste dan lakaz, i annan
konplikasyon ki vin avek lo
lozistik. E nou’n ofer bann
klivan sa discount sa sonm
lazan lo zot pri lakaz ki zot pe
peye. Me malerezman malgre i
annan kin aksepte, me
lamazorite pa’n aksepte sa
koman en solisyon.

Alors, PMC in bezwen
pran en desizyon final. E
lapros ki nou pe pran se PMCi
a fer sa provizyon finansman.
E sa kliyan i a responsab pou
li fer son travay. Ler i anvi, dan
gou ki i anvi, dan kouler tiles
ki i anvi, bann groser tiles ki i
anvi, i ava son swa. Alors,
prosedir ki nou pe met an plas
i konm swivan;

1) Bann zabitan ki
enterese pouf er sa travay ki
pe fer fas avek sa bann tiles
leve, i a rod en kotasyon avek
son kontrakter prive, ki
konpetan e ki i annan en
license pou fer sa travay.

PMC, parske la i still
larzan Gouvernman ki nou
bezwen  depanse. Larzan
taxpayers atraver PMC ki nou
bezwen depanse. PMC i
bezwen fer son due diligence ki
sa i en keksoz ki serye. E i pou
evalye sa kotasyon, e fer sir ki
sa i tonm dan sa range, dan sa
limit ki pe ganny mete pou sak
unit.

Finalman, enn fwa ki
PMC in aprouv sa kotasyon, sa
kontrakter i a kapab fer sa

louvraz pou son kliyan. E
PMC, i ava pey sa kontrakter
direkteman ler travay in
konplete dan en fason ki
satisfezan. Nou santi
senserman ki sa solisyon i ava
fer ki bann zabitan i ava
annan sa fleksibilite parey
mon’n mansyonnen boner,
pou zot kapab swazir zot kalite
tiles. E enplimant zot proze,
organiz bann lozistik dan zot
lakour vi ki zot deza pe reste la
zot menm.

Mon ti a kontan demann
bann lokater PMC pou donn
PMC zot korperasyon
silvouple, e siport sa demars
pou regle sa vye problenm tiles
leve. Mersi Mr Speaker.

MR SPEAKER
Mersi Minis.
Onorab Roucou?

Siplemanter

HON MICHEL ROUCOU
Minis, mersi pou ou larepons
kler. Mon oule dir mersi PMC
osi, nou’n zwenn avek plizyer
zabitan dan bann miting pou
sey rod en solisyon pou sa
problenm. Minis, si ou kapab
dir nou, nou konnen poudir pli
ale nou war bann nouvo
dimoun ki pe vin devan avek
sa problenm ki zot pe komans
rankontre.

Si ou kapab dir ek nou
koumsa ki bann semen zot
pou pran? Eski zot al
direkteman kot SIA? Zot vin
kot PMC? Lekel zofisye ki zot

pou war? Ki sa demen i pa ava
rann zot fristre. Mersi.

MR SPEAKER
Mersi. Minis, wi?

MINISTER BILLY
RANGASAMY
Mersi Mr Speaker. Onorab,

ankor enn fwa mon bezwen zis
recap. Sa problenm ki nou pe
koz lo la i pa lo sa bann nouvo
blok flat ki fek ganny konstri
sa. Petet en pti leklersisman
pou Lasanble, i sa bann vye
blok flat ki ti ganny konstri
anba Don dan bann letan
2017/2018. Sa i enportan pou
nou konpran.

Me lapros sa bann kliyan
zot bann kliyan PMC e alors
lapros laport ki zot bezwen
tape se laport PMC. E PMC i
ava fer sorti en kominike pou
fer sir ki sa i ganny pase avek
zot, pou zot konpran byen
lapros. Mersi Mr Speaker.

MR SPEAKER
Mersi Minis. Ou annan en
siplemanter Onorab Pillay?

HON SEBASTIEN PILLAY

Mersi Mr  Speaker. Mr
Speaker, dan son larepons
Minis in koz lo sa bann flat in
ganny konstri oparavan. Zot
fek ouver en nouvo seri flat
ankor sponsor par
Gouvernman Sinwan recently.
E nou dir mersi Gouvernman
Lasin, e nou, nou’n toultan

krwar dan sa relasyon malgre
ou Gouvernman pa ti pe
neseserman war son
lenportans dan lepase.

E ozordi zot pe tay deryer
Gouvernman  Sinwan. Mr
Speaker, sa ki nou pa ganny
en konpran ek sa
Gouvernman. Sak fwa i annan
en problenm dan en housing
estate, i en vye problenm. Sak
fwa i annan en problenm i en
vye problenm. Kantmenm zot
la tou sa letan la, 4 an zot la
naryen zot pan fer i en vye
problenm.

E la 2025 tou housing
estate pe al ganny ouver, tou
keksoz pe al ganny aranze
akoz eleksyon pe vini. So, eski
Minis i kapab donn Lasanble
en lasirans, kan eski son
Minister pou ede rezourd sa
problenm tiles leve dan
housing estate Corgat Estate?
Kan? Donn nou en lasirans.

MR SPEAKER

Mersi. Minis in adrese sa
kestyon. Nou a bouz lo prosen
kestyon Onorab Michel
Roucou 191.

HON MICHEL ROUCOU

Mersi Mr Speaker ankor enn
fwa. Mr Speaker, mon lot
kestyon i koumsa, eski Minis i
kapab dir ek Lasanble ki plan
ki PMC1iannan an plas pou fer
maintenance lo bann blok flat
pou li asire ki sa blok i touzour

reste dan en leta akseptab pou
dimoun ki reste ladan? Mersi.

MR SPEAKER

Mersi Onorab, Minis ou
repons.

MINISTER BILLY
RANGASAMY

Mersi Mr Speaker. Mersi

Onorab pou ou kestyon. Nou
osi dan nouvo Gouvernman
nou annan en bon lantant
avek Gouvernman Lasin. E sa
travay ki nou fek fer la, mon pe
mansyonnen si nou ti napa,
nou pa ti poun al rod fason
pou nou egzekit 150, 140, 150
nouvo lakaz dan sa lapros. Sa
i enportan pou mwan fer
resorti.

E zis avan mon demar lo
sa kestyon, bokou pe ganny
fer Mr Speaker, bokou pe
ganny fer pou  rektifye
problenm. Problenm i grav,
kantite problenm. PMC i
annan li plis ki 400 blok flat
dan 165 housing estates dan
pei. Plizyer sa bann blok flat i
aze i annan ki plis ki 30 an.
Pandan sa dernyen 3an Mr
Speaker, PMC in depans
apepre R34 milyon pou fer
renovasyon lo 56 blok flat dan
24 housing estate.

Sirtou, mon bezwen dir
sa sirtou lo bann blok ki ti dan
en move kondisyon. E kot
maintenance ti'n malerezman
ganny neglize pou plizyer
lannen. Mr Speaker, mon

okouran ki PMC i annan en
plan ase detaye pou adres
travay maintenance. Nou
bezwen aksepte maintenance
ti'n ganny bokou neglize. Nou
bezwen aksepte sa. Pa’n fer
ditou...

(Interrruption)

MR SPEAKER

Eskiz mwan Minis. Minis,
eskiz mwan en pti kou.
Onorab Pillay, mon kapab
demann ou aret antre dan
larepons Minis ler i pe donn
son larepons?

HON SEBASTIEN PILLAY

(comments off-mic)

MR SPEAKER

Espere, ou a demann ou
kestyon apre silvouple. Mersi.
Mersi. Minis, eskiz mwan
silvouple kontinyen avek ou
larepons.

MINISTER BILLY

RANGASAMY

Mersi Mr Speaker. Wi, parey
mon ti pe dir mon okouran. E
nouvo Board PMC pe travay
fortman lo la, ki annan en plan
ase detaye pou adres travay
maintenance e renovasyon lo
sa bann blok flat atraver tou
bann distrik dan pei. Sa i pou
sirman kout plizyer santenn
milyon roupi, € i pou pran
letan.

Sa plan i par faz, e nou
pe donn priyorite bann blok ki
pa’n ganny mentenir pandan
sa dernyen 10 a 15 an. Mr
Speaker, i touzour dezir
Gouvernman e PMC ki nou
bann blok flat i reste dan en
leta akseptab, pou nou
zabitan rezouir e reste ladan.
E nou pe fer tou sa ki nou
kapab fransman verite pou
met en lord dan sa dezord ki
pa ditou fasil.

Me nou travay 24 lo 7,
believe it or not. E par kont Mr
Speaker, bann lentervansyon
e aksyon ki pe ganny pran e
apre analiz baze lo model PMC
ki nou’n erite, i montre ki i
difisil e i pa vreman soutenab
pou PMC enplimant travay
pou fer maintenance ou
renovasyon lo tou sa bann
blok flat dan sa 165 housing
estate lo sa standar e lanpler
apropriye ki nou ti a swete
avek sa model PMC ki nou
annan.

Prenon kont sa ki mon
fek mansyonnen Mr Speaker,
PMC e Minister pe aktyelman
travay lo plizyer
rekomandasyon anliny avek
plan stratezik, pou asir
soustenabilite = nou  bann
progranm reform ki'n deza
demare. E osi ogmant kapasite
teknik, tel ki bann resours
imen dan lekip property
oubyen en estate
management, maintenance
eksetera.

Nou konvenki Mr
Speaker, ki sa i ava ed nou pli
byen planifye e enplimant nou
bann stratezi e plan
renovasyon e maintenance dan
en fason apropriye e
profesyonnel.

Mr Speaker, PMC pe fer
demars pou fer son bann
rekomandasyon avek Konsey
Minis tre byento. Mr Speaker,
pou terminen mon bezwen dir
ki parfwa vandaliz e lafason ki
serten zabitan i konport zot,
pa vreman ede pou gard sa
bann blok flat dan en leta ki
nou ti a voudre onnetman.

Nou pe kontinyen
ankouraz bann zabitan pou
pran zot responsabilite, e okip
byen zot lakaz e
lanvironnman. E bann fasilite
ki met a zot dispozisyon tel ki
bann bin site, fire hose drill,
playground eksetera, kot nou
pe met a zot dispozisyon pou
zot konfor. I enportan pou zot
pran zot responsabilite e okip
sa bann konponan sak pti
bout zot kapab fer zot osi.

Mon pran sa loportinite
koman Minis Later, Lakaz pou
demann nou bann zabitan ki
vi dan sa bann blok flat, pou
osi donn en koudmen PMC
silvouple, aret bann aksyon
anti sosyal ki sali sa bann blok
flat sirtou dan bann rezyon
peron eksetera. Sa i kout
larzan taxpayers pou toultan
ale, repare, repenn eksetera.
Louvraz ki nou bezwen fer nou

a kapab konsantre nou lenerzi
e nou resours dan sa bann
travay apropriye. Mersi Mr
Speaker.

MR SPEAKER
Mersi Minis. Onorab Roucou,
ou siplemanter.

HON MICHEL ROUCOU
Mersi Mr Speaker. Minis, mon
war bann zoli flat kin fek
ganny allocate Corgat Estate.
Nou oule dir ou mersi pou sa,
pou zabitan Corgat. Nou
konnen poudir ek letan avek
sa nouvo 32 unit, plis bokou
zabitan i1 kapab antre dan
bann nouvo lakaz.

Minis, koman Manm
Elekte pou distrik Mont Fleuri,
si PMCli menm li i kapab petet
pou ed nou bann reprezantan
distrik share avek nou zot plan
par lannen, ki bann travay ki
zot annan pou zot fer dan
diferan distrik lo bann housing
estate kot nou osi nou a kapab
reste lo menm pwen avek zot
pou nou kapab diriz nou bann
zabitan.

Parey mon konnen lo
kote Corgat Kangard nou
annan sa blok flat ki sipoze fer
re-roofing, Kan Tobrouk penn
tir bann tiyo met deor.

E osi mon konnen poudir
i annan sa travay ki pou ganny
fer byento, kot Corgat Estate
kot Rima avek son bann lezot
vwazen pe ganny afekte kot i
annan delo pe koule. E mon pe

swete ki sa i ganny dil avek pli
vit posib, kot i ava evite ki
zabitan i ganny afekte. Si PMC
i kapab share avek nou zot
plan en pti pe par lannen bann
housing estate ki zot pou
touse. Mersi.

MR SPEAKER
Mersi Minis.

MINISTER
RANGASAMY
Mr Speaker, mersi bokou. Mon
demann Deputy CEO PMC pou
partaz son repons silvouple.
Mersi.

BILLY

DEPUTY CEO PMC STEVE
MUSSARD

Mersi Mr Speaker. Mersi
Minis. Onorab, wi nou ok pou
share sa progranm.
Aktyelman nou ava fer li, nou
ava fer li pou lannen 2025.
Akoz i annan en progranm pou
2028 la. Nou a kapab partaz
sa avek zot, me si i en
progranm, i en progranm € tou
devan ki mannyer nou kapab
allocate finansman pou sak
lannen.

Selman pou 2025, nou
pe finaliz li nou kapab partaz
ek zot ki nou... actually, i en
bon lide ki nou kapab ganny
zot input, petet i annan serten
keksoz lezot landrwa ki zot
war i merit ganny latansyon en
pti pe pli priyorite, nou ava
partaz sa pti progranm.

Pou sa lannen ki la, mon
krwar ou ase ofet ki sak proze
ki nou fer avan nou komans
proze nou vini kot distrik, nou
enform distrik poudir i annan
tender i annan whatever, i
annan vizit.

Nou fer sa, selman pou
reponn kestyon wi nou ava
partaz sa lenformasyon ek ou
pou 2025. Mersi Mr Speaker.

MR SPEAKER

Mersi Deputy CEO. Bon, mon
annan 7 Manm kin lev
lanmen pou siplemanter. Nou
pou pran en pe, kot letan i
permet. E ankor enn fwa mon
a demann panel pou nou
annou sey reste bref e direk lo
kestyon. Premye se Onorab
Lemiel.

HON SYLVANNE LEMIEL
Mersi Mr Speaker. Bonzour
Minis avek ou delegasyon. Mr
Speaker, mwan mon ti ava
kontan konnen avek Minis,
mon’n fer vizit pandan recess
mon’n konsantre lo Remiz. E
Remiz i enn sa bann housing
estate 1i menm ki'n ouver depi
2006, e par faz. Mon konnen
in annan serten travay
maintenance avan ki in ganny
fer twil, met tol.

Me ler ou regarde laz ki
sa housing estate i annan, e ou
dekouver ki i annan en
kantite, en kantite pa zis
defect ou kapab dir, me
selman bann problenm ki i

NAS Sitting

Tuesday 10th September 2024

merit en latansyon imedya,
ok? E mazorite sa bann
problenm in fini raport avek
PMC.

Mwan mon ti a kontan
konnen Mr Speaker, ki plan
lonterm e mwayen term ki
PMC i annan an sa ki konsern
sa bann housing estate?

E sirtou par egzanp si ou
ti kapab koz en pti pe pou
Remiz. Me ki zot plan lonterm
e mwayen term pou sa bann
housing estate? Mersi.

MR SPEAKER
Mersi. Minis, ler ou pare.

MINISTER BILLY
RANGASAMY
Mr Speaker, avek ou

permisyon vi ki Deputy CEO
PMC i okouran bann detay
spesifik pou remiz. Eskiz
mwan, wi i okouran. So, mon
a demann li pou li ed nou
adres sa kestyon.

MR SPEAKER

Mersi. Yes Deputy.

DEPUTY CEO PMC STEVE

MUSSARD

Mersi Mr Speaker. Mersi
Onorab pou ou kestyon. Wi,
nou annan en pe konsern pou
Remiz. Remiz i annan pros en
dizenn blok, 11 blok si mon pa
tronpe. So, nou konnen i
annan en pe problenm.
Selman the thing, bann tiyo
kase, desarz.

Nou annan en pe
problenm lenfrastriktir dizon.
Nou annan en travay ki nou pe
fer, ki nou'n deza komanse
atraver nouvo estate
supervisor kot mnou kapab
ankadre tou sa bann pti bout
konsern sirtou sa bann ki ou
ti point out avek, avek PMC pou
nou kapab met sa dan en sel
package. E ki nou kapab adres
sa bann defayans dan Remiz.

So, nou okouran Onorab.
E tre byento nou pou come
back to you. I annan bann ki
lonterm, i annan en travay ki
nou’n fer ki nou ankor pe fer.
Nou ti pe tri nou bann
rekomandasyon, pou nou
kapab fer sir ki going forward
dan lavenir, ki sa issue
maintenance mon retourn lo
sa ki Minis in dir ki nou kapab
re-anmenn sa bann
rekomandasyon. I en pti pe
boner pou mwan dir ou la ki
mannyer nou pou formil sa
bann rekomandasyon.

An prenon kont
diskisyon ki nou gannyen avek
Gouvernman, pou nou kapab
annan en plan soutenab. Sa
mo soutenab ki enportan, nou
pa kapab pou le moman la nou
si ou war ki kantite travay ki
noun fer sa 3 an i bokou,
bokou plis ki nou’n fer dan sa
10 an ki PMC in egziste. Me
nou war la going forward
poudir i pa sitan fasil. I annan
en pe defayans ki annan, nou
bezwen ganny sa

konversasyon avek
Gouvernman avek Cabinet
sirtou.

E annan en fason
soutenab pou nou kapab
kontinyen avek sa bann travay
renovasyon ouswa
maintenance. 1 annan 400
blok, i pa fasil. Nou pa kapab
400 blok, tou le lannen fer
sepa konbyen blok, napa
larzan. Nou bezwen al rod sa
dyalog, fer sa dyalog ki
mannyer nou pou kontinyen
ek sa plan. Mersi Mr Speaker.

MR SPEAKER
Mersi PMC CEO. Onorab
Georges?

HON BERNARD GEORGES
Mersi Mr  Speaker. Mr
Speaker, mon kestyon i senp e
i al dan menm laliny ki bann
kestyon ki'n ganny demande
ki pou ganny demande. Eski
mon ti a kontan propoze Minis
e CEO PMC, eski avek tou sa
bann  kontrent ki nou
konpran, eski nou pa ti a
kapab fer bann keksoz ki pli
senp?

Par egzanp; vin dan... sii
annan en miting avek PMC
dan sak distrik, nou kapab dir
zot lala, lala, lala 3 ou 4 keksoz
ki nou bezwen fer pli vit posib.

E enn bann keksoz pou
Les Mamelles se aranz bann
slab otour bann lakaz ki en
dimoun en zour pou kas en
lazanm, ki pa pou kout bokou.

Repenn en blok flati pou kout
en kantite, mon konpran. Me
nou kapab komans avek bann
pti keksoz premyerman.

Dezyenmman, eski i pa’n
ariv ler pou met an plas The
Condominium Management
Corporation dan sak blok, pou
ki dimoun i pran zot
responsabilite en pe plis ki
nou pe koz lo la depi plizyer
letan. Si nou komans avek sa
bann pti keksoz, mon krwar ki
eventually nou a kapab ariv
money permitting avek bann
gro keksoz.

Me mon krwar lakle, e la
mon pou siport Onorab Lemiel
dan son kestyon. Mon krwar
lakle se angaz avek bann
distrik. Nou, nou kapab dir zot
ki sa ki pli enportan e ki sa ki
pli irzan. E ki sa ki pli ptipti ki
pa pou kout bokou larzan e
pasyante pou bann keksoz ki
pou kout en pe plis e ki pou
pran en pe plis letan. Mersi.

MR SPEAKER

Mersi. Minis, diriz panel
silvouple.

MINISTER BILLY
RANGASAMY

Mersi Mr  Speaker. Mr

Speaker, mon krwar sa 2
rekomandasyon 1 vreman
valab. E ki mon pou demande,
ou konnen nou pe fer bann
langazman direk dan sak
distrik avek mwan menm

mwan Minis, PMC ek mwan,
SIA, Housing e tou dimoun.

Me pou konplimant sa
travay, mon pou demande ki
PMC i fer egzakteman sa, i
rankontre bann distrik avek
zot  Estate  Supervisor e
idantifye sa bann landrwa ki
problematik, ki kapab annan
en danze oubyen laspe lo
lizyenn eksetera, pou nou
kapab met sa bann plan
aksyon. Bann lentervansyon
en pe imedyat ki nou kapab
fer.

Sa mon pou demande
dan prezans Deputy CEO la, sa
i ganny fer. Me ou dezyenm
pwen Onorab i lakle, the
quicker dan pli vit posib ki nou
kapab met sa Condominium
Management Corporation Act
an plas. E dimoun i fristre
parske zot in pey zot lakaz pou
plizyer kantite lannen. E zot
napa zot lavant.

E alors the quicker ki nou
kapab fer sa i lakle. E mon’n
demann PMC, son nouvo
board pe agresivman vwar
kote sa bann blokaz i ete.
Monn vin dan Lasanble
oparavan mon’n mansyonn
bann zafer survey, bann zafer
ti napa bann design bann plan
ki nou ti bezwen re-desinen.
Me la nou bann nouvo blok osi
ki nou pe fer designila, survey
in la. Nou pa pe esper sa
akimile nou pe anvi ki sa i
bouz bokou pli vit.

E i annan enn de bann
challenges ki nou bezwen
adrese. I pa en keksoz ki nou
annan en larepons la
overnight, me sa i lakle. Mon
krwar ou’n tous sa pwen k i
mon ti anvi fer resorti ozordi.
Ou pli vit ki nou kapab met sa
bann propriyete dan lanmen
sa bann propriyeter, i vin zot
apartman, zot annan zot
lavant later dan zot lanmen,
zot konnen lafen dizour sa i
pou zot. E that is the spirit.

Depi antre zot nou a
priye ki i ava annan en bon
lantant are zot. Zot a kapab fer
zot bann pti korperasyon, zot
pti lasosyasyon ki a okip zot
landrwa. PMC i a kapab pran
swen avek ek bann zanmirant
lanvironnman, car  park
eksetera. Me sa batiman i ava
reste dan lanmen sa bann
propriyeter prive pou zot okip
sa dan en fason efikas. Mersi
pou sa propozisyon. Mersi
Onorab.

MR SPEAKER
Mersi. Onorab Cosgrow, ou
kestyon.

HON WALLACE COSGROW

Mersi Mr Speaker. Mon a tre
vit, akoz mon war letan pe ale.
Mr Speaker, dan larepons CEO
mon tann in dir in fer i annan
400 blok pou zot dil avek. Mon
kontan pou tandan, akoz i
paret mwan noun fer en

kantite lakaz dan sa pei
koman en Gouvernman.

Sa i beside the point Mr
Speaker. Mon pwen se ki eski
Minis i kapab garanti nou,
eski PMC ozordi finansyerman
i dan en pozisyon pou li kapab
fer tou sa bann maintenance ki
ou pe koz lo la e fer bann lezot
travay ankor?

E eski PMC pa pou
bezwen al rod sibvansyon avek
Gouvernman letan Bidze i vini
la? Asir nou stabilite finansyel
PMC. Mersi.

MR SPEAKER
Mersi. Minis?

MINISTER
RANGASAMY
Mersi Mr Speaker. Mersi
Onorab pou ou kestyon. Bon
kestyon. Larepons 1
challenging. Mon krwar mon’n
fer resorti, mon pa pou koz fer
okenn zistwar, 1 very
challenging. E se sa ki mon’n
dir dan mon larepons, nou
pe... zot Board in analiz sa
sityasyon byen o profon. E zot
pe vin devan avek serten
rekomandasyon ki zot pou
prezant avek Konsey Minis tre
byento, pou vwar ki mannyer
zot kapab fer zot model vin pli
soutenab.

Zot anvi fer sir zot estate
i dan en bon leta, me selman
nou bezwen fer li dan en fason
responsab e ki soutenab osi.

BILLY

E par kont, i annan sa
dyalog ki bezwen ganny fer si
pou bezwen annan
lentervansyon = Gouvernman
pou sibvansyonnen, eksetera.
Sa i a form par sa dyalog letan
nou get sa model ki zot pe
prezante bann
rekomandasyon ki zot pe met
devan dan transformasyon.
Finansyerman ozordi, parey
mon dir...ki mon kapab dir ou
i challenging, i pa fasil, i pa
fasil.

400 blok i kout si ou gete,
mon a zis pran an average pe
kout ou 350, 300 a R350 mil.
Ler ou miltiplir sa par 4 in fini
fer ou konbyen i fer sa? 1.4,
R140/150 milyon. I depan, i
varye. So en kantite larzan. E
si ou gete, si ou pran sa 400
blok e ou kont konbyen
dimoun pe reste ladan e
konbyen larzan PMC pe
anmase par mwan ou pou
vwar matematikman i pa
balanse.

Alor se sa mon dir i pa
soutenab, nou bezwen fer en
balans en bon analiz moving
forward. Mersi Mr Speaker.
Fotespere mon’n elabor en pti
ep plis, fotespere i donn ou en
pti  pe plis leklersisman
Onorab. Mersi bokou.

MR SPEAKER

Mersi Minis. Bon, mon pou
bezwen termin sa sesyon
kestyon la. Mon a sizere ki
Manm ki annan lezot kestyon

sirtou bann kestyon spesifik lo
ki konsern zot distrik ki zot
kapab adres sa  prive
direkteman avek PMC oubyen
SIA kot i konsernen. Mersi
Minis ek ou panel pou zot
prezans, € pou lenformasyon
ki zot in donn Lasanble. Mon
swet zot bonn kontinyasyon
dan zot travay i tre enportan ki
konsern tou Manm Lasanble.
Nou a pran poz la, e nou a
repran travay 2 er apre midi.
Mersi.

(BREAK)

MR SPEAKER

Bonn apre midi tou dimoun.
Manm Onorab, nou zofisye,
nou piblik. Nou a kontinyen
nou travay lo Order Paper. E
noun ariv lo Mosyon. Mon
annan en premye Mosyon dan
non Onorab Sathya Naidu.
Onorab, ou ava entrodwir ou
Mosyon.

HON SATHYA NAIDU

Mersi Mr Speaker. Bonn apre
midi tou koleg Onorab. Mon
Mosyon i lir konm swivan;

Lasanble i envit Sesel an
antye pou reflesir lo fason
pour sakenn de nou protez e
promouvwar nou prop lasante
mantal e pour siport nou bann
kon sitwayen ki annan maladi
mantal.

MR SPEAKER

Mersi Onorab. Mon a ganny en
segonnman pou sa Mosyon?
Onorab Philip Monthy.

HON PHILIP MONTHY

Mersi Mr Speaker. Mosyon i
ganny segonde, € mon a rezerv
mon drwa  pou mwan
entervenir en pe pli tar lo la.
Mr Speaker mersi.

MR SPEAKER

Wi. Nou a pran prezanter
Mosyon Onorab Naidu ou ava
prezant ou Mosyon.

HON SATHYA NAIDU
Mersi Mr  Speaker. Mr
Speaker, tou koleg Onorab ek
tou dimoun ki a lekout e ki pe
swiv sitting Lasanble ozordi
bonn apre midi. E size ki
devan nou enn bann rezon
prensipal mon ti'n anmenn sa
Mosyon, se akoz letan mon ti
pe debout koman en kandida
an 2020 kot mon ti pe fer port
a port, kot mon ti pe sey angaz
avek bann voter pou kapab fer
resorti mon pwennvi lo lasante
mantal, kot mon ti pe partaz
mon konesans ek leksperyans.
E mon pa en eksper lo sa
size, me mon ti senpleman
oule partaz mon leksperyans,
avek bi pou sey sansibilize
promouvwar konesans pou fer
dimoun konpran ki savedir
perspektiv. en dimoun ki
annan en lasante, ouswa en
problenm lasante maladi
mantal tel ki depresyon.

Sertennman pa tou dimoun ki
ti pou konpran, me i pran
letan pou kapab sanz sa
perspektiv otour sa size.

E ozordi mon annan sa
gran loner e privilez pou onor
mon komitman, kot mon pe
anmenn sa Mosyon devan,
pou kapab fer Lasanble
Nasyonal tenir en
konversasyon lo sa size. I
enportan pou nou reflesir lo
byennet mantal. San lasante
mantal nou pa pou kapab
fonksyonnen dan sosyete,
ouswa demann ki sosyete i
annan ver nou.

Alors, i enportan pou nou
rekonnet poudir ki Lasante
mantal i egalman enportan
parey lasante fizik. Tou lede i
mars akote kanmarad men a
men i en pe parey. Mon ti a
kontan servi sa terminolozi i
en pe parey en transpor ler ou
regard li an deor, son body
byen annord me ler ou met ou
lakle dan ignisyon ou pe sey
start. E ler i pa start sa masin
i ou lespri, e ou lespri i formil
bann lide, bann panse,
lemosyon, abilite pou fer fars
avek serten sirkonstans ki lavi
i kapab met ou ladan e bokou
plis.

Lasante mantal i en size
ki vas. I konnekte avek nou
lemosyon avek nou laspe socio
ek psikolozik. E i enportan pou
nou kapab pran ka avek nou
lasante mantal. Akoz si le
neseser pa ganny fer i kapab

afekte routin dan ou lavi
toulezour, kot i kapab afekte
ou relasyon avek ou manm
fanmir, ou partner, ou zanmi,
e menm koleg travay.

Parfwa en dimoun ki pe
viv avek en kondisyon lasante
mantal, for instance anxiety, i
fer ki 2zot annan bann
persepsyon ki sosyete i annan
lo zot kan i pa neseserman
parfe. Alors, dan en serten
sans a ler ou pa pe tret okenn
kondisyon, i kapab afekte ou
prodiktivite dan lasosyete.
Lasante mantal parey mon pe
fer resorti, i zis parey lasante
fizik. Zanfan osii kapab annan
bann kondisyon lasante
mantal. E zot osi annan bann
kondisyon fizik.

Alors, i annan pa mal
kondisyon ki diferan ki en
zanfan i kapab ganny diagnose
avek. E i kapab osi ganny
kategorize dan en serten sans
koman en  difikilte dan
laprantisaz, baze lo lafason ki
sa zanfan 1 process sa
lenformasyon. E annefe mon
bezwen met en pe plis lanfaz lo
zanfan, akoz nou zanfan se
nou fitir. E demen, i pou
annan en moman kot nou tou
nou pou ganny ranplase, nou
pa pou reste la pou en eternite.

Alors, i enportan pou nou
met lanfaz lo lavenir nou bann
zanfan. I annan en kantite
keksoz pozitiv ki pe arive otour
pei. E mon bezwen felisit SNYC
tou resaman nou’n vwar en

bon pe levennman pe ganny
fer pou lazenes. Me selman
nou bezwen konfront larealite.
Ler en zanfan i ne, enn bann
premye keksoz ki i aprann
apre en peryod letan se pou li
marse, pou li koze, e pou li
aprann ouswa atrap tou bann
keksoz otour li.

E enn bann keksoz ki en
zanfan i tant pou ratrape, se
karakter son paran. E i zwe en
gran rol dan staz
devlopmantal en zanfan. E en
paran i bezwen donn son
zanfan lafeksyon, lanmour,
latansyon. Dan konteks Sesel,
malerezman baze lo statistik
ki mwan mon’n resevwar pou
lannen 2022, 76 poursan
zanfan ler zot ne, zot pe ne
avek en single parent savedir
en manman tousel.

Alors, dan en tel lenstans
otomatikman zot bezwen fer
fas avek en andikap kot tou
lede paran pa prezan dan zot
lavi. Alors sa zanfan i sey
ranplas sa trou vid, e son lekor
dan li menm i tant pou abzorb
bann kondisyon tel ki, kot sa
zanfan i santi li there is a lack
of safety ouswa 1 ganny
diagnose pli tar i ganny
anxiety. I annan 78 ka ant
Zanvye avek Out 2022, kot
zanfan ti'n ganny raporte kot
zot pe ganny subjected to
physical assault, ouswa sa
zanfan li menm li i enplike dan
en ka physical assault.

E i osi annan 25 ka
menm peryod letan, menm
lannen kot in annan 25 ka
sexual assault. E in annan 26
ka indecency. Deza nou pe
vwar atraver sa bann sif e pa
tro bokou letan pase atraver
kestyon ki Onorab Sebastien
Pillay tin anmennen, Minis
Francourt ti'n reponn € menm
Onorab Anne Bistoquet tin
anmennen; Minis Justin
Valentin ti'n reponn bann sif
ki relye avek lasante mantal
ouswa byennet nou zanfan, i
bann sif ki enkyetan.

Alors, kestyon se ler en
zanfan pe manifeste bann
tandans ki vyolan, ki mannyer
eski nou pou regard sa bann
ka? Annefe ler nou pe regard
sif ki ti'n ganny prezante par
Departman Lafanmir, in
annan 50 ka kot in annan
bann tandans  self-harm,
swisid, e menm bann zanfan
ki pa pe konport zot byen.
Alors i kler poudir ki nou
annan en kriz. E lekel ki pe
ekout nou bann zanfan? Lekel
ki pe met lanfaz lo lakaz dan
plas zis sentonm?

Wi, zanfan pa pe konport
zot byen. E i komans depi
lakour, se la kot paran i
bezwen pran zot
responsabilite. E zot bezwen
realize ki zot byennet i byennet
zot zanfan. E alors ou koman
sa paran si ou bezwen sa led
silvouple vin devan, e rod sa
led pou ou pran ou

responsabilite. Ler en zanfan i
resevwar lanmour avek
lafeksyon, i pou donn zot tou
sa soutyen neseser pou zot
kapab prospere.

Ler ou deprim en zanfan,
eski sa zanfan i vceman annan
en sans dan nou sosyete? Ler
en paran ozordi i konsider li
koman en bon paran kot i pe
deservi son responsabilite, i
dekrir sa koman enn bann
latas pli challenging ki bezwen
fer fas avek dan lavi. Me deza i
en struggle pou pa mal paran
ki pe fer zot rol byen. Me ler
nou pe regard bann paran ki
pe negliz zot rol e
responsabilite, e ou annan en
zanfan ki annan en lespri ki
sitan frazil, alors ki lespwar i
annan pou li? Ler nou regard
sa monn, i annan en ta risk ki
en zanfan i ganny ekspoze
avek.

E i pa zis dan konteks
Sesel, se lemonn an antye ki
pe al dan sa direksyon, ki
anmenn en pe lenkyetid pou
mwan. Ozordi konmela parfwa
lo gossip corner par legzanp i
annan en video ki ou war ko ti
annan bann zanfan pe lager,
zot pe aplodi kanmarad. E i pa
en zanfan ki entervenir, me
plito en adilt. Wi, kekfwa
ozordi nou kapab dir avek
telefonn portab nou pe war li
bokou pli aparan ki avan. Me
selman nou bezwen realize
atraver sa bann komanter ki
mon lir, zot tant pou kategoriz

bann zanfan koman bann
move zanfan.

E tou zanfan i ganny zete
anba en bis pou dir zot bann
move zanfan, zot pa bon. E
alors nou pe regard kwa ki koz
kwa ki lakoz en tel
konportman. Ler en manman
apre ki in donn nesans son
zanfan, enn bann premye
keksoz ki nou war se en portre
kot sa manman pe tyonbo son
zanfan pre avek son leker and
this is the child safe space.

Alor, sa zanfan i tant pou
abzorb sa lanmour avek
lafeksyon ki i pe resevwar. E
pou en zanfan latasman avek
paran i en konponan kle. E
alors ler i napa sa latasman,
sa zanfan i tromatize. E alors
nou, nou demande ler zanfan
pe lager ki mannyer eski
sityasyon kot lakour i ete.
Parfwa, bann ka tel ki bann
akt endesan, i kapab arive
akoz sa zanfan li menm li i pe
ganny abize se li. Mon pa pe
dir tou ka, me i annan bann sif
devan nou ki montre ki i
devret annan lenkyetid lo sa
size.

Ouswa ler zanfan i bully
en lot pou li santi li bokou pli
byen. Eski en tel konportman
i enn ki ok? En zenn homme in
apros mwan ler in tande
poudir mon pe anmenn sa
Mosyon, e i ti oule ki mon
partaz son leksperyans
pandan son parkour skoler. I
ti lekol pandan 2013 ziska

2017 dan lekol segonder, e
koman en zanfan i ti pe ganny
bully 60 minit par zour.

E savedir dan en
semenn, i fer 5 laklas savedir
Serdtan par semenn. E in fer
fas avek sa fardo pou en
peryod 2 ou 3 an. E i tin
bezwen ler sa in arive i ti'n kre
en lenpak vreman negativ lo
son lasante mantal. E sa pov
zanfan ler in fini lekol i mont
kot li ouver son laport lasanm
fer tak li anndan e sa ti son
lavi pou en dirasyon 2 ou 3 an.
Menm dezennen i pa ti pran,
personn pa ti pe regard dan
son welfare.

Menm son prop paran pa
ti pe regard dan son sityasyon.
E parfwa i enportan pou en
paran tenir en konversasyon
ek son zanfan pou demande
“ki mannyer eski ou zournen
dan lekol in ale?” En tel
konversasyon i kapab soulaz
sa zanfan. E ler i pa leka,
laplipar letan paran i tant pou
get dan welfare zanfan ler
zanfan pe konport li dan en
fason ki totalman diferan
where he or she is out of

character ouswa son
performans akademik i
desann.

E pli tar i annan bann ka
parey dan ka sa garson ki la i
had an eating disorder
Bulimia, akoz dan lafason ki i
ti pe ganny bully akoz son
laparans. E sa in fer li fer fas
avek depresyon bann panse

74



Verbatim Report

swisid e menm severe anxiety.
Sa i zis en ka bullying.

E alors annou mazin
bann ka ki nou, nou pa
konnen. Ler nou regard
lazenes, ler zot fer fas avek
serten sirkonstans dan lavi
konmela zot vir zot ledo avek
sosyete, akoz zot santi sosyete
pa pe get dan zot welfare. E zot
tant pou pran bann mezir kot
zot santi ki atraver sibstans
zot pou kapab kasyet ouswa
zot pou kapab fer fas avek zot
douler, zot langwas
enkrwayan poudir ki this is the
solution.

Alors, 1 kler poudir ki i
annan en poursantaz paran la
deor ki pa pe fer zot rol. Alors,
nou bezwen regard lo size
lekol. Ki rol eski lekol pe zwe?
Wi, i annan en kantite zefor,
me i bezwen annan bokou plis
ankor ki bezwen ganny fer lo
en baz kontinyel. Kot lekol
zanfan pou bezwen ganny
montre ki savedir lemosyon. Ki
savedir santiman? Pou zot
kapab process sa bann
lemosyon, pou zot kapab asiz
ek zot lemosyon e pou zot
kapab trouv bann mekanizm
pou zot kapab devlope pou fer
fas avek nenport ki
sirkonstans ki lavi i kapab met
zot ladan.

Bann progranm kont
bullying, nou tann en kantite.
Parfwa en fwa dan lannen nou
vwar lo SBC. Me kestyon eski
nou pe vreman regard en

progranm bullying ki serye, ki
konsistan, pou fer sir ki nou
partaz ouswa nou met en
lanfaz lo sa lespri lapartaz. Lo
sa lespri kot nou pe aksepte
diferans nou prosen. Menm an
term laspe fizik, e bokou plis
ankor. Eski sa pe vreman
ganny fer lo sa lanpler ki nou
merite baze lo sirkonstans
aktyel la deor.

Alors, ler en zanfan pa pe
ganny gidans apropriye lo nivo
lakour, i enportan ki laklas
become the safe space. E i
enportan pou lekol ganny
asiste atraver tou bann diferan
departman, depi bann
lenstitisyon relizye. Sosyete
Sivil mon war en pe ganny fer
par Autism Seychelles mon
felisit zot. Lo kote CEPS, ki zot
pe vreman fer? Mon’n war zot
a plizyer repriz lo nouvel, me lo
sa size ki la what role are you
playing?

E nou annan NCC avek
SNYC, zot pe fer zot mye, nou
war bann demars. Me ki zot pe
fer an plis pou fer sir i annan
en sinerzi? Tou resaman apre
Angelique ki'n afekte nou tou
dan en serten sans, sa pti
baba 3 an, ler sa ka in vin
devan, i annan en leokri e
mwan mon ti'n dir ansanm
avek mon koleg Onorab
Henrie, nou pou rezwenn nou
bann social workers, sa ki
ansarz zot ansanm avek head
teacher lo kote lekol segonder
avek primer ek tou bann

diferan stakeholders, pou nou
obtenir en konversasyon serye
lo bann ka ki nou, nou konnen
koman bann MNA.

Kot avan nou tap en
laport, nou’n fini konnen dan
sa lakaz i annan en problenm,
e dan sa lakaz i annan en
zanfan. Alors, ki arive avek
lavenir sa zanfan? Wi,
counseling an en serten sans i
ede, me nou bezwen al bokou
pli Iwen ki sa. E se la kot nou
bezwen angaz zanfan dan
bann aktivite extra-curricular,
fer zot pas en pe plis letan an
deor zot lakour akoz nou
konnen pa tou lakour ki nou
kapab aranze we have to be
realistic with regards to the
situation before us. E alors nou
bezwen fer le lesansyel.

E pli boner mon ti pe
tous lo sa laspe kot zenn i vir
zot ledo e komans pran
sibstans. Pli gran kriz lasante
mantal ki nou pei pe fer fas
avek ozordi se adiksyon. Ler
en adilt i fer fas avek bann
lensidan tromatik dan zot lavi,
kot zot perdi en byenneme kot
zot pe perdi zot byenneme, e
ler i annan en relasyon ki
kase, ouswa ler i annan bann
lezot lensidan dan zot lavi ki
anmenn bokou stres, zot
bezwen ganny siporte
mantalman.

Depresyon avek anxiety i
kapab ganny konsidere koman
bann silent killers. Parfwa si
ou vin devan pou rod led a en

moman ki apropriye, ou kapab
resevwar sipor e
lentervansyon, ki kapab ede
pou ou viv en lavi kot ou
lasante mantal i byen balanse.
Me selman i annan bokou
dimoun ki per pou al rod sa
sipor atraver en psikyat ouswa
bann psychiatrist pou zot
kapab ganny asiste e ede akoz
sosyete i konsider zot koman
bann dimoun ki fou ouswa i
fol, ouswa zot pa stab.

Alors i annan sa stigma,
e 1 fer ki dimoun pa
neseserman vin devan pou rod
tretman. E zot vir zot ledo avek
sosyete avek sipor ki i annan
an plas dan serten lenstans,
pou zot kapab self-medicate
atraver sibstans. E se la kot
problenm i antre, akoz lo
komansman ler zot pran sa
drog, ouswa komans pran en
ver lalkol ki vin detrwa ver, i
vin en boutey, 2 boutey, 3
boutey, ou non selman ou
deza annan en dezord Lasante
mantal.

E la avek sa tandans ki'n
ganny kree ou krwar ou pe
soulaz ou sityasyon. Me ou pe
kre en sityasyon ki bokou pli
grav. E an sa ki konsern the
brain chemistry, ler i konsern
bann dimoun ki viv avek en
kondisyon lasante mantal i
tant pou sanze. E i fer ki zot
tonm dan sa latrap visye ki
apel adiksyon.

Dapre rapor ki Lasanble
Nasyonal atraver zot

Departman Resers in prodwir,
zanfan kot paran i absan dan
zot lavi i tant pou devlop en
tandans pou eksperimant
avek lalkol, sigaret avek
cannabis. Adiksyon i kapab
komans a en tre zenn az, e dan
ka Sesel nou tou nou konnen i
en fe poudir ki eroin baze lo
statistik inisyal an 2011 ti
annan 1200 users.

Apre an 2019, in vin 5
mil a 6 mil adikt ki lo Heroin ki
fer 10 poursan nou popilasyon
travayer i dan sibstans ki fer ki
Sesel 1 annan en statistik
mondyal ki nou tou mon
krwar pa si nou fyer pou
nonmen an sa ki konsern per
kapita. E alors i annan lanfaz
ki pe ganny plase lo drog kot
piblik an =zeneral i fer en
kantite komanter e i annan
zefor osi ki pe ganny plase.

Me selman ler nou regard
adiksyon lalkol, ou a krwar
dan nou sosyete ozordi Sesel
in ganny normalize akoz i form
parti nou kiltir. Depi premyer
konminyon ziska lanterman
lalkol i la, pa ganny mwan
mal. Me selman lalkol ou
bezwen konsonm li avek
moderasyon, non pa dan en
fason ki eksesiv. E i annan
bann boisson alkolize ki sitan
bonmarse, ranpli avek disik e
en high alcohol content. E ki fer
i pe byen vann lo marse.

Marsan pe fer en kantite
profi. Me a lafen dizour i pe
afekte en kours nou

popilasyon ki tonm dan en
income bracket ki fer ki sa
boisson i bonmarse alors zot
konsonmen, they get a good
high. Apre zot tonm dan sa
serk visye ki fer pli tar i kapab
annan bann lezot kondisyon
fizik tel ki en msye ki mon
konnen, in komans bwar sa
zafer dry cherry, tyomityo,
flanbe you name it.

Prezan ki arive? Avek
letan in koup en pous apre sa
pous, son lipye in ale. Alors
deza 1 annan 2 diferan
kondisyon ki li i bezwen fer fas
avek. Mr Speake, i bezwen
annan en crack down serye an
sa ki konsern bann boisson
alkolize ki bon marse. E i
bezwen annan lavolonte
politik lo tou lede kote latab
pou nou adres sa size.

[ annan en lavolonte an
sa ki konsern
ladministrasyon. Minis
Hassan dan son diskour, in fer
resorti poudir nou pe donn tou
sipor neseser lo en laspe
finansyel pou lager kont trafik
drog. E nou’n war bokou sikse,
e mon oule felisit tou bann
diferan departman ki enplike
dan sa travay. Me nou osi
rekonnet poudir ki pou nou
kapab sirmont sa defi. Me osi
bezwen fer le lesansyel pou
nou kapab konstri en sant
reabilitasyon dan son diskour
Bidze 2024, in fer resorti
poudir 14.5 milyon pe al
ganny envestir.

E menm sant ki baze
Praslin pou Dbezwen pas
atraver bann  renovasyon
neseser pou ed bann pasyan ki
annan problenm adiksyon.
Alors Gouvernman pe depans
en sonm konsiderab baze lo en
rapor apepre 70 poursan
ladmisyon lopital i relye avek
labi sibstans. E se la kot mon
rapel Vis Prezidan Afif dan son
Cabinet Press Briefing, ti pe fer
resorti poudir ki in annan en
komitman pou adres sa size ki
nou, nou pe fer fas avek. E sa
i atraver the Open Government
Partnership ki pou anmenn
tou bann parti prenon
ansanm.

Sa i enkli bann prodikter
lalkol, ki form parti the alcohol
industry trade body, sitwayen
e Gouvernman pou kapab
trouv en lapros ki balanse,
pou kapab fer sir ki i annan en
Polisi ki byen kler ki data
driven. E mon bezwen fer
resorti poudir ki dan mwan
Septanm Cabinet - mon swe i
se ki sa ki pe fer sa Polisi in
zwenn sa deadline ki sipoze fer
son prezantasyon.

E an 2025, nou pe
ekspekte ki baze lo bann
rekomandasyon 1 bezwen
kapab annan en lavansman en
pe pli pozitiv. E alors i annan
pa ki pe ganny pran annavan,
pou nou kapab adres sa size ki
devan nou. Me i enportan avan
ki en dimoun i tonm dan sa
latrap, ki zot vin devan e rod

sipor ler zot bezwen li. I
enportan ki nou tou ki la
anndan, i zwe nou rol kot nou
fer pase en mesaz ki ranpli
avek lakseptans, ki ranpli
avek konpasyon an sa ki
konsern bann dimoun ki pe
soufer avek adiksyon. Annou
tret zot koman imen e donn zot
en sans pou zot kapab
prospere dan lasosyete.

Se la kot i anmenn mwan
lo size stigma. E parol i kapab
annan en lenfliyans ki pozitiv
ouswa negativ. Wound can cut
deep, or words can cut deep or
heal wounds rather. Rezon
mon’n met sa topik devan, se
akoz lasante mantal ozordi i
ankor ganny konsider koman
en size. E pe ganny persevwar
koman en tabou. E alors bann
pasyan ki annan en kondisyon
lasante mantal, i ganny
gognarde, rikannen e zot
sityasyon ki konsern =zot i
ganny down laid poudir i pa en
problenm.

E alors se sa sityasyon ki
dimoun i fer fas avek ozordi.
Me ler i konsern en laspe fizik
tel ki ou'n fracture ou lebra,
tou dimoun pou annan en
kantite konpasyon kot zot pou
donn ou sa soutyen neseser
atraver bann parol ki siportiv.
Me i lekontrer pou en dimoun
ki annan en kondisyon
mantal. Alors, nou bezwen
balanse pou realize poudir ki
kondisyon lasante mantal i en
kondisyon ki envizib.

Se zis sa dimoun ki pe
pas atraver sa sityasyon, ki
konpran poudir how deep it is
down there. Alors ou bezwen
annan sa konsiderasyon pou
kapab evalye son sityasyon e
donn sa soutyen e sipor
neseser dan plas ziz li.

Dan konteks Sesel tou
resaman mon war en trend lo
rezo sosyal kot dimoun ki pe
viv avek en kondisyon lasante
mantal, i ganny filmen par enn
ki ou panse i annan en bon
kondisyon lasante mantal.

E li i deside pibliy sa
video, e i vin en source of
laughter kot tou dimoun pe riy
sa dimoun. E eski sa i en fason
pou nou koman en sosyete
bouz de lavan? E an menm tan
in annan lenstans kot en
dimoun i kapab resevwar en
move nouvel, tel ki en cancer
diagnosis ouswa zot in perdi
zot byenneme, ouswa en
miscarriage. Nenport ki
sityasyon i kapab fer ki sa
dimoun i kapab azir an deor
zot karakter, ki kapab menm
met zot dan en pozisyon kot
zot pou oule pran zot lavi.

Alors, dan plas rikannen
e fer bann keksoz ki
inakseptab, nou, nou bezwen
dan en pozisyon pou kapab
ofer zot sipor. Donn zot sa
soutyen neseser, pou nou
kapab adres bann dimoun ki
pe fer fas avek en tel sityasyon
avek konpasyon silvouple. E
alors i1 bezwen annan en

NAS Sitting

Tuesday 10th September 2024

refleksyon en pe pli profon ki
parmi nou pep pou devlop en
nivo matirite.

E 1 regretab ki mwan
mon bezwen dir sa, me this is
the reality of society ki nou.
Nou pe viv ladan ozordi. E
mwan mon’n tenir en
diskisyon fran avek bann
dimoun ki travay dan Sekter
Lasante. E zot in menm
lasante mantal e zot enform
mwan poudir ki i annan
plizyer pasyan ki'n ganny
raporte kot zot in dir zot pe fer
fas avek diskriminasyon dan
zot landrwa travay, dan zot
kominote akoz zot kondisyon
lasante mantal.

Wi, i annan Lalwa an
plas pou adres
diskriminasyon. Me an realite
i kapab ganny enplimante zis
ler ou anmenn 1li devan
Ankour. Alors, par lao Lalwa
sosyete dimoun i bezwen
annan bokou plis konpasyon.
Zot bezwen edik zot lekor lo
lasante mantal, e vin en pe pli
considerate an angle pou
kapab fer sir ki zot, zot siport
ouswa zot konpran sa ki devan
zot ouswa sa ki akote zot, sa ki
otour zot.

Pa zis atraver parol, me
atraver aksyon. Annou pa
regard pli lwen 1 devret
komans atraver nou koman
bann dirizan. E sa i enkli
mwan osi ki pou bezwen fer
serten evalyasyon personnel,
refleksyon personnel, lo

lafason ki nou koz isi avek nou
kanmarad. Wi, nou kapab
annan divers lopinyon, me
selman nou bezwen regarde lo
lafason ki nou osi nou azir
koman bann dirizan.

E ki kalite rol nou, nou
kapab zwe dan lakominote
pou ed bann dimoun ki trouv
dan bann sityasyon difisil.
Alors, ki mannyer eski ou pran
ka avek ou lasante mantal? I
annan diferan stratezi ki ou
kapab adopte pou kapab ki ou
viv en lavi avek en lasante
mantal ki byen pou ou. Nou
tou nou kapab annan ban
move zour, kot ou kapab fer
fas avek en kantite defi.

E se la kot ou trouv ou
dan en difikilte pou ou kapab
process ki ou pe pas ladan. E
alors dan bann lenstans parey
ou devret kapab rod sipor, rod
sipor en zanmi en zanmi ki ou
met konfyans ladan ouswa en
manm fanmir en dimoun ki
annan lanmour pou ou. Koz
avek li silvouple. Si ou war dan
lenstans poudir ki ou bann
kondisyon pe agrave e ou napa
kontrol lo la, vin devan rod
sipor atraver en profesyonnel
pou ou kapab etablir en plan
tretman.

[ annan en lyen ant
lasante fizik avek lasante
mantal, ki ganny soulinyen lo
en baz frekan. In other words,
mental health will have an
impact on your physical health.
And physical health will have

an impact on your mental
health. 1 annan plizyer letid
ki'n demontre poudir ler ou
reste aktiv, ler ou fer legzersis
lo en baz regilye i kapab
permet ou pou dormi pli byen
i enhance ou nivo stres ouswa
anxiety i kapab pli byen zere.

Alors, sa i en
konsiderasyon ki en dimoun i
pou bezwen pran pou dil avek
stres ki 1li i kapab pe fer fas
avek. E an menm tan in ganny
prouve poudir the release of
endorphins dan ou servo, i zis
ganny konsidere plito parey
natural pain painkiller ouswa
en mood booster.

Nou tou nou koz lo
sonmey me i annan en bon pe
nou kapab dir nou negliz sa
laspe. Me selman i enportan
pou nou realize poudir i annan
en dirasyon letan ko tou
bezwen dormi pou ou kapab
fer fas avek sa lot zournen ki
devan ou.

E i levidans ki'n ganny
montre poudir ki ler ou annan
relasyon ant fanmir, ant zanmi
ant ou vwazen i a kapab
anmenn en lenpak pozitiv dan
nou lasante mantal. Malgre ki
lemonn in evolye, nou sitan
konekte lo baz teknolozi me
selman dan en serten sans
nou dekonekte anmenn tan
dan en serten laspe kot nou
mank sa lenteraksyon fizik.

Nou pa pou kapab fer tou
lenteraksyon zis lo Messenger
ek WhatsApp nou bezwen

zwenn kanmarad e sa i ede
boost ou lasante mantal.

E ler nou regard lavi li
menm, nou tou nou bizi pe viv
nou pe donn tou nou kouraz
dan nou travay me parfwa nou
bliye poudir ki apard travay i
annan lavi i bezwen annan en
work life balance e sa i kapab
ed ou pou menm vin en pli bon
travayer akoz zot pou mwen
fatige e ou kapab osi fer sir ki
bann lezot konponan ki relye
avek ou Dbyennet lasante
mantal i ava ganny pran ka
avek.

San okenn dout
spirityalite i enn bann pwen
fondamantal ki devret ganny
konsidere parmi nou pep.
Spirityalite i kapab ed ou
mentenir en nivo lasante
mantal ki byen annord
irespektiv ou larelizyon ouswa
ou lafas spirityel, i kapab met
ou dan en pli bon plas pou
kapab prezerv bann bon
relasyon pou ou kapab viv en
lavi friktye.

Bann pratik spirityel i
kre lape anndan dan ou e
laplipar bann larelizyon in koz
lo lape avek lanmour.
Finalman ler ou pou soumet
ou avek spirityalite avek sa
lafwa dan ou i kapab vin sa
lalimyer ki kapab ekler sa
semen ki devan ou ki o
komansman ou tant pou war
ou dan en fernwanr total.

Ler mon pe regard servis
lasante mantal dan Sesel kot

Green Roof zot fer bann travay
Outpatient ant 8er ziska 4er e
apre dan lenstans ki zot war
poudir ki en ka i sever zot
anvoy sa pasyan Les Canelles
pandan en peryod 14 a 20
zour maksimonm e kapasite
laplipar di tan se 6 a 8 dimoun
ki resevwar sa swen.

E ant 8 er ziska 4 er baze
lo statistik ki atraver Lasanble
Nasyonal nou'n resevwar i
annan pasyan ki pe vin devan
pou rod sa sipor i annan bann
repeat cases e ant 8 er, 4 er zot
resevwar sa swen ki zot merit
pe resevwar e dan lenstans ki
zot pa pe ganny sa sipor
neseser se la ki zot ganny
admit.

E avek sa pti lekip ki Dr
Malulu pe dirize, mon bezwen
felisit li pou sa travay ki zot pe
fer i kler poudir kot Green Roof
i annan en kontrent an term
lespas menn sa landrwa mon
demande eski i conducive pou

kapab rann bann servis
apropriye?
Me mon'n ganny

enformen poudir ki atraver sat
reabilitasyon ki pe al ganny
konstrir tre byento mon swete
ki zot osi zot pou annan zot
servis ki pou baze laba me
antretan dan le medya i annan
en nesesite pou fer sir ki Green
Roof i fer fas ek bann travay
renovasyon pou met li annord.

E mon osi felisit tou ban
dimoun ki travay kot Wellness
Centre depi sa cleaner enkli sa

bann zofisye Lapolis, annefe
en zofisye Lapolis in dir ki i ti
a voudre plis lantrennman lo
ki mannyer eski zot pou adres
bann pasyan ki pe viv avek
bann kondisyon lasante
mantal ki ekstrenm, se la kot
zot santi i bezwen annan
ladmisyon.

E nou tou nou konsyan
poudir laspe reabilitasyon i
enn bann pwen feb dan
konteks Sesel e mon pe met
tou mon lespwar dan sa
konstriksyon sa Sant
Reabilitasyon.

Me ankor enn fwa lo kite
mendev nou bezwen regarde
dan nou korperasyon
bilateral, si nou realize poudir
ki i annan zis 6 Dokter an tou
ki pe rezourd lo nivo
Departman Lasante sa ka ki
devan nou, i kler ki i annan en
mankman e bezwen fer sir ki i
annan la relev pou fer sir ki
nou annan plizyer Dr Malulu
ki pe donn zot kouraz, zot
letan e zot dedye ver en koz ki
byen, pou kapab ed nou viv
dan en sosyete byen annord.

[ bezwen annan en zefor
kolektiv pou kapab ankouraz
bann zenn pou antreprann,
pou angaz zot dan en karyer ki
kouver sa domenn, pou kapab
asire ki nou annan striktir
bokou pli solid an plas pou
kapab ed bann dimoun ki pe
fer fas avek bann kondisyon
lasante mantal.

E ler nou pe regard ban
progranm lasante mantal, i fer
ki i annan en pe travay ki
bezwen ganny fer lo suicide
prevention, lo nivo lekol e
bokou plis ankor. E dan
konteks bann endividi ki rann
en servis koman en
profesyonnel pou bann pasyan
ki annan en kondisyon lasante
mantal mon pe zis lans en
lapel avek zot pou revwar pri
ki zot sarz en dimoun.

I mean RIthousand per
hour i en pe for, mon konnen
oun edik ou lekor pou ou
ganny tou sa kalifikasyon ki
ou annan, me mon Zzis
demande eski se sa
konsiderasyon ki ou donn a sa
ki konsern en dimoun ki pe viv
avek en kondisyon lasante
mantal? Akoz nou osi bezwen
partenarya ant sekter prive ek
Gouvernman ek tou bann
diferan departman striktir en
plas pou nou adres sa size.

E ozordi par koensidans
it’s World Suicide Day, mon
oule zis dir ki i difisil la deor.
Dan ou lespri i difisil parfwa
ou tant pou Zwe sa
sirkonstans lo en baz repeat e
ou trouv ou dan en fernwanr
kot ou santi napa personn ki
annan lanmour pou ou.
Silvouple pou bann ki pe fer
avek sa sityasyon, realize
poudir ki i annan sipor laba
otan ki ou rode. Parfwa ou tap
lo plizyer laport ler i pa ouver
don’t give up and realized that

everyone that’s out there cares
for you immensely.

E mon fermeman krwar k
atraver Lasanble Nasyonal
nou kapab bouz en deba ki
prodiktiv, en deba ki pou ed
nou zenerasyon ki devan nou
e Sesel. Mersi Mr Speaker.

MR SPEAKER

Mersi Onorab. Onorab Monthy
in endike i a pran laparol pli
tar, me ou a lev ou lanmen ler
ou pare pou adrese. Mon a
donn laparol Onorab Roucou.

HON MICHEL ROUCOU
Mersi Mr Speaker. Bonn apre
midi ankor enn fwa a tous. Mr
Speaker, in en plezir ozordi
pou mon osi partisip dan sa
deba anmennen par Onorab
Sathya Naidu MNA pou Distrik
St Louis, son Mosyon ki i pe
anmennen i lir koumsa; -

Lasanble i envit Sesel an
antye pou reflesir lo fason pou
sakenn de nou, protez
promouvwar nou prop lasante
mantal e pou siport nou bann
sitwayen ki annan maladi
mantal.

Mr Speaker sa size i en
size ki pli ale i pe vin popiler,
akoz ozordi si ou marse dan
diferan landrwa, ennler ou
demann ou lekor plizyer
kestyon, ozordi ler ou pase ou
war en zenn pe fouy dan bin
ou demann ou lekor
egzakteman ki vreman listwar
sa zenn, kwa ki li in pas ladan

ki i war li ozordi dan sa
sityasyon?

Ozordi bokou nou, nou
pa arete pou nou kapab
demann bann kestyon
koumsa e nou plito
kategorikman plas sa bann
dimoun parey dan nenport ki
pozisyon. E mwan dan mon
distrik Mr Speaker pa bokou
letan pase mon'n anmenn en
kestyon pou Minister Lasante,
akoz mon ti war li enportan
pou mwan konnen ki Minister
Lasante pe fer pou zot dil avek
bann ka parey.

Akoz mon'n menm
annan fanmir dan mon distrik
ki'n apros mwan akoz enn zot
pros, zot zanfan, zot frer, zot
ser ki zot in war zot dan en
sityasyon kot sa bann dimoun
pe dil avek bann sityasyon
mantal. E zis pou mon dir ki i
pa sitan fasil la deor pou
manm piblik i menm i
konnen ki mannyer zot pou dil
ek sa, ler enn ou manm li
menm li ou war ou pe
rankontre sa.

E mwan mon panse
poudir se ki nou bezwen
annan plis ledikasyon li menm
li, ki mannyer nou pou kapab
ed en a lot, ki mannyer nou
pou kapab ed kanmarad ler
nou pe pas dan sa bann staz
koumsa.

Lasante mantal Mr
Speaker, i pa en maladi ki ou
kapab dir ki nou'n ne avek. I
en sityasyon ki demen dan

nenport sityasyon ou kapab
war ou, ou tonm ou dan en
sityasyon ki vin parey en
depresyon, ki sa prezan i
kapab ede pou li trigger bann
lezot keksoz ki aprezan demen
ou pa ni konnen kote ou pou
ale, lekel ki ou pou koz avek.

Eski nou bann ki ozordi
nou ankor war nou dan en
fason kot nou kapab donn en
sipor lezot. Eski vreman nou
pe fer li? Sa kestyon i nou
devret demann nou lekor.
Oubyen ki fason, ki rol nou
kapab zwe dan lavi nou
fanmir, lavi nou kominote
ouswa dan nou lavi nou menm
nou, pou fer sir ki nou pe pran
nou prop letan parey Mosyon
ki Onorab Naidu in anmennen
pou nou get en pti pe nou prop
lekor ki sityasyon nou ladan.
Kwa ki nou, nou pe dil avek.

Zis parey nou bann MNA
Mr Speaker, nou dil avek
plizyer keksoz ki annan pou
fer avek nou distrik. Eski nou
osi i pa ariv en moman letan
kot nou bezwen relax en kou,
get nou en kou gete ki
sityasyon gete kwa ki bann
keksoz ki nou pe dil avek lo
nivo kominoter pou nou
distrik. Ki bann partisipasyon
ki nou kapab anmenn en pti
pe pre.

E ler nou pe koz lo
lasante mantal Mr Speaker, i
annan plizyer keksoz ki ou
kapab dir i trigger sa. Post-
natal depression, mwan mon’n

deza zwenn en fiy ki fek donn
nesans son baba. Zis son baba
i plere, i ti en problenm pou li.
Ti bezwen rod lezot dimoun
pou asiste li avek sa, rod son
partner pou li kapab pran sa,
akoz tousala i bann keksoz ki
ou kapab dir Mr Speaker, ki
demen nou menm nou bezwen
anmenn en ledikasyon lo la. Ki
mannyer bann zenn paran
ozordi nou annan bokou
teenage pregnancy.

Ki mannyer bann zenn
dan bann lekol i kapab ganny
edike lo la Mr Speaker?

Dezyenmman, nou
annan bann zenn ki pe servi
bann sibstans. Ozordi i annan
bokou zenn nou war, mwan i
annan en zenn Mr Speaker,
dan mon distrik mon war
video pe sirkile lo Facebook i
pe reakte li dan en fason ki pa
normal. E tousala i bann
keksoz ki nou bezwen komans
koz avek bann zenn.

E ozordi dan sa letan kot
nou pe viv Mr Speaker, bokou
zenn i pas zot letan swa lo zot
telefonn swa lo zot tablet, swa
devan en video.

Tousala i bann keksoz ki
demen ou pa konnen i kapab
lev sa bann keksoz ki annan
pou fer avek mental health. E
mwan mon panse ki i annan
bokou pou bezwen ganny fer.
Bokou ki bezwen ganny fer e
nou bann paran bann dimoun
responsab nou bezwen fer sir
ki byen zenn koman nou

ankor dan sa staz devlopman
spesyalman nou zanfan, ki
nou pa pe ankouraz zot pou
zot abiz lalkol.

E akoz sa osi pou annan
en lefe advers lo zot lasante, ki
an menm tan ki zot pe devlope
zot lespri i ankor dan sa staz
devlopman ki sa i pa ava
afekte zot Mr Speaker. E osi
Mr Speaker, bann problenm
sosyal dan fanmir, dan bann
lakour. Ozordi Onorab Naidu
in koze, i annan bokou bann
paran tousel espesyalman
bann manman. Mwan
souvandfwa ler mon pas kot
bann lakour, bokou lakour i
annan bann paran ki tousel.

E tousala osi avek
sirkonstans ki zot kapab pe
pas ladan i kapab ede kot en
dimoun i tonm dan sanmenm
sa bann depresyon, ki zot
kapab war zot bezwen en
lasistans. E mwan osi mon fer
menm lapel parey Onorab ki'n
anmenn Mosyon in dir se ki
nou bezwen rod en fason pou
nou kapab ankouraz bann ki
dan en bann serten sityasyon
pou zot vin devan pou koz ek
nou.

Mr Speaker, zis en
legzanp mon mazin mon ser
Mis Rosie, mon priye ki son
nanm kot i ete i repoz anpe.
Mis Rosie, ti asiz o bor mwan
la pou 3 an noun la dan
Lasanble son sityasyon nou pa
ti konnen, pa nou tou ki ti
konnen, i pa ti koz ek nou tou.

Me selman Mr Speaker, annou
mazin ankor bann lezot
dimoun ki petet i annan ki dan
nou vwazinaz, dan nou
kominote nou zanfan li menm
li.

Nou bezwen konnen ki
nou zanfan pe frekante. Lekel
bann frekantasyon ki i annan,
kote i pe ale. Lekel bann
dimoun ki i pe koz avek lo son
telefonn, ki i pe ganny en
dyalog avek. Nou bezwen nou
menm nou kit sa laport ouver
ki demen, akoz nou’n war dan
lepase kot i annan zanfan ki
komet swisid. Ki apre ou tann
diferan keksoz, be nou paran
nou bezwen zwe en rol Mr
Speaker.

Ozordi nou annan bokou
paran ki'n separe. Sa enn ki
war zanfan pe reste ek 1i, li i pe
anmas tou sa bann presyon.
Sa lot 1i ki zanfan pa avek li, li
i pe viv son lavi normal. Kot
tousala i bann keksoz ki lo
nivo sosyal dan nou distrik,
nou bezwen bann dimoun ki
profesyonnel dan sa bann
keksoz pou zot montre.

Annou komans koz en pe
lo sa bann keksoz. Annou
komans anmenn en pti pe sa
bann issues, i realite la deor. I
annan bann paran ki ou
kapab dir ki pe servi zot
zanfan pou bann sexual
activities, ki zot pran zot
zanfan zot vann Mr Speaker,
tousala i annan deor. Mwan
mon annan ka dan mon

distrik ki nou’n met devan
sosyal.

E sa zanfan demen ler i
grandi, sa i kapab afekte li
moralman. E demen nou war li
dan semen pe marse, tou
dimoun pe demann kestyon e
nou, nou bezwen alert bann
keksoz koumsa Mr Speaker. E
bann lotorite ki dil avek sa
bann sityasyon koumsa, nou
bezwen pran li vreman serye ki
ler enn ou lot i vin devan ki zot
in pare 2zot annan bann
kapabilite la deor pou zot
kapab dil ek sa.

Ozordi nou war parey
nou’n ganny dir Les Canelles
koman en dimoun i ganny enn
sa bann problenm koumsa,
parey dan lepase i dir sa
dimoun i fou ouswa i fol.
Ozordi nou pe servi li dan en
lot term mental health Mr
Speaker, kot ankor la nou
bezwen rod en fason pou nou
kapab dil ek sa.

Sa Mosyon ki Onorab
Naidu in anmennen Mr
Speaker, i en keksoz ki nou
bezwen pran li serye akoz nou
pa konnen demen ozordi nou
war en ta dimoun ki nou, nou
ti byen avek ki nou’n grandi
avek ki zot in tonm dan bann
serten sityasyon ki annan
nou, nou menm nou ennler
nou pa anvi koz ek sa bann
dimoun san realize zis apros
zot en pti kou gete. Mon frer
ki'n arive ek ou? Ki bor lavi in
anmenn ou, kin fer ou bite

NAS Sitting

Tuesday 10th September 2024

dan sa fason? Eski i annan en
fason ki nou, nou kapab gid ou
pou ou kapab rod en
soulazman?

Mr Speaker, sa i en pti pe
akoz i mank en pti pe sa bann
awareness la deor. E mon
konnen poudir i annan dan
Departman Trafik Imen, kot
Minis Fonseka i annan en
travay ki zot pe fer lo kote
bann zenn ki zot pe ganny
trafike Mr Speaker. Sesel
tousala i annan parey mon’n
dir, kot i annan serten travay
pe fer lo la pou zot kapab dil lo
la.

E mwan mon ti a swete
en zour sa departman i vini, i
fer en prezantasyon avek nou.
Mon’n ganny en sans pou
mwan koz avek Ms Michelle
Sabury lo la kot in eksplik
mwan en pti pe bann travay ki
zot, zot pe fer pou alert
dimoun lo sa bann keksoz ki
pe arive dan diferan kominote
isi Sesel.

Nou en pti pei ki nou osi
nou pa pe ganny eparnye avek
sa bann keksoz Mr Speaker.
Me selman nou bezwen kot i
annan plis awareness lo la, i
annan plis nou ki pe vin devan
ki pe koz lo la, annou zis pa
asize dan en kwen ler nou war
en dimoun i dan en sityasyon
ki swa i pe fouy dan bin, manz
dan bin ki nou pa konnen
egzakteman plito nou plito fer
bann komanter degradan.

Mon byen ek bokou sa
bann enn de zot sa bann
dimoun, mon koz ek zot bann
zenn diferan laz. Mon’n annan
serten dyalog avek zot i annan
serten zot ki zot in war zot dan
sa sirkonstans pa dan en
fason ki petet ki mannyer lavi
in tap zot li menm li. Me
selman nou bezwen rod en
fason pou nou kapab anmenn
sa bann dimoun sirtou bann
paran, bann zanmi li menm li
pou nou kapab ed zot pou sorti
dan sa leta ki zot ete la ozordi.

E osi Mr Speaker, mon
bezwen anvoy en ou kapab dir
en alert pou lapolis. Mwan
mon annan paran dan mon
distrik ki annan son zanfan ki
zot marse byen. I ariv serten
letan ki kot zot vwar zot pe viv
avek sa lasante mantal,
selman zot pe viv zot lavi byen.
Me i ariv serten letan kot sa
fanmir i bezwen rod lasistans
avek lapolis pou ed zot. Akoz
ler sa leve sa dimoun i perdi
kontrol, kot la bezwen servi
lapolis pou anmenn zot pou sa
dimoun al pran son
medikaman Les Canelles kot
Dokter Malulu laba anler.

E souvandfwa sa paran i
war li tousel, 1i tousel i sey rod
led i pa gannyen. E mwan mon
krwar poudir nou bezwen pran
li vreman serye, akoz sa
dimoun i kapab koz son lekor
en dimal li menm li, kot demen
nou pa anvi kot nou war nou
pe blanm nou lekor. E mwan

mon pou donn mon sipor sa
Mosyon anmennen parey
Onorab Naidu in koz lo la. Li
menm li prezantater Mosyon
Mr Speaker. Akoz mon osi
demen mon pa konnen ki
sityasyon mon kapab war enn
mon manm fanmir, God forbid
ki mon pa swete, ouswa mon
zanfan. Parey mon’n dir mon
pa swete mon desann dan sa
semen.

Me selman mon krwar
nou devret koz lo la, fer li vin
en pti pe pli fasil pou dimoun
ganny akse avek nenport ki
led ki zot bezwen. Montre zot
sa semen, sa gidans li menm
li, ki sa demen nou pa ava war
li kot i vin en moman difisil. E
osi annan sa moman letan kot
nou kapab asize
annan en dyalog avek enn a
lot. Zour nou war nou dan en
sityasyon nou kapab apros
enn nou manm fanmir, enn
nou zanmi pou nou koz ek li lo
sityasyon ki nou pe pas ladan.

Ki sa i ava ede pou nou
soulaz nou Mr Speaker. Mon
dir mersi, mon dir Onorab
Naidu kont lo mwan mon pou
siport son Mosyon, akoz mon
war son lenportans koman en
leaders dan mon kominote
mon vreman konsernen avek
sa size. E mwan mon krwar
poudir i en size ki i devret
ganny anmenn plis, annan
plis koz e lo la, plis prevansyon
lo 1a, plis fason pou nou kapab
alert nou dimoun pou nou

pran sa letan pou nou get en
kou nou lekor ki demen nou
pa war nou dan enn sa bann
sityasyon Mr Speaker. Mersi.

(APPLAUSE)

MR SPEAKER
Mersi Onorab. Mon a pas
laparol Onorab John Hoareau.

HON JOHN HOAREAU

Mersi Mr Speaker. Bonn apre
midi Mr Speaker, bonn apre
midi tou dimoun ki a le kout
enkli bann lezot Manm dan
Lasanble.

Mr Speaker, Mosyon ki
devan nou i an 2 parti. Premye
parti pe envit Sesel ann antye
pour reflesir lo fason pour sak
enn de nou protez e
promouvwar nou prop lasante
mantal. E dezyenmman pour
nou siport bann kon sitwayen
ki annan maladi mantal.

Merit sa Mosyon i ganny
demontre lo 2 nivo.
Premyerman Lartik 29 nou
Konstitisyon i dir ki leta i
rekonnet dwa sak sitwayen
pour proteksyon lasante e
rezouir en nivo lasante fizikal
e mantal. Sou seksyon 2 dan
sanmenm sa paragraf - sou
seksyon 2 i met lanfaz lo
responsabilite endividyel pou
promouvwar e viv an bonn
sante.

Ankor sa mo
“responsabilite” i sorti dan
nou Konstitisyon 1 vedir

bokou, i vedir ki nou bezwen
pran nou responsabilite depi
sa ki nou manze, fason ki nou
viv nou lavi e fason ki nou osi
detann pou retir stres dan nou
lekor. Menm lorganizasyon
WHO ki nou en pei ki Manm sa
lorganizasyon i demande ki
tou pei manm i tret lasante
konman en drwa fondamantal
tou sitwayen € pou osi
mentenir en lasante mantal ki
0 nivo.

Mr Speaker, atraver en
pti resers ki mon’n fer, mon’n
vwar ki globalman zis 2
poursan Bidze lasante i al dan
lasante mantal. E zis 4.6
poursan resers ki ganny fer
dan lasante i ganny fer lo
lasante mantal. E sa i pa se Mr
Speaker, i pa ase akoz nou
war en gran disparite ant
resours ki pe ganny mete lo
kote lasante mantal avek an
konparezon avek bann lezot
maladi fizik.

Mr Speaker, anvi ki
globalman 13 poursan
popilasyon lemonn i soufer
avek en kondisyon mantal,
Sesel nou pa ganny eparnye
dan sa sityasyon. Nou tou nou
dan menm bato. Nou osi
annan nou la kantite dimoun
ki prezimen apepre 1 dan 4 ki
soufer avek lasante mantal.

Ozordi nou kapab byen
me selman demen nou pa
konnen en keksoz i kapab
arive dan nou lavi ki fer nou
deprese, e sa i kapab anmenn

serten konsekans lo nou fason
viv, lo nou fason fer
sosyalman, avek nou fanmir,
dan sosyete ki kapab fer nou
bezwen lasistans medikal
oubyen lasistans terapetik.

Alor sa Mosyon li menm
par Onorab Naidu, i enn ki
annan en gran merit nou
bezwen premyerman solider
avek tou sa bann viktim dan
sa bann kondisyon mantal. E
konmans en konversasyon
pou premyerman ankouraz
nou pep, parey mon’n dir avan
pran responsabilite zot lasante
e osi pou Gouvernman
kontinyen met bann striktir an
plas pou siport e ed bann
dimoun ki annan sa bann
kondisyon mantal.

Fodre ki nou konpran ki
maladi mantal i afekte en
viktim dan sa ki i fer toulezour
annefe i afekte ou lavi sosyal.

Mr Speaker, malerezman
nou Gouvernman in erit en pei
kot in annan bokou labi drog e
lalkol, parmi nou lazenes e en
nivo ki menm Lorganizasyon
Mondyal - Dbann diferan
Lorganizasyon Mondyal in sit
Sesel konman parmi en pei ki
konsonm plis lalkol e drog dan
lemonn par tet zabitan.

Mr Speaker, sa i efreyan,
akoz i annan en gran lenpak
direk lo lasante mantal e fizik
nou bann dimoun.
Gouvernman formen par LDS
pe fer tou sa ki posib pou
kontrol sa sityasyon e rediriz

NAS Sitting

Tuesday 10th September 2024

nou lazenes, ver en semen
pozitiv e pli prodiktif. Mon
annan bokou senpati pou
bann viktim labi sibstans me
mon osi le pran sa loportinite
pour demann nou lazenes pou
pran responsabilite zot lasante
e fer bann bon swa dan lavi,
bann bon swa dan lavi.

Revwar legzersis konman
en form relaksasyon e parey
nou pei i antoure avek lanmer,
revwar bann keksoz parey
natasyon, aprann naze, al
relax bor lanmer, fer en hike
konman en fason ki sa bann
aktivite koumsa i vin en fason
cool pour zot bann zenes. I
malere ki nou vwar bokou
Seselwa ki pa konn naze,
menm ki nou pei i antoure
avek delo. I malere pou vwar i
annan bokou Seselwa pa konn
pa pe apresye sa lanatir ki
vreman zoli otour li.

I pa pe monte dan bann
montanny pour fer en pti hike
an menm tan fer en pti
legzersis, an menm tan
dekouver labote nou pei ek
son bann biodiversite. Ozordi
mon fyer ki SNYC i ankouraz
bokou lazenes pour devlop zot
bann talan artistik e fizik. Zot
bezwen set zot lekor bann
target e reste motive pour zot
ariv lo la.

Alor bann zenes i devret
profiter e zwenn sa bann
groupman akoz i diriz zot ver
en semen pozitiv dan lavi. Dan
bann landrwa travay Mr

Speaker, nou bezwen osi
annan linisyativ, pou nou osi
annan letan pou detann e
rezouir an deor ler travay.

Pour bann ki pli vye bann
groupman dan distrik parey
Senior Citizen i pou ed ou reste
aktiv mantalman e ed ou
kontinyen fer zanmi,
kontinyen sosyalize e
kontinyen viv dan dinyite.

Mr Speaker, i annan
bokou sipor ki an plas an se
moman, me sa pa vedir ki tou
sipor ki nou ti a swete i an
plas. E la mon ti ava egzize ki
bann support groups parey ti
annan avan mon ti konnen, ti
annan Alcohol Anonymous ki
enn bann group sipor ki ti
donn en pti pe lankourazman
pou bann dimoun sorti dan
lalkol.

Petet akoz non bann
Drug Anonymous Group osi €
osi bann counsellors ki ti ava
form parti sa bann group e ed
sa bann viktim pour zot kapab
sorti dan sa bann lenfliyans.
Apre tou labi sibstans i en
problenm mantal.

An plis, plis clinic pour
bann viktim depresyon si a osi
swetab. Lo kote bann careers
ki donn swen avek bann
dimoun ki soufer avek sa
kondisyon Alzheimers mon ti a
swete ki detanzaot Minister
Lasante, Minister Servis
Sosyal e Minister Lafanmir i
fer bann training pour sa bann

dimoun kapab donnen pli bon
Servis.

Akoz sa bann dimoun ki
dan sa bann kondisyon
koumsa i vreman, vreman,
vreman difisil pou dil avek. Ler
ou war enn ou paran ki pa
konn ou konman son zanfan i
pa konn ou non, e i pa konnen
ki bor - i pa konnen sii pe met
karo on e pa konnen ki bor i
plas sa karo i kapab pran sa
karo plas li en nenport ki
landrwa ler i so e dife i kapab
pran dan lakaz. Ler ou war
bann kondisyon koumsa i fer
ou en pti pe tris.

Mr  Speaker, mon
konnen ki Gouvernman i
annan lentansyon pou konstri
en Drug Rehabilitation Centre
ki pou donn servis adisyonnel
pou retir bann dimoun dan
labi sibstans e mon le siport sa
linisyativ nou gouvernman. E
mon demande ki sa i ganny
akselere e avan 2025 nou at
least vwar en pyer fondasyon
ki ganny mete dan sa
direksyon.

Mr Speaker, sipor
medikal i ganny donnen lo tou
nivo, nivo outpatient e osi lo
nivo admitans kot Wellness
Centre. Me problenm resours
imen i reste en problenm en
defi ki Gouvernman i bezwen
fer fas avek e fer provizyon pou
amelyore.

Mr Speaker, mon pou
siport sa Mosyon ki pe
demande ki nou konmans en

konversasyon lo sa size ase
delika. En size ki en pe letan
in ganny neglize, mon pe osi
profit sa loportinite avan ki
mon termin sa ki mon pe dir,
pour ankouraz piblik an
zeneral. Pour annan plis
konpasyon an plis
konprenezon lo sa size.

E annou aret pou enn
fwa pou tou stigmatiz sa bann
viktim ki malad mantal. Akoz
en maladi mantal i parey en
nenport ki maladi e nou
bezwen donn li nou sipor
parey nou ti ava donnen si ti
en lot kalite maladi. Nou
bezwen ed li pou retourn dan
sa lavi normal nou bezwen fer
tou ki i kapab vin en dimoun
ki kontribye dan sosyete.

Mr Speaker, avek sa mon
pou siport sa Mosyon ki
Onorab Naidu in anmennen e
mon remersi zot. Mersi.

(APPLAUSE)

MR SPEAKER

Mersi Onorab. Mon a pas
laparol Onorab Regina
Esparon.

HON REGINA ESPARON
Mersi Mr Speaker. Bonn apre
midi tou dimoun a lekout. Mr
Speaker, sa Mosyon ki devan
nou Lasanble anmennen par
Onorab Naidu i enn ki pou
ganny mon Sipor.

Parski lasante mantal i
osi enportan pou en nenport

dimoun parey son lasante
fizik, parski si en dimoun pa
annord oubyen an bonn sante
mantalman, sa i kapab afekte
son performans dan nenport
ki domenn e dan nenport ki
louvraz ki i antreprann.

Mr Speaker, mon konnen
ki en louvraz ki parey pilot
oubyen kaptenn bato i tre
enportan ki sa dimoun i abonn
sante moralman. Zis mazin ou
dan en avyon kot sa pilot son
lasante mantal pa annord,
mon poz sa la. Sa Mosyon pe
dabor demande ki sak
sitwayen i reflesir e pran kont
lo leta son lasante mantal e osi
siport nou ko sitwayen ki pe
soufer ek en kondisyon
lasante mantal.

Mr Speaker, dan lavi i
annan bokou fakter ki kapab
afekte lasante mantal en
dimoun paret prezantater
Mosyon in fer resorti. En
maladi ki napa gerizon parey
kanser, i kapab afekte
moralite en dimoun sirtou
letan i pa’n prepar son lekor,
kot in ganny sa rezilta in gard
pou li i pa’n koz ek person
konm dir koze in manz
anndan e pli tar i afekte li
moralman.

Nou konnen ki parfwa sa
dimoun pa koz ek personn
parski i pa konnen lekel ki pou
mars ek son nouvel. E demen
i pou ganny imilye ler tou
dimoun in konnen, me parfwa
partaz ek en dimoun ki pre ek

ou i ed ou ganny en reasirans
e fer ou lespri en pe pli eze.

Labi sibstans i en lot
eleman ki afekte en dimoun
moralman. Parey nou’n tande
parfwa ou pou tann dimoun
dir ki in ganny tape ek lavi ler
en dimoun ki ou ti konnen ti
byen, en sel kou ou war li pa
pe rezonn byen menm son
konportman pa normal.

Labi lalkol i osi en fakter
kot en dimoun i ganny afekte
moralman e menm ler i fer
zefor pou aret bwar, i fer fas ek
sa ki nou apel withdrawal, kot
son lespri pa annord, kot i war
keksoz ki pa egziste nou dir i
war nanm bwar. E sa bann
sentonm ki li sa dimoun i pas
atraver i pa normal. Sa zimaz
kiliipe trouve en dimoun dan
son sirkonstans normal pa
pou neseserman war sa bann
menm keksoz.

Parske sa lefe lalkol lo
son lespri, i fer ki i pe
diminyen i fer ki i war toudsort
vizyon ki nou apel
hallucination. En lot fakter ki
afekte moral en dimoun se ler
dimoun i perdi en zanfan, zot i
pas atraver bokou troma
mantal, kot parfwa i difisil pou
zot pe cope zot tousel. E sirtou
letan napa laport ki ouver
pour zot ganny sa counseling,
pou zot ganny en landrwa kot
zot kapab ganny en soutyen ki
pou ed li moralman. E si zot
swazir pou pa al kot en
psychologist oubyen en ners

dan distrik, malgre ki pa zot
tou ki spesyalize dan sa
domenn.

Parfwa zot sey rod sekour
kot en groupman relizye pou
en soutyen spirityel. Nou osi
annan sa ki dan term medikal
i apel postnatal blues, oubyen
bann postpartum depression
kot leta mantal sa paran i
sanze apre ki in donn nesans.

Souvan sa ler ariv ler
nivo ormonn dan lekor sa
paran i desann e souvan sa i
apepre dan bann 5 a 10 zour
apre ki in donn nesans. Kot i
annan ka ki son letap i pase e
osi i annan de ka kot sa
sityasyon i afekte sa dimoun
diran en pe letan.

E la si sa dimoun pa
ganny led, i kapab menm anvi
viv dan izolasyon. I war li
difisil pou bond ek sa zanfan. I
pa oule donn tete son baba, i
ganny difikilte pou dormi e son
mood i sanze konpletman, kot
i kapab menm komet swisid.

Sa dimoun i bezwen pran
bokou repo e dan ka kot sa
depresyon i pli sever, sa
dimoun i bezwen led medikal,
e osi bann led fanmir pros pou
ed li cope ek sa sityasyon. E
parfwa kot 1 nesesit anti
depression drug pou en pe
letan e lezot tretman pou
remedye bann sentonm.

Mr Speaker, dan lavi i
annan lezot ka ki en dimoun i
pas ladan ki kapab eskale
pour afekte son lasante

mantal, si i pa port en
latansyon spesyal lo la. Parey
perdi en dimoun pros ki zot ti
pe depan lo la, kot parfwa i
annan en dimoun i kapab pas
atraver sa letap san manifeste
okenn sentonm, kot nou dir i
annan for tanperaman. Me par
kont i annan lezot ki ganny
tape pli for ki bezwen led
psikolozikman.

Mosyon pe osi demande
pour nou siport nou bann ko
sitwayen ki annan maladi
mantal. Sa i en keksoz ki pa
toultan 1 ganny pratike.
Parfwa nou war kot nou mank
sa konpasyon anver enn nou
frer ou ser, ki pe soufer en en
maladi mantal. Nou souvan
dir les sa fou oubyen les sa fol
e dan bokou ka nou bliye, nou
bully sa ko sitwayen e nou pa
donn li sa sipor.

Mr Speaker, mon kontan
ki sa lannen lazournen lasante
mantal ki tonm le 10 Oktob
pou ganny selebre anba tenm
“It’s time to prioritize mental
health in work places”. E zis sa
semenn noun war kot 2
spesyalis dan sa domenn, ti pe
donn en kontrandi dan
Bonzour Sesel 1lo bann
linisyativ ki pou ganny pran
otour sa lazournen.

Sa lazournen ki
konmans ganny selebre depi
1992 avek bi kre en
konsyantizasyon e defans kont
stigma sosyal dan landrwa
travay. En tenm ki mon war li

tre apropriye e relevan akoz
kekfwa sa en laspe ki nou pa
pe donn bokou latansyon
dan landrwa  travay. Nou
konsantre plis lo sa laspe
lasante fizik e lasante zeneral
e sa laspe mantal nou pa pe
met bokou lanfaz lo la; oubyen
nou pa donn li okenn
latansyon.

E sa i ariv pou diferan
rezon petet nou pa war sa
lenportans, oubyen dan sa
landrwa travay i mank dimoun
ki annan konpasyon e ki en
konesans lo sa laspe mantal.
Kan nou pa realize parey nou
dir lo konmansman, pour en
travayer donn sa  bon
performans dan travay sa
lasante mantal i osi enportan
ki sa lasante fizik an zeneral.

Mr Speaker, bokou fwa
en dimoun ki pe soufer avek
lasante mantal, i viv dan son
prop monn kot pa toultan ki
zot le kominik ek lezot e
parfwa i difisil pou konpran
zot.

E dan sa bann ka
koumsa, ledikasyon i
enportan pou prepar lafanmir
pou aksepte sa dimoun e ed li
rekipere ; montre li konman
pou pran swen ek sa dimoun
sirtou pou bann ka pli sever
kot sa swen i bezwen ganny
donnen dan lakour.

Parfwa sa mank bagaz e
konnesans lo ki mannyer pou
pran swen ek sa dimoun i kre
en baryer pour ou pran swen

ek sa dimoun. Parey loter
Mosyon in dir, legzanp i
bezwen konmans ek nou isi.
Fodre nou enkilke dan nou
zenerasyon sa laspe respe pou
sa enn ki'n ganny afekte.

Ou ki ou santi ou pe
konmans ganny en latet fatige,
rod led ek bann profesyonnel,
pa reste dan izolasyon; annou
senm lanmour olye laenn
anver nou frer oubyen ser ki'n
tonbe. Pou ed li repran son
balans olye zis tir son portre
met lo Facebook. Akoz sa pa
pou ed li.

En tel konportman pou
agrav sityasyon sa dimoun e
pous li ver depresyon.
Mazinen ki ou aksyon negativ
i kapab agrav sityasyon en
dimoun ki pe deza viv ek
problenm lasante mantal.
Annou ede rode ki fason nou
kapab ed sosyete pour ed sa
bann dimoun ki pe viv ek
lasante mantal. Pou terminen
mon dir kouraz tou bann
dimoun ki'n met zot o servis
bann dimoun ki pe travay ek
bann dimoun ki pe soufer ek
maladi mantal.

Mon konnen i pa en latas
fasil. Mon salye zot kouraz e
mon demande ki plis dimoun i
zwenn sa parkour. Avek sa 2
mo Mr Speaker, mon pour
donn mon sipor sa Mosyon.
Mersi.

MR SPEAKER

Mersi Onorab. donn laparol
Onorab Philip Arissol.

HON PHILIP ARISSOL

Mersi Mr Speaker. Bonn apre
midi tou dimoun. Mr Speaker,
mon pran laparol ozordi avek
en lapel enportan pou aksyon
ki merit rezonn profonnman
dan sakenn de nou. En
bezwen irzan pou abord size
lasante mantal dan Sesel. Sa
problenm sa selman en
statistik ouswa en lenkyetid
an pasan, sete en defi sosyete
irzan ki demann nou
latansyon imedyat e nou zefor
kolektif.

Lasante mantal i en laspe
fondamantal dan nou byennet
zeneral, me i souvan neglize
ouswa stigmatize dan nou
sosyete.

Mr Speaker, larealite i se
ki kondisyon lasante mantal i
afekte tou dimoun, tou lorizin
e a tou laz. I kapab ganny
manifeste dan divers form.
Lenkyetid e depresyon maladi
grav tel ki Schizophrenia,
problenm bipolar sa kondisyon
i non selman annan lenpak lo
sa dimoun afekte direkteman,
me osi lo son fanmir,
kominote, e sosyete an
zeneral.

Sesel, nou ganny beni
avek labonte natirel e en kiltir
vibran e en bon sans
kominote. Sepandan anba sa
fasad paradi i annan dimoun
an silans pe lite kont defi

lasante mantal. Stigma e move
konsepsyon ki antour maladi
mantal souvan i anpes
dimoun ki dan bezwen rod led.

I nou devwar antan ki en
sosyete pou briz sa baryer.

Pou kre en lanvironnman
ki an sekirite e ki aport sipor
kot dimoun i santi ki zot
annan pouvwar pour zot koze
e rod tretman san lafreyer,
zizman ouswa
diskriminasyon.

Konman en nasyon, nou
pa kapab ferm lizye lo kriz
lasante mantal ki pe deroule
parmi nou. Nou devret zwenn
ansanm konman en kominote
pou fer fas avek sa defi e batir
en larout e lavenir pli briyan e
dan lasante pou tou Seselwa.
Sa Lasanble pe servi nou
konman en platform pour nou
reini ansanm, reflesir lo leta
lasante mantal aktyel dan nou
pei, e tras en pei pou fer en
sanzman ki annan sans.

Mr Speaker, amelyor
nou sistenm tretman lasante
mantal i en letap enportan dan
sa vwayaz. Nou merit travay
pou asire ki servis lasante
mantal i aksesib e de kalite
pou tou dimoun ki dan
bezwen. 1 enkli envestir dan
lenfrastriktir lasante mantal
formasyon profesyonnel, swa
lasante sansibilizasyon 1o
problenm lasante mantal pou
diminyen stigma e ankouraz
entervansyon boner.

NAS Sitting

Tuesday 10th September 2024

An plis ki sa nou dwatet
adres defi personnel e sosyete
ki asosye avek kondisyon
lasante mantal. Sa i enkli
aport sipor e resours pou
dimoun ki dan difikilte e pe
soufer avek maladi mantal. E
osi kre en lanvironnman ki pli
enkliziv e konpran e ankouraz
senpati, konpasyon,
lakseptasyon pou dimoun ki
pe fas avek problenm lasante
mantal.

Mr Speaker, ler in arive
pou nou donn priyorite
lasante mantal konman en
eleman enportan dan nou
sistenm swen lasante. Menm
parey ki nou pa ezite pou rod
tretman maladi pou en maladi
fizik, nou dwatet akord menm
nivo swen e latansyon a
kondisyon lasante mantal. Ler
nou envestir dan servis e
resours lasante mantal, nou
pa selman amelyor byennet
dimoun, me nou osi re fabrik
nou sosyete ann antye.

Mr Speaker, i esansyel ki
nou angaz dan konversasyon
ouver e onnet lo size lasante
mantal retir baryer stigma e
laont ki pou tro lontan in
antour swa problenm. Ler nou
partaz perspektiv e nou
leksperyans personnel nou
kapab kre en kiltir
konpreansyon e sipor ki
permet dimoun rod led san
lafreyer, zizman ouswa
lafreyer diskriminasyon.

Ansanm nou kapab batir
en sosyete ki annan plis
konpasyon e pli enkliziv kot
lasante mantal 1 ganny
konsidere non pa konman en
febles me  konman en
sityasyon natirel dan
lekspresyon dan leksperyans
imen. An plis amelyor akse
dan servis lasante mantal nou
merit konsantre lo prevansyon
e stratezi prevansyon boner.

Tel ki promouvwar
byennet mantal atraver
ledikasyon, kanpanny
stabilizasyon e  progranm

kominoter ki permet dimoun
pran mezir aktiv pour protez
zot lasante mantal.

Ler nou ankouraz en
kiltir kot sak endividi ki pran
bann pa proaktiv anver
proteksyon zot swen lasante
mantal nou kapab ede anpes
kondisyon lasante mantal
ogmante e fourni zouti a sa
bann endividi ki zot bezwen
pou epanouir.

Mr Speaker, nou dwatet
rekonnet enter koneksyon
lasante mantal e lezot problem
sosyal. Alors ki i esansyel ki
nou atak lezot lakoz sa bann
problenm kot son rasin pou
reisi kre en sosyete ki pli
ekitab e zis lot dimoun i annan
loportinite pou viv en lavi
friktye e an bonn sante. Ler
nou abord sa bann defi
direkteman, nou kapab kree
en lanvironnman pli favorab e
stimilan ki ankouraz e promot

byennet mantal pou tou
Seselwa.
Annefe Mr  Speaker,

sakenn antre nou, nou konn
en dimoun ki annan en
problenm lasante mantal. I
kapab en manm lafanmir, en
zanmi ouswa en zabitan dan
nou distrik. Problenm lasante
mantal pa fer diskriminasyon
e 1 kapab afekte mnenport
dimoun dan nenport moman
dan lavi.

Par konsekan, i pa
selman nou responsabilite me
i osi nou devwar antan ki imen
ki nou annan konpasyon pou
nou dimoun ki dan bezwen, ki
bezwen en koudmen.

Larealite i se ki
kondisyon lasante mantal i
enprevizib. 1 kapab afekte
nenport dimoun ki se swa
background. Letan nou ofer
sipor konpreansyon e senpati
bann dimoun ki pe fer fas ek
sa problenm, nou kre en rezo
swen e konpasyon ki kapab fer
en kantite diferans dan lavi
dimoun. Nou volante pou
ekoute aport lasistans e ofer
en zepol pou apir lo la ki kapab
en sours lespwar pou en
dimoun ki pe lite e soufer an
silans.

An plis Mr Speaker,
lavenir pa serten pou nou tou.
Okenn antre nou, nou pa
proteze kont posibilite ganny
problenm lasante mantal dan
kek pwen dan nou lavi. Ler
nou ankouraz en kiltir sipor e

solidarite dan nou kominote,
nou non selman ed dimoun ki
dan bezwen ozordi. Me nou osi
kre en rezo sekirite pour nou
menm, 0Si nou pros si zanmen
nou fer fas avek menm defi
dan lavenir.

Mr Speaker, 1 en
responsabilite kolektif pou
asir sipor e resours lasante
mantal i fasilman disponib e
aksesib pou tou dimoun ki
dan bezwen. Pandan ki nou pe
navig sa konpleksite lavi.
Annou mazinen ki nou lafors i
dan nou linite, i dan nou
konpasyon.

Letan nou debout
ansanm e siport enn a lot
atraver de o e de ba, lalit kont
problenm lasante mantal nou
kapab kre en sosyete ki pli
rezistan e pran swen kot
dimoun i santi i ganny
valorize, tande e siporte dan sa
vwayaz dan direksyon pou
gerizon e reparasyon.

Dan nou lemonn
enterkonnekte, lefe lasante
mantal i depas pli lwen ki sa
dimoun ki pe soufer avek sa
kondisyon ; fanmir, kominote,
landrwa travay, sosyete tout
antye 1 ganny afekte par
privalans kondisyon lasante
mantal .

Ler nou rekonnet
profonnman konsekans
lasante mantal ki pa trete, nou
rekonnet ki nou byennet
kolektif i annan lyen avek
lasante mantal sak manm dan

nou sosyete. I enperatif alor
pou nou reini ansanm pou
abord sa defi an kolaborasyon
avek senpati e konpasyon.

Sak zes e sak zantiyes,
sak moman ki nou pret en
zorey pou ekoute e sak lof
sipor i kapab fer en gran
diferans dan vwayaz en
dimoun ver gerizon. Ler nou
demontre swen otantik e
konpasyon pou en dimoun ki
war li dan difikilte avek
problenm lasante mantal, nou
non selman pe ofer
konsolasyon e konfor ki
vreman neseser; me nou pe
ankouraz en Kkiltir senpati ek
solidarite ki ranforsi nou lyen
dan kominote.

Nou aksyon endividyel
menm si i en ki pti, i kapab
annan pouvwar pou kre en lefe
pozitiv e aport lespwar ki
rezonn atraver nou sosyete.

Alor Mr Speaker, pandan
ki nou pe anbras lensertitid
lavenir, nou merit rapel ki
lasante mantal i en parti
entegral dan nou byennet
zeneral; menm parey ki nou
donn priyorite lasante fizik e
mezir sekirite, nou dwatet
donn egalman donn priyorite
osi swen lasante mantal pou
asir en lapros holistic dan nou
byennet.

Mr Speaker, par de
stigmatiz bann  problenm
lasante mantal ogmant akse
avek resours e promouvwar
dyalog ouver nou kapab kre en

Sesel ki pli rezilyan e
mantalman an bonn sante.
Donn endividi lasistans e
prospere.

Mr Speaker, in ganny dir
ki en sosyete i ganny zize
dapre lafason ki i tret manm ki
pli vilnerab. Ler nou demontre
nou langazman pou siport
dimoun ki pe fer fas avek
problenm lasante mantal, nou
non selman defann valer,
konpasyon enkliziv,
enklisivite. Me nou osi batri
fondasyon pou en sosyete ki
pli ekitab e ki aport soutyen.

Annou debout ansanm
dan solidarite ini dan nou
misyon pou soutenir enn a lot
retir tou baryer e kre en
lanvironnman ki pli favorab
kot sipor lasante mantal i en
priyorite e i ganny respekte.

Pou fini annou anbras
limanite nou partaze e pran en
langazman pou nou vin sa
lalimyer e sa lespwar pou
dimoun ki pe lite ek problenm
lasante = mantal. Ansanm
annou donn en koudmen, pret
en zorey pou ekoute e ofer
sipor dimoun ki dan bezwen.

Ler nou fer sa, nou pa
selman ranpli nou devwar
anver enn a lot me nou osi ede
kre en sosyete ki annan plis

konpasyon e plis
konpreansyon pou nou tou an
zeneral. E pou bann

zenerasyon ki pe vini.

Mr Speaker, mon pou
aport mon sipor pour Mosyon
Onorab Naidu. Mersi.

MR SPEAKER

Mersi Onorab. mon aprezan
pas laparol Onorab Lemiel.

HON SYLVANNE LEMIEL

Mersi Mr Speaker. Bonn apre
midi tou bann koleg e tou
bann dimoun ki a le kout. Mr
Speaker, Mosyon ki devan
nou li menm mon kapab dir
dan en fason lasante mantal
nou tou nou konnen i en
priyorite, i en neseser e bon
lasante mantal li menm mon
kapab dir Mr Speaker, i
primordyal pou tou et imen.

Par kont osi en bon
sistenm lasante ki osi pran ka
avek lasante mantal tou et
imen, i osi esansyel pou tou
pei. E ozordi letan nou pe
diskit lo sa Mosyon Mr
Speaker, i fer ou asize realize
nou pe viv dan en monn global
ki pe devlop tre vit.

E ki pe osi anmenn
bokou presyon ou kapab dir lo
lavi tou dimoun depi zanfan
depi adolesan, adilt nou
menm, mon pou dir nou akoz
i konsern nou tou parey lo ter
Mosyon in dir. I pe anmenn
serten presyon sa vites
devlopman ki pe arive dan
lemonn antye enkli dan nou
pei isi Sesel.

Ler loter Mosyon in dir
nou annou fer en refleksyon

annou reflesir lo la fason ki
sakenn de nou, mon pe met en
lanfaz mon santi ki loter
Mosyon osi in met lanfaz lo sa
kote ki i dir protez e
promouvwar nou prop lasante
mantal e pou siport nou ko
sitwayen ki annan maladi
mantal.

Eski nou bann dimoun ki
annan  problenm  lasante
mantal ozordi pe gannyen tou
sa sipor? Sa i en kestyon petet
ki nou pou kapab demande
nou menm nou kapab zize
atraver sa ki nou pe vwar. Eski
zot pe ganny tou sa sipor? Eski
Mr Speaker, tou sa bann
dimoun ki annan sa problenm
lasante mantal pe vin devan?
Oubyen zot pe ganny anmenn
devan par manm la fanmir pou
ki zot ganny swen ki la
available pour zot?

Ou konnen parfwa parey
mon’n dir lavi i vit, tou keksoz
i vit ozordi; e i annan bokou
sirkonstans dan nou lavi ki pe
fer nou ganny maladi mantal
oubyen ki pe annan serten
presyon lo nou lasante mantal
li menm.

Serten sirkonstans mon
bann koleg in mansyonnen Mr
Speaker, i kapab en lanmor ki
en dimoun in pas atraver. E
mwan, mon konnen i annan
en kantite la tou dezyenmman
pe annan en kantite lanmor.

E sa pe anmenn bokou
presyon lo sa bann fanmir li
menm, ki pe perdi enn zot

pros. I annan dimoun kin
perdi en manm fanmir ki ziska
ozordi i pa ankor kapab re al
en lot lanterman, ou konnen
akoz mantalman sa in afekte li
e i tant pou fer li reste dan i
menm. E petet i pa pe al devan
pour li al rod sa serten led pou
li kapab sey sorti petet dan sa
sityasyon ki i ladan.

[ annan bann maladi ki
nou’n ganny dir ki tou kalite i
annan ozordi e sa pe anmenn
en kantite presyon lo lasante
mantal bann dimoun. Stres ki
pe arive akoz bann diferan
presyon lavi; ki mannyer i
annan dimoun i dir ou i pa
kapab cope ek sa lavi, sa ki
bezwen al fer 2 travay, lavi i
vin difisil pour li.

Son zanfan pe met en pe
presyon lo li, zanfan osi ki pa
pe konpran paran i osi son
lasante mantal i ganny afekte,
akoz i mank sa konprenezon
dan lafanmir ant fanmir ki
anmenn presyon lo kanmarad.

Lo travayer li menm Mr
Speaker, i annan travayer, i
annan landrwa travay i dir ou
i santi ki mantalman i pa byen
akoz presyon ki i pe gannyen
dan son travay ou konnen.
Presyon i vin dan tou fason. E
mwan, mon santi Mr Speaker,
ki sa problenm maladi mantal
i konmans vin en kriz.

Mon santi i pe vin en kriz
e nou konman en pei isi Sesel,
nou bezwen fer sir ki nou
travay e met resours dan nou

sistenm lasante sirtou dan sa
seksyon kot i konsern ki dil
avek lasante mantal. Pou fer
sir ki premyerman enn sa
bann caregivers, nurse, carers,
travayer ki pe travay avek sa
bann dimoun ki annan sa
bann problenm lasante
mantal zot ganny gete byen.

Zot ganny gete pli byen,
zot ganny renimere byen, pou
ki i donn zot sa kouraz, pou ki
donn zot sa kou pou zot kapab
vini pour vin fer sa travay.

Mr Speaker, letan ou
regarde osi mon vwar e mon
santi ki i bezwen e nou
konman en pei nou bezwen fer
sir ki nou travay pou ki okenn
dimoun or okenn presedans ki
nou kapab vwar en sityasyon i
kapab arive ki en dimoun i
ganny mantalman ganny
afekte kot ki annan bann
lentervansyon.

Bann lentervansyon
boner ki kapab ed en dimoun
pou li fer fas avek okenn
difikilte, okenn presyon lavi ki
petet i kapab lead to anmenn
li dan perdi lespri or anmenn li
dan pli gro  problenm
depresyon. Ki i pou vwar li
perdi kontrol lo son lavi. E ki
ler sa i arive nou konnen pou
dir sa dimoun li menm i pa
pou kapab cope avek sityasyon
lavi li menm.

En dimoun ki santi li
anba en kantite presyon ki
konmans pe perdi lespri, i
nepli kapab dil avek son day-

to-day routine 1li menm, ki
mannyer pou fer keksoz. E si i
pa ganny sa tretman neseser,
mon kapab dir i fouti - ou
konnen?

E nou vwar Mr Speaker,
WHO li menm in annan en
Comprehensive Action Plan li
menm ki i anmars. En action
plan depi 2013 mon krwar ki
ti'n sorti e ki pou sipoze ale
ziska 2030. E ladan nou vwar
ki WHO 1li menm tin donn
bann aksyon ek bann lobzektif
ki i ti pe demann sak pei
manm li menm pou nou fer sir
ki petet noun kapab achieve
sa bann lobzektif by 2030.

E serten sa bann
lobzektif li menm se kot enn i
ti demande pou Strengthen
Effective  Leadership  and
Gouvernans for Mental Health,
Provide Comprehensive
Integrated and Responsive
Mental Health and Social Care
Services in Community Base
settings. E trwazyenm
lobzektif dan sa plan se to
Implement Strategies  for
Promotion and Prevention in
mental health e en dernyen se
to Strengthen  Information
Systems Evidence and
Research for Mental Health.

Ki tou le 4 sa bann
lobzektif i vreman, vreman
enportan si nou le travay ver
pou nou achieve en fason pou
nou kapab dil avek mental
health. Ler ou regard nou petet
ki Mosyon pe demande, ki

kantite noun fer an sa ki
konsern sa 4 lobzektif U

menm?
An sa ki konsern
Strengthen Effective

Leadership and Governance
for Mental Health. Eski nou
santi nou ozordi ki noun
achieve sa? Eski Sesel letan
nou pe diskite nou santi ki
nou’n kapab achieve sa? Petet
en serten nou’n achieve, me i
toultan annan room for
improvement, i toultan annan
travay ki nou kapab fer pou
nou dir ki noun vreman
achieve li san poursan.

An sa ki konsern kot pou
nou donn sa community base
setting, sa mental and social
care service dan community
base settings, kot nou pou
annan sa servis konpreansiv
entegral e ki responsive a
mental health. Eski nou’n
achieve sa nou ozordi?

Mr Speaker, yer menm i
annan en dimoun ti pe koz ek
mwan, ki'n ariv en lensidan ki
en dimoun in vwar li ki dan en
sityasyon kot petet letan in
ariv lopital zot pe diagnose ki
petet i anba stres oubyen
serten problenm mantal.

E ki mon pe ganny dir ki
nou pa konnen si sa i et, me
kot i konsern nou Mental
Hospital or Wellness Hospital
Les Canelles, mon pa konnen
si i plen, si i mank dimoun, si
annan en issue. Me sa i reste
pou nou vwar, nou pou

bezwen al vwar pou regarde ki
problenm, ki petet nou pe
ganny dir i annan sans ki pa
pe pran or 1 pa pe
accommodate tou pasyan, i pa
pe accommodate tou pasyan.

So dan sa ka nou pou
bezwen vwar si sa i vre - sa i
vre, petet akoz ki problenm ki
pe arive eski nou annan bokou
dimoun avek en kondisyon ki
devret ganny admit nou napa
kapasite? Or i annan en lot
rezyon, or eski sa i vre oubyen
i fo.

An sa ki konsern
lenplimantasyon bann stratezi
pou promosyon e prevansyon
dan lasante mantal 1li menm,
ki kantite nou lo kote Sesel
noun fer? Wi, Onorab
Esparon fek dir la ann Oktob
nou sipoze annan en
lazournen or i International
Day pou mental health e mon
vwar i annan promosyon - i
annan keksoz ki pe ganny fer
dan sa laliny.

Me eski i ase? Eski i ase?
An sa ki konsern en keksoz ki
nou, nou weak ladan e ki mon
krwar en pti pe global nou
kapab dir i annan sa issue, sa
i konsern resers. Resers,
levidans li menm ki nou kapab
donnen levidans wi i annan
me sa ki konsern resers pou
nou kapab en real database of
dimoun lakantite dimoun.

Eski ozordi nou annan
en real figure? Ferkwa nou isi
Sesel of la kantite dimoun ki

annan problenm mental
health. Eski nou annan sa? E
ki travay ki reste pou nou fer
pou nou kapab better sa en pti
pe, aranz nou bann
information system e annan
plis resers ki ganny dokimante
la pou nou kapab konnen.

Letan nou 1lo la Mr
Speaker, en kantite keksoz in
ganny dir mon pa pou al dan
tou sa ki mon bann koleg zot
menm zot in pas lo la.

E petet mwan, mon ti
pou kontan petet annan
serten - ou konnen serten
rekomandasyon petet ki nou ti
kapab or i kapab i annan se
selman petet nou, nou pa
okouran. Par egzanp bann
promosyon lo lasante mantal
pou bann zanfan e adolesan
atraver petet kot nou fer bann
Polisi oubyen nou fer bann
Lalwa konnen ki promot
lasante mantal.

Lalwa nou annan be
selman mon pe koz la lo kote
lekol li menm. Ki mannyer
petet nou pou anmenn bann
Polisi, kot pou nou fer bann
promosyon lasante mantal,
avek bann zanfan dan lekol e
osi bann adolesan nou pe koz
adolesan pos segonder. Kot
nou donn plis sipor mon’n koz
lo la, kot nou donn plis sipor
bann nurse, bann carers ki pe
donn bann nuturing care nou
kapab dir, bann dimoun ki
annan sa problenm mantal.
Eski nou kapab fer plis pou sa

group dimoun? Ki pe donn sa
swen.

Eski nou pe get en pti pe,
nou pe get en pti pe pli profon
dan welfer sa bann dimoun ki
pe donn sa swen. Zot
lanvironnman travay li menm
eski nou’n regarde? Eski nou’n
vwar petet ki mannyer i ete?
Parfwa toultan en bann i dir
who cares for the carers?

So eski nou pe regard en
pti pe dan kondisyon travay sa
bann dimoun ki pe take care of
sa bann dimoun ki annan
problenm lasante mantal pou
ki zot osi zot pa ganny sa
problenm lasante mantal
prezan zot osi.

Apre mon pe koz lo baz
letan nou get en pti pe lo
ledikasyon sosyal, ledikasyon
emosyonnel nou bann zanfan;
ankor lo baz lekol li menm lo
baz laprantisaz. I enportan
petet ki nou annan bann
diferan progranm dan lekol Mr
Speaker, kot nou bann zanfan
i ganny sa letan petet i pa zis
study, study, study and study
which is very important.

Me osi annan sa pti
letan detant, annan sa pti
letan lwazir kot zot osi zot de
foule, zot cool en pti pe lespri
tir 1i dan leson. Me pa pou nou
al fer sa bann keksoz ki nou pa
merit pe fer, me pou nou
ankouraz zot pou zot involve
dan bann aktivite ki pou
improve zot wellbeing e pou
improve zot fason panse, zot

fason reazir anver lezot nou’n
tann koz lo bullying. Pour ki
nou sensitize zot, mon war i
annan en zoli pti progranm
tou le swar i annan en pti
video pe pase ki pe koz lo
bullying itself which is very
good akoz i enportan ki bully
napa plas dan lekol.

Nou bezwen dir nou
bann zanfan ki bully napa plas
dan lekol e i napa plas okenn
par Mr Speaker, e menm isi
dan nou Lasanble bullying
napa plas, ok? Alors i
enportan ki nou edik...

(comments off-mic)

HON SYLVANNE LEMIEL

Les mwan koze, ou a koze apre
ou. Mr Speaker, mon fek pe
koz lo bullying la la, la pe bully.
Tou dimoun in koze trankil,
mwan, mon pa kapab koze !

MR SPEAKER

Onorab, mon regret
lenteripsyon kin arive
silvouple zis kontinyen.

HON SYLVANNE LEMIEL
Mersi Mr Speaker. So Mr
Speaker... mon pe al fini mon
pa trakase. Apre osi mon pe
mazinen Mr Speaker, kot nou
promot e protez lasante
mantal bann travayer la nou
pe koz dan landrwa travay.

Ki  bann regilasyon
oubyen bann lezislasyon
plizoumwen regilasyon dan

bann landrwa travay li menm
petet pou travayer pou protez
lasante mantal travayer. Ki
nou annan an plas? Pou ki
nou bann travayer i kapab
travay dan en lanvironnman ki
bon, en lanvironnman ki sen,
lanvironnman kot i pa pe
ganny met presyon or anba
presyon pour ki sa i kapab
afekte son lasante mantal.

E osi letan dernyen petet
mon pou vin lo sa se bann
parey lo kote training ; training
bann dimoun ki responsab
serten divizyon, serten
departman, train zot en pti pe
ki mannyer ou enterakte avek
ou bann travayer akoz i annan
plen sa bann managers Mr
Speaker, ki lannen ale, lannen
vini training pe donnen. Me
selman ou tann travayer i
ankor pe konplent latitid zot
managers, latitid bann
dimoun ki responsab zot. E ki
ler zot ariv kot zot i al lev
founga laba avek fanm ek mari
ek piti.

Konmsi ki i dir ou in have
en bad day dan louvraz, me ler
in have a bad day dan louvraz
ou pa le pou ou al tir ou lakoler
dan travay lo sa zanfan, lo ou
madanm oubyen lo ou msye.
So, i1 enportan ki bann
managers, bann dimoun ki
responsab dan bann landrwa
travay, zot osi zot annan en
fason ki  mannyer  zot
enterakte ek zot travayer e ki

pa vin en presyon lo travayer
apre.

So avek sa 2 pti mo, en
pti kontribisyon ki mon’n fer
atraver sa  Mosyon = Mr
Speaker, mon dir ou mersi.

MR SPEAKER

Mersi Onorab. Bon, nou a
pran en poz an se moman la e
nou a kapab repran 4 er 15.
Mersi.

(BREAK)

MR SPEAKER
Mon a donn laparol Onorab
Egbert Aglae.

HON EGBERT AGLAE

Mersi Mr Speaker. Mon a dir
bonn apre midi tou bann
dimoun ki pe ekout nou, e tou
bann Onorab e osi si i annan
okenn dimoun ki pe soufer
ouswa pe viv ek en kondisyon
maladi lasante mantal nou
rekonnet zot.

Mr Speaker,
Lorganizasyon Lasante
Mondyal in fer resorti ki
globalman 1 dan 8 dimoun i
annan en form kondisyon
lasante mantal. E nou parey
mon dan mon lanfans Mr
Speaker, letan nou nonm
lasante mantal tou kou nou’n
krwar nou pe koz lo dimoun
fou ouswa dimoun fol. Ki ziska
prezan i annan dimoun ki
ankor krwar sa i direkteman
sa ki nou pe koz lo la.

Me problenm lasante
mantal i konpleks e i vas dan
en sans, akoz i annan diferan
form kondisyon ki asosye
ouswa ki determin en endividi
ki devlop en problenm lasante
mantal.

E nou Sesel, nou ti pas
en Lalwa kot ti konsern Mental
Health Built Act kot nou ti met
bann lankadreman legal lo
determinasyon, lo proteksyon,
e osi bann lezot progranm
ouswa tretman, ki lasosyete ki
enkli Gouvernman ladan, i
bezwen devlope e met an mars
pou kapab premyerman
soutenir bann ki ganny afekte
ki tonm dan sa kategori. E osi
devlop progranm pou anpese
ki bann problenm i agrave,
ouswa bann lezot endividi i
tonm dan problenm lasante
mantal.

Letan nou regard
lasosyete ozordi e la mon pe
koz Sesel, nou war poudir
plizyer dimoun ozordi
mannyer zot fason viv ouswa
pe viv si napa serten
amelyorasyon pou nou kre sa
healthy society li menm nou
pou war poudir plizyer
endividi pou tonbe, pou tonm
dan bann kategori e devlop
bann lasante mantal.

Petet kestyon ki a
demande se akoz mon pe dir
sa ouswa kwa ki fer mon dir sa
Mr Speaker? Letan ou regard
bann sentonm ki relye
direkteman ki kapab

determinen, ouswa parey
bann eksper medikal i servi
bann baromet dan en sans
pou kapab determinen si en
dimoun i annan sa tandans
pou li devlop sa lasante
mantal, ouswa in fini tonm
ladan, nou war bann diferan
form.

Premyerman, enn bann
sentonm ki relye ozordi bokou
avek problenm lasante mantal
se sa ki nou apel depresyon e
en depresyon ki ou gannyen ki
si pa ganny latansyon tretman
over en peryod letan, ou riske
war sa dimoun devlop en form
maladi mantal.

Anxiety parey nou dir
ankor i osi bann dimoun ki viv
dan lenkyetid toulezour. I pe
wonder dan son sirkonstans
lavi bann difikilte ki i pas
atraver si i pou make it sii pa
pou make it. E lo en peryod
letan severe anxiety i osi
kapab koz bann problenm
lasante mantal.

Nou annan bann dimoun
ki nou kapab dir ann Angle
term se mon pa konn en term
kreol ki nou dir Mania i bann
dimoun ki annan bann
sanzman dan zot latitid, dan
zot mood ki swa i tro eleve
ouswa zot hyperactivity dan en
sans, li osi i en form lasante
mantal ki si i pa ganny
kontrole met anba kontrol.

Osi nou annan bann
dimoun ki nou a dir sa dan
term Angle akoz mon pa

konn... psychosis Mr Speaker,
bann dimoun ki war bann
keksoz ki pa egziste dan sa
lemonn ki li i war, i mazinen i
osi en form lasante mantal.
Letan ou pe regard tousala
ankor Mr Speaker, paranoia i
osi i enn bann form.

Letan ou pe regard tou sa
bann sentonm li menm, san
pran kont, bann dimoun ki
petet ki either i ariv li en
aksidan en trauma en keksoz
koumsa, i ganny, son laservel
i kapab aksepte e la i kapab
otomatikman ganny en mental
illness. Sa i bann rezon ki relye
avek aksidan.

[ annan osi serten maladi
ki kapab relye direk, ki si pa’n
trete sa malad ki oun
gannyen; par egzanp en
dimoun ki ganny en problenm
malad parey nou’n dir i apel
Meningitis, i enn bann form osi
si i pa’n ganny trete byen, en
dimoun i kapab devlop akoz i
annan link direkteman sa
malad avek son laservel kot ou
sant kontrol i ete.

Avek tousala Mr
Speaker, konman en pei nou
bezwen rekonnet pou dir nou
bezwen dimoun Kkin train,
ouswa expert ki pou kapab
tackle bann size ki asosye avek
lasante mantal. E pou nou
Sesel, mon santi poudir i
annan en kantite keksoz ki
nou bezwen fer ozordi.

Akoz letan ou regard dan
nou laliny travay li menm, nou

rankontre plizyer dimoun avek
plizyer problenm ki pa pe war
neseserman bann solisyon,
sirtou bann problenm ki relye
ek zot personnelman ki annan
latas ek en lemosyon.

E letan zot pa ganny sa
sipor akoz napa striktir ann
egzistan ki pou kapab ekout
zot, ki dayer letan ou ganny sa
kalite problenm, menm si ou
pou asiz lo en ban clinic dokter
a donn ou en preskripsyon
pou sey soulaz serten malez ki
asosye avek. Me ou pa pe
gannyen sa gerizon ki ou
merite, akoz sa gerizon i vin
atraver en terapi kontinyel.

Eski nou prezan nou
annan bann lankadreman
pour kapab annan sa bann
terapi kontinyel, pou anpes
dimoun ki demen dayer letan i
ariv lo sa pwen ekstremite;
swa i deside pran son lavi i
pann, ouswa i komet serten
kalite form swiside. I le pran
son lavi akoz in dir ou personn
pa pe ekout li, ouswa ou pa pe
krwar dan li letan i pe koz ek
ou lo la.

E se la kot mon pou al lo
sa bann form endividi, sipoze
bann expert ki kapab konpran
sa lemonn ki en endividi ek en
lasante mantal i viv ladan.
Akoz si ou pa konpran sa
lemonn ki en dimoun ek en
lasante mantal i viv ladan,
zanmen ou pou kapab ofer en
terapi efektiv avek li, i pou sap
ou akoz ou pa pe konpran li.

E la nou annan bann
psychologist ki dayer pou en
pei nou annan mankman, nou
annan sikatris ki osi konman
en pei ek en popilasyon kin
sot 100 mil an term ratio par
tet dabitan i annan mankman.
Nou bezwen annan mental
health nurse ki ganny train
pour zot osi kapab, nou ankor
annan mankman.

Dan lasosyete 1li menm
social worker ki pe travay en
kantite e mon, mon tir sapo ek
zot ozordi, nou ankor annan
mankman. Kot lekol nou koz
lo counsellors pou get nou
bann zanfan, akoz dan lekol
menm i annan bann form ki
swa labi, ki swa bullying ki
anmenn en marmay devlop sa
bann sentonm ki mon’n
nonmen kot en marmay i
deprese. I pa anvi al lekol, i
antre dan en lemonn en pti pe
paranoia dan en sans. Nou
bezwen annan plis sa bann
kalite travayer koumsa.

Bann Peer workers zenn
koz ek zenn. Se sa ki dan
lemonn ou war bann diferan
group i ganny formen par
bann endividi ki zot asiz
ansanm 2 ou 3 fwa par
semenn pou koz lo zot
problenm, pou siport
kanmarad.

Parey dan bann film nou
war enn ler bann Alcoholics
Anonymous groups ki ganny
kree, ouswa bann lot kalite
form adikt ki egziste i ganny

kree. Be Sesel nou napa sa,
nou pa pe war sa. Nou osi nou
annan bann terapi ki relye
direk avek bann occupational
health sirtou dan travay.

Pou en dimoun ki pe pas
atraver serten form lasante
mantal, 1 ankor kapab
fizikman travay, i bezwen
ganny sipor pour li kapab
kontinyen delivre akoz i
bezwen viv.

I pa pou kapab relye -
rely lo lasosyete ouswa
Gouvernman, pou donn li en
saler asiz se li akoz i annan en
problenm ki i pa santi li kapab
travay ouswa 1 dan en
depresyon. Bann ki annan
problenm  fizik sa mon
konpran.

E Mr Speaker, osi sa
prosesis pour bann ki ganny
tape avek lavi, pou zot kapab
al lo en progranm mental
health recovery ki dayer i fer
referans ankor lo sa Mental
Health Bill ki nou ti pase nou
menm dan sa Lasanble. Be
dan tou sa bann lasanm sa
bann kalite kad profesyonnel,
travayer ki nou bezwen, eski i
annan lankourazman pour zot
pran sa bann larout parey.
Pour zot kapab travay ek sa
bann kalite dimoun, ouswa sa
bann group dimoun.

Mon santi poudir nou pa
pe fer ase. E si la Mosyon li pe
demann lasosyete pou fer son
bout nou konman bann
endividi, me solman i annan

en lot bout osi lankadreman e
sa i konsern gouvernans. Pou
gete ki mannyer nou kapab pli
byen valoriz sa bann kad
dimoun ki travay dan domenn
lasante mantal, zot bezwen
ganny en bon reanimasyon.

Akoz i dir ou, experti dir
ou, letan en dimoun i vin swa
en psychologist, swa en
psychiatrist, swa en social
worker kin ganny train dan
domenn lasante mantal e
mental health nurse ki atase ek
en lenstitisyon, e letan ou’n
travay plis ki en peryod letan
20 an, 25 an akoz ou bezwen
antre dan monn sa endividi ki
annan sa problenm ou riske
war ou pri dan sa monn ou osi,
si ou pa fer atansyon i ase
serye sa. E i annan bokou sa
bann expert ki zot menm zot,
zot in devlop serten kondisyon
lasante mantal a lavenir letan
zot pe vye. In arive sa.

So 1 en travay ase
konpleks ase serye e ase
delika, ki fer ki mon pa santi
poudir nou pe valoriz sa kalite
group travay. Menm parey en
carer ki pe travay ek en
dimoun aze ouswa dezabilite, i
annan bann latansyon spesyal
ki i bezwen donnen li.

Pa get li akoz son non tit
1 carer non, be i annan son
lesansyel pou li donnen e se sa
ki nou pe lager tou kou nou
pou carer kapab ganny en pli
bon reminerasyon pour li
kapab kontinyen donn sa

bann travay. E nou, nou krwar

ladan lo kote United
Seychelles.
(APPLAUSE)

HON EGBERT AGLAE

Mr Speaker, enn bann eleman
mon krwar ki nou bezwen osi
regarde lo nou konportman
konman en endividi. Nou’n koz
en pe lo ladiksyon, labi lalkol,
labi drog i kapab relye
direkteman avek bann
problenm lasante mantal a
lavenir.

Me nou osi nou bezwen
pran kont poudir i annan
bann lezot form ki kapab lead
en dimoun devlop lasante
mantal. Par egzanp dan ou
landrwa travay, Onorab
Lemiel in nonm en pti kou
taler li - dan ou landrwa travay
kot ou sipoze vini pe travay
oun sir en kontra pou ou
travay nek ou pe ganny
persekite dan ou landrwa
travay. Ouswa entel i dir ek ou
i pa kontan sa enn, i rod en
fason pou li ganny pouse.

Be otomatikman ou pe
trigger en lemosyon dan sa
endividi. I manz anndan parey
nou dir an kreol, i manz
anndan e eska i nepli kapab
manz anndan se ler ki i flare
up lanmenm ler i devlop
kondisyon, ouswa i al fer
serten aksyon e i annan bann
avoka isi dan lasal.

[ annan bann letan ki
bann kes krim ki'n arive i
annan evalyasyon psychology
ki ganny fer ek sa endividi,
pou konnen ki son leta mantal
a sa moman letan ki i ti fer sa
aksyon. E letan dokter parwa i
determinen poudir i ti dan en
problenm lasante mantal a sa
moman letan, kot in son mood
in sanze dan en extremite e
letan i retourn back to son
normal zot war poudir be i pa
ti li ki ti pe fer sa a sa moman
letan, e la i kapab ganny akite.

So tousala i bann keksoz
ki nou bezwen reflesir lo la,
konman en pei, konman en pei
ki pe mazin take care ek bann
dimoun ki annan ouswa ki
kapab devlop sa bann
problenm. Nou annan bann
rezon politik osi Mr Speaker,
presyon politik it can leads to
mental illness si ou pa fer sir,
sirtou bann ki fanatik pou
bezwen annan sa balans dan
tou sa ki nou fer.

Dan tou sa ki nou fer dan
lavi si ou fer li dan son
ekstremite an tro i danzere,
ouswa ou lasante koman en
imen ouswa lasante mantal.

I annan osi bann
problenm ki relye avek lasante
mantal ouswa ki kapab koz
lasante mantal Mr Speaker, ki
petet nou pa reflesir i egziste
akoz i pa ganny koz bokou lo
la parey en dimoun ki annan
en problenm manze eating
disorders nou apel sa. I osi en

problenm lasante mantal,
sexual disorders i osi i koz
lasante mantal. Si i pa ganny
trete, i annan bann dimoun ki
annan bann parey nou dir de
kalite konportman bipolar.
Aswar 1 kapab en kalite
konportman, demen bomaten
i en lot - son mood i swing i
sanze.

Be nou, nou bezwen vwar
tousala akoz i pa en keksoz
fasil pou dil avek akoz i annan
son bann course of therapy ki i
bezwen ganny atase avek. E
pou mwan 1 sagrinan Mr
Speaker, akoz en fwa Minis,
atraver ou Mr Speaker, Minis
Fonseka ti vin dan Lasanble
letan Onorab Loze, ti pe
kestyonn the suicidal rate isi
dan pei. E Minis, ti dir “napa
okenn problenm alarman avek
sa size”; without proper
analysis petet ki devret al en
pti pe pli profon al regarde.

Me nou annan en
problenm, petet si nou pas
deor nou bann interview avek
serten dimoun, zot a konpran
en pti pe mental state nou
bann dimoun ozordi. Mon pa
pe montre ledwa lo personn
mwan, me i annan diferan
bann lenpak ki enpakte lo kou
lavi i enn.

Letan ou’n ariv se ou son
aswar ou’n war poudir ler ou’n
war ou kouran in koupe ou
pa’n kapab peye akoz ou napa,
i koz en depresyon dan en
dimoun. I pe mazin son zanfan

pou al lekol napa naryen pou
donnen lot larantre fek vini.

Nou konman bann MNAs
nou’n ganny bann constituent
ki vin kot nou pou rod led. So
lasosyete i egalman responsab
atraver son gouvernans osi lo
mental state son popilasyon. I
annan en lyen avek sa. Mon pa
pe dir tou keksoz i merit pe
fleri mwan, me selman nou
bezwen annan en nivo ki nou
kapab dir be la i akseptab pou
en popilasyon viv, pou en
popilasyon live healthily en
healthy society.

Me mon pe war bann
dekadans kot nou pe desann e
pour mwan sa i kapab annan
plis ankor bann attempt, pou
dimoun ki nepli konnen ki pou
fer ek son lavi i sey rode. Letan
i al tap en laport pou fer en
demars par egzanp pou li, i
annan plizyer dimoun pe
ganny difikilte pou ganny en
lonn ek labank ozordi akoz i
anvi fer en proze. I tourn an
ron i pran li 1 an parfwa i give
up be i annan en toll lo ou
mental health tousala.

Letan ou al tap laport
Welfare i dir ou, “non, ou pa
kalifye” kan ou konnen ou
bezwen i annan en toll lo ou. i
posib osi letan i vin kot son
Manm Parlman i pa’n kapab
asiste li i kapab devlop en
kalite kot apre i sorti deor i
konmans zour ou i dir ou isi, i
dir ou laba.

So Mr Speaker, mon pou
termin lanmenm. Mon krwar
ki konman en pei nou bezwen
regard tou lankadreman ki
egziste depi son travayer, depi
son progranm. Annou pa zis
tann Minis, vini demann
kestyon nou demann zot
kestyon ouswa vin fer bann
statement dan Lasanble. Kot
Family Affair i enn ki bezwen
ganny regarde.

Kot Sosyal ansanm lo zot
bann progranm, eski pe pran
kont sa ki sa Mosyon pe
demande. E mon a demann
loter Mosyon ler i vini ek son
Mosyon, al fer en pti vizit laba
avek zot demann zot «what are
your programmes?» Ki
mannyer nou pou ed bann
dimoun ki re tonbe Pou anpes
zot tonm dan bann problenm
lasante mantal ? E la na krwar
si zot serye dan sa ki zot pe
prese. Avek sa mon pou dir ou
mersi Mr Speaker.

(APPLAUSE)

MR SPEAKER
Mersi Onorab. Laparol pou
Onorab Gervais Henrie.

HON GERVAIS HENRIE

Mersi Mr Speaker. Bonn apre
midi tou dimoun. Mr Speaker,
nou tou dan lavi konman bann
endividi, nou anvi reazir dan
bann sityasyon lavi avek
kontrol lo mnou santiman,

lemosyon nou mood ouswa
konportman.

E si nou kapab fer sa,
savedir nou pe reazir dan en
fason ki rezonnab ouswa lozik.
E pou bann dimoun ki kapab
reazir avek sa lozik, i bann
dimoun ki annan en lasante
normal ki kapab fer fas avek
stres kapab aprann byen si ou
en zenn, travay byen letan ou
en adilt e ou kontribye dan ou
kominote e nou reazir realiz
tou nou bann abilite.

Me par kont i annan nou
bann frer ek ser ki'n tonbe ki
zot, zot annan kek problenm
ou defayans dan zot lasante
mantal e sa i afekte zot diferan
laspe lavi. Me partikilyerman
dan kominote kot nou sorti,
nou vwar poudir i afekte zot
relasyon avek zot fanmir an
konmansman, bann zanmi e
kominote an zeneral.

Donk lasante mantal i sa
ki WHO i dir se ler en endividi
i trouv en balans dan tou son
laspe lavi ki swa laspe sosyal,
fizik, spirityel, ekonomik e
mantal. E sa balans i enportan
i partikilyerman enportan dan
sa letan ki nou pe viv ladan; i
annan en Manm pli boner ki'n
dir i en letan ki pe sanze.

E nou vwar en kantite
sanzman depi sa konsep ki
nou apel globalizasyon, i
annan sanzman rapid dan
teknolozi avek fason ki nou
kominike dan fason ki nou viv.
Lontan nou ti reste dan bann

extended family e ozordi sa i
nepli bokou dimoun pe reste
dan bann flats e sa i fer ki in
sanz konpozisyon la fanmir.

E bokou dimoun i war zot
tousel avek bokou bann
presyon lavi ki zot bezwen dil
avek lo zot tousel. Me mwan
anvi dan mon prezantasyon
mwan konsantre lo sa laspe
kominote, parski nou tou la
anndan ouswa dimoun ki pe
ekout nou. Konman bann
endividi nou sorti dan en
fanmir en fanmir li menm i en
pti kominote e sa fanmir i reste
dan en vilaz, dan en vilaz ki
dan en distrik, dan en pei e
Sesel konman en parti i form
parti sa vilaz global.

Alor i annan plizyer
resers kin ganny fer atraver
lemonn dan plis ki 50 pei. E
zot in vwar poudir bann
kominote ki solid, ki ini e zot
apel sa bann kominote ki
enkliziv kot dimoun i santi i i
belong to, i war i annan bann
loportinite pour li partisipe. Sa
bann dimoun zot lasante
mantal i bokou pli bon.

Zot annan en stabilite ki
i rekomande pou annan
konman en imen ki pe
fonksyonn byen e ki mon’n dir
taler sa balans dan tou bann
laspe lavi. Menm dan bann
kominote kot zot larises i par
osi ganny prononse.

Alor nou tou ki la nou
sorti dan en kominote, nou re
prezant en kominote

partikilye. Mwan anvi ki bann
dimoun i reflesir lo la avek
mwan parski Mosyon pe dir ek
nou annou reflesir lo fason
pou sakenn de nou protez e
promouvwar nou prop lasante
mantal. Letan nou konman
bann MNA nou vizit distrik ki
nou tande? Ki dimoun i dir
nou?

Dimoun parfwa 1
konplent lo kestyon lapropte
dan distrik. Ki swa dan
vwazinaz akoz dimoun i zet
salte partou, fason ki sa bann
salte i ganny zere dan bann
lakour ki pa neseserman
annord alor vermin i sorti kot
enn i al kot lot.

Dimoun i konplent tapaz,
tapaz lanmizik, zannimo an
partikilyerman lisyen menm
bann legliz ki'n vin antre dan
bann kominote deranz
dimoun, dan lasemenn zot fer
tapaz eska 8 er diswar e dan
weekend zot anmennen ziska
Dimans 2 er apre midi. Ler
otreman bokou dimoun i
swazir dan Dimans pou
repoze.

Dimoun i konplent labi
sibstans akoz bann kwen ki
bann dimoun, in fer dan bann
trou partou. Droger i la pe
vann drog pe pike, bwarer pe
bwar obor semen e zot harass
dimoun ki pase bann madanm
dir nenport ki parol.

E souvandfwa ou tann
zot sa bann zonm la pe fer
kankan antre zot. Napa parol

vilger ki zot pa pe dir e
menm lager an servan bann
zouti. Dimoun i konplent vol
zot bann legim ki zot pe plante
bannann dimoun i antre lo zot
propriyete e vin vole. I annan
bann lezot krim ki dimoun i
konplent.

Dimoun 1 konplent
limitasyon dan servis avek
lenfrastriktir, depi mank
landrwa parking bann
motorable access road pou ariv
se zot. Mankman bin site,
lalimyer, landrwa zwe bann pti
lapenn ou playground. Zot
konplent dimoun i drive tro vit
e zot konplent kou lavi.

Mon pe dir sa bann seri
problenm malgre nou konman
bann MNA nou pe travay avek
tou bann antite konsernen
pour sey adres sa bann
problenm to the best of our
abilities e dan pli kourt dele
letan. Me tou sa bann
problenm ki mon’n sote la i
met en presyon lo sa endividi
ki i konmans i dezekilibre sa
stabilite ki otreman i ti pe sey
rode dan son lavi.

Alor ou war li
souvandfwa i annan en
sanzman dan son
personnalite, en sanzman dan
son lemosyon swa i ankoler
vitman, ouswa i izol son lekor
avek lezot dimoun. En sel kou
i pa pe antren pran swen avek
son prop lekor akoz zot sant
zot en pe dezespere e zot

annan en santiman en pwa lo
zot ki zot perdi kontrol.

E sa 1 bann
konmansman sa problenm
lasante mantal ki kapab arive
avek serten dimoun, e noun
vwar pou nou kin dan sa
pozisyon en pe letan ki konn
nou distrik ki marse. Ou pou
war i annan bann dimoun ki
annan bann sanzman ki tonbe
de tanzantan dan lavi Mr
Speaker.

Donk akoz mon le koz lo
kominote, se akoz resers
syantifik in prouve letan
kominote i vin ansanm nou
kapab sov enn a lot. Par natir
nou imen nou en nespes
zannimo sosyal nou, nou
annan sa... konmsi toultan
dan lavi nou pou rode en
dimoun pou nou avek, en
dimoun ki nou kapab konfye
ladan, en dimoun ki kapab ed
nou, en dimoun ki kapab donn
nou en lide dan en moman
dezespwar ki mannyer nou
kapab sorti.

Alor demann nou lekor
nou dan sa kominote ki nou pe
viv, ki mannyer nou pe
enterakte avek lezot dimoun e
si vreman ti napa en dimoun
ki nou ti kapab ede ki ti pou
war li dan sa sityasyon. Ki
dernyen fwa ou’n ariv se ou e
ou’'n get par lao ou miray par
anba, ou’n demann ou vwazen
koman zot été? Akoz i posib ki
ou vwazen i en madanm tousel

ek 2 zanfan ki pe deza pran
swen avek son paran ki malad.

E i menm malad son
paran ou pa’n konnen poudir
son paran in malad in lopital
ouswa 1 la anndan. E sa
dimoun suddenly pe bezwen
pran swen ek son paran kan
kekfwa ou ti kapab fer en
keksoz pou li.

So i annan sa ki dernyen
fwa ou’n konnen lekel dan ou
vwazinaz ki ti lopital ou’n al
regard 1i? Menm lanterman
nou konman bann MNA nou
ale. Nou konnen letan sa
dimoun ki'n mor kot i ti reste
e nou regard otour nou lekel ki
dan legliz, nou vwar poudir ki
son vwazen ki reste lanmenm
la lo bor i pa la.

Eski i pa’n tande? Akoz i
annan en keksoz ki pe arive
dan nou sosyete en sel kou
nou pe dekil nou avek larestan
kanmarad. Menm fanmir pa
osi pre parey i ti ete nou
bezwen sa, nou bezwen sa
raprosman imen akoz i pou ed
nou kapab fer fas avek bann
diferan difikilte lavi.

Donk, mon apresye sa ki
Onorab Hoareau, in dir pli
boner nou bezwen re get bann
keksoz ki ava pour servi term
ki i ti servi diriz nou ver bann
semen pozitiv dan lavi.

So sa bann resers kin
ganny fer lo ki mannyer
kominote i kapab build better i
dir ou poudir dan kominote sa
bann devlopman sportif, bann

lasosyasyon kot dimoun i vin
ansanm, dimoun i fer
legzersis, dimoun i pran en
hobby, dimoun i volanter
partisip dan bann aktivite
volontarya kot zot give back.

[ fer ou santi ou bokou pli
byen. Zis mazin en dimoun ki
al lanmes konbyen nou ki'n al
en lanmes ler noun sorti sa
lanmes nou’n byen sante,
nou’n byen partisipe nou santi
konmsi ou a krwar nou ver in
re ranpli. Akoz i annan en
keksoz ki fer avek nou, be sa i
pa zis akoz nou’n ale, noun
sante, nou’n defoule.

Akoz nou ti parti en
kominote the church as a
community ki vin ansanm i
ranpli nou avek en keksoz ki
mon pa neseserman kapab
eksplike. Ouswa si ou siport
en tim sportif alors en zour
mon ti en gran siporter foutbol
Saint Louis mwan. Depi dan
lekol segonder mon al get tou
zot game ziska resaman la
mon napa osi letan pou fer sa.

Me ler ou ale sa tim i met
en gol, ou pe selebre ansanm
avek... menm sa dimoun obor
ou, ou pa konn li ou. Me
selman suddenly ou parmi en
kominote that you feel belong.

E souvandfwa mon ti pe
koz sa avek Onorab Arissol,
dan break. Si son tim Anse
Boileau laba Drifters zot
popiler zot fer dimoun Anse
Boileau desann an victoria lo
Victoria Gymnasium. En

dimoun Anse Boileau ki kapab
pa ti konn ou yer i konn ou
dan sa match e ler zot retourn
dan distrik i annan 2 zanmi ki
yer ti napa. So pou napa lager
i kapab zet en regar lo ou
zanfan, lo ou propriyete. Akoz?
Kominote in vin ansanm.

E i ed nou dan nou lazwa
dan lavi fer nou pli ere e nou
santi nou viv dan en kominote
kot nou parti. E mwan depi ler
mon’n vin MNA Mont Buxton,
i annan en promes ki mon’n
fer avek dimoun Mont Buxton
an 2016 e mon ti repet sa
promes dan mon PPBan 2020.
Poudir zot ki mon napa plan
pour Mont Buxton ki mon le
enpoz lo dimoun Mont Buxton.

Wi mon annan en plan
pour Mont Buxton me mon le
zwenn dimoun Mont Buxton
dan milye semen. E mon plan
pour Mont Buxton mon in
toultan ki mannyer nou kapab
fer nou kominote vin pli pre
ansanm. E se sa rezon ki mon
ava dir mon preski annan en
obsesyon avek lapropte dan
distrik.

Dan recess la mon’n ale,
nou pe konstri zarden piblik
mon’n met mon short, mon’n
met mon bogi, mon’n al roul
ros. Nou pe netwaye, noun
anmenn bann zanfan lekol
ansanm pou nou kapab
konstri en zarden pe fer bann
miray ros konble, plant gazon
met ban ki dimoun avek zot
zanfan i kapab vin asize. E

koumsa sa vwazen ki otreman
pa ti pou konn son vwazen i
ava vwar li la.

Nou met bann siny, nou
met bann ban kolore, ki
dimoun i kapab asize letan pe
esper bis pour nou kapab vin
en pli bon kominote. Akoz ler
mon voyaze mon vwar sa spirit
dan bann lezot pei e mon le
anmenn la dan mon distrik.

I pa fasil Mr Speaker, pou
fer sa, akoz dabor nou bezwen
dimoun pou partisipe ;
dezyenmman nou bezwen
trouv letan pour nou kapab fer
sa. E this is why tou le Zedi
mon donn preski half a day
mon distrik dan bann aktivite
volontarya e apre nou bezwen
larzan pou nou fer sa bann
keksoz.

Me solman apard sa se sa
rezon ki resaman mon’n
anmenn Prezidan Larepiblik
dan distrik Mont Buxton pour
fer en miting avek tou bann
profesyonnel ki reste dan
distrik Mont Buxton. Pour zot
kapab sey vin ansanm pou
mwan kapab sey anmenn zot
ansanm, pou nou vwar
ansanm ki mannyer nou
kapab ed kominote.

Akoz sa bann dimoun zot
in byen lekol, zot pe byen
travay, pe ganny byen peye,
zot annan zot fanmir zot pe
pran byen swen avek, zot
annan zot lakour pe byen
okipe ki zot en lenspirasyon

pour lezot dimoun ki pe fer
mwen dan nou sosyete.

E i en konversasyon ki
nou pou kontinyen, mersi pou
bann ki ti attend e nou bezwen
kontinyen sa konversasyon.
Mon’n anmenn Minis
Ledikasyon dan distrik pou
koz avek bann profesyonnel
dan ledikasyon, pou nou vwar
ki mannyer nou kapab fer
ledikasyon en koul dan
kominote ki kominote i kapab
build better.

E mon lentansyon
anmenn Minis Lasante pou
koz avek bann profesyonnel
lasante. Mon’n anmenn bann
dimoun ki lit kont drog pou
diskite e tou le-z-an mon fer en
miting piblik pour ki dimoun i
vin ansanm. So sa ki mon pe
dir avek bann dimoun Mont
Buxton mon, mon obsede avek
the idea ki nou kominote akoz
this is where nou konmanse
avan nou vin en pei.

Nou endividi ki sorti dan
en fanmir ek en pti kominote
sa fanmir i dan en sou distrik,
apre i vin distrik, i vin pei i vin
lemonn. So si nou, nou ini nou
pou kapab alor annan en
serten lape, trankilite lespri ki
pou ed nou mental stability. E
koumsa alor nou ava kapab
annan parey Mosyon pe dir,
pran sakenn de nou, pou
protez e promouvwar nou prop
lasante mantal.

E pour bann dimoun ki'n
tonbe wi mon siport tou sa kin

ganny dir oparavan Mr
Speaker, ki Leta- mon dir Leta
akoz leta nou tou nou form
parti Leta. Nou bezwen regard
bann ki'n tonbe e asire ki zot
ganny meyer swen ki swa
atraver lenfrastriktir ki Leta i
met an plas, bann
profesyonnel ki Leta ava train
pou donn zot sa swen.

Nou konman Lasanble
asire ki i annan en Bidze pour
siport sa bann progranm. Alor
mon napa ditou difikilte pou
siport sa Mosyon mon sel
lapriyer i se ki nou tou annou
regard nou menm ankor en
kou. Ki mannyer nou pe
konport nou dan kominote kot
nou reste e si nou aksyon i pa
pe anmenn en lenpak negativ
lo vwazen obor nou ki pe koz
sa dimoun en detres, en
presyon ki pa ti devret.

Souvandfwa nou pou war
poudir nou aksyon konman
endividi, i kapab pe enpakte
lasante mantal en dimoun.
Alors sa i mon lapriyer, si non
konman Seselwa, nou bezwen
fer plis pour ki sa pti pei nou
tou nou viv byen dan lape, dan
trankilite. Me pli enportan Mr
Speaker, dan lazwa e dan en

leta lespri ki normal. Mersi
bokou.

MR SPEAKER
Mersi Onorab. Mon donn
laparol Onorab Pillay.

HON SEBASTIEN PILLAY

Mersi Mr  Speaker. Mr
Speaker, mon’n ekout
atantivman bann deba lo sa
Mosyon ziska la e mon ti a
kontan demann leskiz lo
konmansman, par lafason ki
mon pou koze akoz mwan,
mon konsider mon konman en
reprezantan lepep.

E sa platform ki la se pa
en platform kot mon zis vin
koze. Kot mon bezwen
challenge sa ki annan 3
egzekite pou li egzekit bann
keksoz, ki bezwen fer pour li
zisteman anmenn bann
sanzman pozitiv pou dimoun.

Premyerman Mr
Speaker, mon bezwen dir
poudir mon soke ozordi apre
midi pour tann = serten
statement kin ganny fer;
serten statement ki nou napa
kouraz pou fer ler nou pe
challenge Gouvernman.

Me ki ler napa personn la
devan nou war nou posib pou
nou fer sa bann statement san
okenn problenm. San okenn
problenm, san okenn
rezervasyon nou kapab fer sa
bann statement. Par egzanp
Mr Speaker, ler mon tann dir
ki kou lavi i met presyon lo
lasante mantal bann dimoun.
Sa i ganny dir sa Lasanble ler
napa personn la, me ler nou
anmenn Minis Finans la nou
pa kapab dir.

Kote isi lo sa latab nou
kontinyelman repete ki kou
lavi in anmenn en presyon

sosyal lo dimoun bann Minis,
dan Gouvernman i deny pa
aksepte ; nou ganny dir poudir
Gouvernman pe byen
performen tou keksoz i ok e en
en en en marmay nou pa lo
nivo.

So ki mannyer mon
kapab konpran en Mosyon ki
dayer mon pou siporte me
mon bezwen dir ki poudir kote
kot mover Mosyon i sorti zot
napa sa kouraz pou debout a
kote Seselwa e defann lentere
Seselwa kan i neseser. E si i
annan en keksoz Mr Speaker,
en keksoz ki pe afekte lasante
mantal Seselwa se la fason ki
nou pei pe ganny dirize ozordi.

(APPLAUSE)

HON SEBASTIEN PILLAY

Nou pa kapab kontinyen
annan en Gouvernman ki
kontinyelman sanz lafason ki i
met an plas bann mezir ki i
bezwen fer e sanz lamazorite
keksoz ki ganny dir de zour o
lanmen.

En fwa Minis, i vin devan
Lasanble bann zabitan Mont
Plaisir Praslin i ganny dir pour
annan en housing estate kot
zot lot fwa i vini i ganny dir ki
pou napa en housing estate.
Sa eski sa pe met en langwas
mantal lo sa bann dimoun ki
reste dan sa landrwa? Eski sa
pa afekte lasante mantal sa
bann dimoun?

Mr Speaker, tousala i
bann keksoz ki demontre
bann keksoz ki demontre en
lenkonpetans ki pe met
presyon lo lavi Seselwa ozordi.
E ki zisteman mon bezwen
felisit Onorab Naidu, pou
anmenn sa Mosyon, ki
zisteman montre lenkapasite
son Gouvernman e ki son
Gouvernman pe kre en
sityasyon kot Seselwa pe viv
ek en langwas mantal de zour
an zour.

Dezyenmman Mr
Speaker, nou’n tann koz lo en
manman tousel ek 2 zanfan.
Be i sipoze annan en striktir ki
anmas sa manman tousel ek
sa 2 zanfan. Sa striktir ASP
kin ganny kree dan
sirkonstans kot sa manman
tousel napa en lot dimoun
avek li. Be les... vwar sa se
problenm zot le koze, zot le fer
bann gran speech be zot pa
pare pou ekout en lot dimoun
koze. Zot bezwen reste trankil
e aksepte kot zot annan....

MR SPEAKER
Ale kontinyen avek ou speech.
Silvouple.

HON SEBASTIEN PILLAY
Be ou osi les mon koze.

MR SPEAKER
Silvouple.

HON SEBASTIEN PILLAY

Dil ek zot pa dil ek mwan ou.
Mon ki annan laparol.

MR SPEAKER

In ariv en pti enteripsyon
Onorab. pa fer li pli gran ki i
ete silvouple kontinyen.

HON SEBASTIEN PILLAY
Be ou ki'n fer li gran.

MR SPEAKER

Onorab, ou pe mank respe
pour Speaker. Mon pe demann
ou kontinyen avek ou speech
si ou pou fer li e respekte
lotorite Speaker. Mersi.

HON SEBASTIEN PILLAY
Mon, mon respe ou lotorite.
Mon napa problenm ek ou
lotorite me aplik ou lotorite
dan tou sirkonstans parey i
devret ganny fer ek tou
dimoun parey.

En lot keksoz ki nou
bezwen met devan nou e nou
bezwen regarde par egzanp Mr
Speaker, ler nou ti anmenn
Minis pou Ledikasyon e i ti pe
koz lo bann problenm sirtou
bann problenm mantal ki ti pe
ganny demontre par bann
zanfan lekol.

Ler nou ti -challenge
Minis Ledikasyon zot ti bat
lanmenm dan plas donn nou
sipor pou koze lo ki mannyer
ozordi dan en lekol kot i annan
400 zanfan ou annan zis 1
counsellor pou dil avek tou sa

bann problenm ki zanfan i
annan.

I montre zot poudir, i
montre mon poudir zot pa
serye. Zot pe zis vin koze me
zot pa pare pou zot met sa
presyon, servi sa pouvwar ki
lepep in donn nou pour met sa
presyon lo en Gouvernman ki
enkapab delivre lo bann
keksoz ki i dir i pou fer.

Se sa nou problenm
ozordi kot ler nou koz ek Minis
Lasante kin vin la dan
Lasanble e nou presyon lo li
pou revwar progranm, training
pour bann nurse e bann lezot
dimoun ki pe travay dan social
work, zot dir nou Minis, pe fer
en bon travay ou tenny bann
mikro ou anpes nou demann
bann kestyon kan saler i
devret annan apre ki en
Mosyon koumsa in devan
Lasanble.

Ki demontre poudir bann
MNA dan Gouvernman kote
parti mazoriter, in rekonnet
poudir nou annan en
problenm dan pei. In rekonnet
nou annan en problenm dan
pei e i rekonnet ki poudir si
nou kontinyen dan @ sa
sityasyon nou pei pou ganny
afekte.

Se sa nou problenm dan
sa Lasanble. Zot zis vin koze,
vin fer bann komanter san ki
zot pare pou zot put your
money where your mouth is.
San ki zot pare pou zot met sa
presyon kot i devret ete. Sa

nou problenm Mr Speaker
ozordi.

Nou pe koz lo lasante
mantal Mr Speaker, nou
annan plizyer nou annan en
gam problenm ki dimoun i
rankontre. Depi bann dimoun
par egzanp bann zenn, bann
zanfan e sirtou adilt ki annan
bann problenm autism ki osi
rankontre bann problenm
lasante mantal; 1 annan
plizyer pei kot i annan resers
ki'n ganny fer ki dir ou i annan
en lyen ant otizm e problenm
lasante mantal.

E zis pou nou koz lo
lasante mantal konman en
problenm i linear - i zis en
keksoz ki nou pe koz dan en
direksyon. I annan tout en seri
keksoz ki nou bezwen fer, pou
kapab anpare e anmas sa
problenm Mr Speaker.

Bidze 2024 ki nou fek
aprouve; i preski napa ditou
mansyon sa mo mental health
koman 2 mo ladan. Apard ki
dan Budget book li menm i
annan 4 mansyon sa mo

“mental health” napa
mansyon ankor okenn
landrwa.

E alors mon demann
mon lekor si ler Bidze pe vini e
nou pe challenge Minis, e
Onorab pe dir mon poudir i
serye ek sa problenm.

Me mon pou siport li lo
la. Then ou osi donn mon
lanmen challenge sa Minis, ki
vin ek son Bidze pou nou vwar

si vreman 1 pe met resours sa
dekwa pou tackle e dil ek sa
sityasyon lasante mantal. Nou
pas nou letan koz lo en kantite
keksoz. Me bann keksoz nou
konman MNA nou annan
kontrol pou nou fer, nou pa le
fer.

Nou pa oule al sa zistans
pou nou fer sa ki devret ganny
fer. E se sa nou problenm
ozordi, mon’n tann koz lo bann
dimoun ki bezwen pran swen
ek sa bann dimoun ki annan
lasante mantal. Ki mannyer
nou apel zot sa bann dimoun?
Nou apel zot bann carers.

Be konbyen fwa dan sa
Lasanble kote US in anmenn
plizyer size e kestyon an se ki
konsern bann carers, konze
carer, lapey carer, e ki zot, zot
pan dir naryen oubyen
Speaker i koup mikro ler nou
pe demann kestyon lo la. Sa i
en realite i en fe ki Seselwa i
bezwen tande e i bezwen
ganny dir.

E no matter si lasenn
propagann LDS, SBCi le pas li
dan sa fason, sa i ava son
fason pas li me dimoun i a
kapab rewind e regarde kwa ki
vreman pe ganny dir dan
Lasanble. Nou, nou bezwen
sanz nou mindset konman
MNA pou koz lo lapar dimoun
ki'n met nou la. Dimoun ki'n
fer ki ozordi nou annan en
Lasanble Nasyonal pou nou
koz lo en tel size.

Bomaten ler nou demann
Minis, an se ki konsern ground
handling Air Seychelles ki
annan plizyer Seselwa kin
travay, nou’n etablir atraver sa
Mosyon - mover Mosyon in
etablir ki bann problenm,
bann langwas ki ou gannyen
dan travay i kapab kre en
problenm lasante mantal. Ki
annan en lensertitid parmi
bann travayer ground handling
Minis, i refize reponn kestyon
nou pa ganny sans press li
pou nou kapab ganny
larepons pour sa bann
travayer.

Eski nou pe fer zistis sa
size? Se sa nou problenm nou
bezwen sitye nou lo kwa ki nou
pe dir nou bezwen fer e nou le
fer. Zot kapab kritik
Gouvernman ki'n la avan
vitam aeternam ziska amen si
zot le, i pa pou sanz naryen ki
ozordi pouvwar i dan zot
lanmen e nou, nou en
Lasanble Nasyonal e nou, nou
bezwen kapab fer sa diferans
ki nou devret fer si nou le dir
nou le fer keksoz pli byen ki
avan.

Nou pa kapab dan
Lasanble koz lo ki mannyer
dan bann problenm e si mon’n
ekout byen Mr Speaker, lo
kote parti mazoriter ki
mannyer zot in koz lo sa
problenm lasante mantal e
bann fakter ki kre bann
problenm lasante mantal dan
nou pei, be i kler ki pa tou

keksoz ki ok kontrerman avek
sa ki zot Prezidan i kontinyen
dir ki tou keksoz dan nou pei i
ok.

So eski konman MNA,
nou pe onor sa lobligasyon ki
lepep in donn nou. Sa Mosyon
i en bon Mosyon; i en Mosyon
ki annan merit. Akoz i tous en
size ki multifaceted ki annan
plizyer eleman asosye avek.
Ou annan dimoun ki ne avek
serten defayans; ou annan
dimoun atraver bann mental
breakdown ki ganny serten
defayans.

Alors eski Lasanble pou
kapab fer zistis en tel size, si
nou pa pare pou met presyon
lo Gouvernman pour li onor sa
lobligasyon ki annan anver en
tel size nasyonalman ? E eski
nou annan statistik par
egzanp ki koz lo lakantite
dimoun dan diferan faset dan
diferan domenn? Eski i annan
travay aprofondi ki pe ganny
fer pou dil ek sa size oubyen
eski ~mantalite lamazorite
sosyete i pa pou neseserman
about sa Gouvernman or lezot,
se met sa bann dimoun dan en
lenstitisyon ferm lakle e zet sa
lakle ?

Sa i1 bann size ki nou,
nou bezwen adrese koman en
Lasanble Nasyonal. Me sa ki
pli ankor enteresan se ki nou
bezwen pare pou admet kot i
annan bann defayans.

Par egzanp Mr Speaker,
ler nou ri demann Minis, lo to

NAS Sitting

Tuesday 10th September 2024

mortalite ki pe desann i ti dir
nou pe desann me lakantite
dimoun ki pe mor pe ogmante,
mon tann kote mazoriter pe
koz lo ler en dimoun i mor i kre
en langwas pou sa dimoun e i
kapab koz en
mental breakdown.

Me savedir i annan plis
dimoun kin ganny mental
breakdown akoz i annan plis
dimoun ki pe mor Sesel. Me
zot ki zot ti fer? Defann Minis,
anpese ki kestyon i ganny

demande dan Lasanble
Nasyonal. Landrwa kot nou
devret pe challenge

Gouvernman e fer li delivre lo
son bann aksyon.

Se sa nou problenm ki
nou annan e la apre midi akoz
nou pe siport en Mosyon nou
sipoze blind li ekoute e dakor
avek tou sa ki zot pe dir non, i
bezwen annan 2 pozisyon. I
bezwen annan en lot pozisyon
ki nou gete tou keksoz pa mars
dan en sel laliny i annan bann
diferan keksoz ki asosye avek.

Noun koz 1lo nou
konportman nou menm nou
konman en endividi. Be eski i
normal dan nou konportman
pour nou swazir lekel dimoun
dan nou distrik ki nou pou
ede? Eski i normal dan nou
distrik akoz nou ki o pouvwar
pour nou swazir lekel dimoun
ki pou ganny promosyon? E ki
nou dir ti ganny fer koumsa
dan lepase alors zot pou fer
parey ozordi?

Tou sa bann konportman
sa, nou pa koz lo la? Mr
Speaker, i ava fer en lot
Mosyon ankor ki Lasanble pou
probableman pase avek en
sipor mon pa krwar i pou
inanim, me 1 pou annan en
sipor. E i ava fer en lot Mosyon
ki Gouvernman pou gannyen €
naryen pa pou ganny fer ankor
unless nou lans en mesaz kler
avek Gouvernman.

I pa pou fer premye
Mosyon ki nou pase dan
lentere lepep anmennen par
either kote ki nou pa tann
naryen lo la, ki pa ganny pran.

E rezon 1 senp Mr
Speaker, akoz menm
Gouvernman Legzekitiv pa
respe son mazorite ki i annan
dan Lasanble. Legzekitiv pa
respe sa Lasanble me
anfendkont pa mon problenm
i pa mon- pa mon ki pou
rezourd sa problenm me sa ki
reste pou nou dir lo sa size i se
ki si i annan en Mosyon e lo la
nou’n tande sa litani
problenm.

Nou’n tann Onorab kin
move Mosyon koz lo sa zanfan
ki ti ganny bully dan lekol.
Mwan mon’n en teacher mon’n
vwar sa a leksperyans kot ou
ganny ou en zanfan ki sorti
dan lekol primer doue,
entelizan apre 1 an dan
segonder ou war li i desann. E
bokou fwa napa ase bagaz dan
lekol pou ou kapab dil ek sa
problenm, pou ou kapab

tackle sityasyon ki pe arive
letan ou al find out pli tar i pe
ganny bully, i pe ganny
takinen, i pe ganny maltrete.

Par kont ou annan
zanfan sorti an deor dan en
fanmir difisil, me ki kapab
perse ki kapab debourye ki
kapab sorti. So tou le de kote
nou bezwen pran e regarde
kwa ki kapab fer sa enn
succeed kwa ki fer sa enn pa
kapab cope avek.

Mr Speaker, nou, nou
bezwen deside kote nou le
anmenn sosyete going foward.
Swa nou repet lepase ki mon
santi i paret ki Gouvernman i
antasyonnen pour li fer, swa
nou fer keksoz diferaman pou
nou kapab ganny diferan
rezilta. Nou etablir premis
rezon det deryer sa Mosyon.
Nou etablir premis bann
problenm ki egziste ki pa tou
keksoz ki ok dan nou pei
ozordi.

War sa ki reste pou nou
fer se ki si nou vot an faver sa
Mosyon, ki the next step se ki
nou bezwen pare konman en
Lasanble pou solider e lans en
mesaz kler ek Gouvernman ki
i pou bezwen annan aksyon
konkret ki ganny fer lo sa size.
Mersi Mr Speaker.

(APPLAUSE)

MR SPEAKER
Mersi Onorab. Mon annan zis
Onorab, Monthy ki reste e

napa okenn Manm ki pou
entervenir lo sa size. Ok, dan
sa ka nou ava ekout Onorab
Monthy apre summing up reply
lo ter Mosyon. Onorab
Monthy.

HON PHILIP MONTHY

Mersi Mr Speaker. Bonn apre
midi tou dimoun ki a lekout.
Mr Speaker, i enportan ozordi
pou mwan entervenir lo sa
Mosyon anmennen par
Onorab Naidu ki osiin vin a en
bon moman parey in ganny fer
resorti pli boner kot lemonn pe
selebre World Suicide
Prevention Day.

Akoz parey i leka dan tou
distrik lo Sesel, Cascade i
annan zabitan ki pe fer fas
avek sa kondisyon e in menm
annan ka lanmor ki'n afekte
bokou fanmir sa pasyan ki pa
maler in pass away.

E ki’n afekte lakominote,
ki personnelman mon santi
ti'n kapab ganny evite si ti
annan plis konpasyon e sipor
lo nivo kominoter parey en
parti Mosyon Onorab Naidu pe
demande.

Ler nou pe koz lo lasante
mantal Mr Speaker, i enportan
pour nou fer dimoun rapel
kwa vreman ki nou pe koz lo la
ler nou pe referans a sa term.
WHO i definir lasante mantal
koman en leta lespri ki permet
en dimoun fer fas avek bann
presyon lavi toulezour, ki
permet en dimoun annan

kontrol lo zot abilite parey
aprann byen, travay e
kontribye pour zot fanmir e
dan zot kominote.

Me letan en dimoun ki
pou plizyer rezon i vwar li
enkapab pou realiz sa bann
konsyan debaz, ki nou ki nou
ki nou annan kontrol lo nou
leta lespri pe war li konman en
keksoz ki vin mnatirel, en
dimoun ki li i pa pe kapab fer
sa i pou absoliman bezwen led
pou li kapab fer fas avek sa
bann bezwen tou le zour.

Dapre rapor WHO i
annan plizyer milyon dimoun
dan lemonn ki pe soufer avek
serten kondisyon ki pe afekte
zot lasante mantal. E touzour
dapre sa lorganizasyon, in
annan en  logmantasyon
signifikan dan bann ka relye a
lasante mantal apre pandemi
COVID-19.

93 milyon ki pe soufer
avek bann kondisyon
depresyon sever e 298 milyon
pe soufer avek anxiety
disorders.

Sa 2 kondisyon Mr
Speaker, in montre en
logmantasyon 28 poursan e 26
poursan respektivman lo nivo
mondyal touzour pos COVID-
19. E isi Sesel i pan en
eksepsyon dan sa bann detrwa
dernyen lannen statistik i
montre ki in annan en
logmantasyon dan bann ka
schizophrenia dimoun 34 an e
pli ba an 2022. E osi

logmantasyon signifikan dan

bann ka relye a bipolar
disorder.
Lartik 29(1) nou

Konstitisyon i rekonnet tou
dwa sitwayen a lasante fizik e
mantal Mr Speaker, e anliny
avek sa drwa konstitisyonnel
departman ki responsab pou
lasante mantal in devlop en
vizyon pou ki sak sitwayen i
ganny administre avek swen
lasante fizik e mantal a en pli
0 nivo.

E sa vizyon i osi anliny
avek Mental Health Care Act i
ti antre en fors an 2020 avek
le bi pou protez e promot drwa
bann sitwayen, pandan ki sa
servis pe ganny administre
san pran kont zot lopinyon
politik, sityasyon ekonomik
klas sosyal oubyen relizyon.
Drwa en sitwayen ki pe soufer
avek en kondisyon mantal pou
gard zot dinyite imen privacy e
zot drwa pou viv dan en
kominote.

I osi annan provizyon
dan sa Act ki determinen kan
ki en dimoun pou ganny
admet dan en fasilite e i fer
kler ki sa i devret volonter,
amwen ki bann kondisyon ki
pe manifeste e demontre ki sa
dimoun i bezwen ganny admet
dan en fasilite.

E i osi annan provizyon lo
bann kontrol fizik ki kapab
ganny administre lo en
pasyan, a mwen ki sa bann
mezir i neseser pou protez sa

dimoun li menm kont son prop
lekor.

Mr Speaker, i annan
bokou ki pe ganny fer dan sa
domenn e sa nou bezwen
rekonnet, e i enportan osi pou
nou felisit sa bann travayer
lasante ki an kontak direk
avek sa kous nou popilasyon.
E mon santi ki parey in ganny
fer resorti par serten
entervenan kin koz avan
mwan, bokou plis i merit
ganny fer zanmen nou kapab
fer ase tou kou i annan lespas
pou fer pli byen.

E nou bezwen koman en
pei re group tou bann partner
e enn fwa pou tou eksplor tou
bann opsyon posib pou ki
travay ki a ganny fer a enn ki
pou fer en diferans dan lavi sa
endividi li menm, son fanmir e
lapopilasyon an zeneral.

Onorab Henrie in koz lo
roll kominote Mr Speaker. I
enportan mon pou touzour
refer a sa ka Cascade ki ti pe
sirkile lo rezo sosyal ki sa
fanmir in call mwan plizyer
fwa ki anler ou pa’n tro, tro
konnen ki led ou pou dir li.

E ki si mon santi
kominote ti’n en pe pli senpati
a kondisyon sa garson, olye
tou sort kalite keksoz ki annan
dimoun i fer li fer, en pe plis
konpasyon ti'n ede sov lavi sa
endividi.

Lot fwa menm Mr
Speaker, mon desann mon pe
vin Lasanble Anse Aux Pins i

annan en garson ki pe debout
obor semen en kondisyon
mantal ki pe atak tou loto ki pe
pase avek en parasol. E tou
dimoun pe asize lo stenn bis
Anse Aux Pins pe gete kord
gard i lanmenm a kote napa
personn ki fer sa pa pou sey
rod en solisyon pour sa
problenm ki pe arive. Mon
pran mon telefonn mon call
Regional Commander mon met
okouran e zot in vini zot in
anmas sa endividi.

So i enportan konman en
kominote parey Onorab
Henrie in fer resorti, ki nou
santi nou konsernen ki nou
santi nou touse, nou santi nou
responsab pour nou kapab ed
sa bann dimoun. E osi
anmenn serten soutyen ki a
kapab fer en diferans ki pour
sa fanmir oubyen sa endividi.

Mosyon ozordi i enportan
Mr Speaker, akoz i en keksoz
ki en pe letan nou pe koz lo la
nou 2 Onorab Naidu, en pe
letan nou’n koz lo la € mon ler
mon get dan mon distrik sa
detrwa endividi ki pe soufer ek
sa bann kondisyon, ennler ou
vwar zot konmsi ou santi ou
en pe powerless. I annan ki ou
ti konn li ler i ti ankor byen ou
war li dan en leta la e i tous ou.

E se pour sa ki nou
bezwen vin ansanm, zwenn
ansanm pour nou rod en
solisyon olye sey vin fer politik
avek sa Mosyon ozordi, parey
in sey ganny fer Mr Speaker.

Nou'n koz lo presyon politik,
presyon politik ki pe fer
dimoun ganny bann
kondisyon mantal, ki pe fer
dimoun swiside isi laba.

Mr Speaker, sa pep depi
2020 i santi li pli lib ki in deza
ete oparavan.

(APPLAUSE)

HON PHILIP MONTHY

Napa okenn presyon politik ki
pou anpes en zenn al son
Scholarship aletranze. Napa
okenn presyon politik ki pou
sezi later en manman oubyen
en papa ; napa okenn presyon
politik Mr Speaker, ki pou
anpes dimoun koze, donn zot
lopinyon politik.

Napa okenn presyon
politik konmela Mr Speaker, ki
pou fors en dimoun kit son pei
kot son lonbri in antere pou al
viv dan en lot pei aletranze.

E alor Mr Speaker, le
pwen ki mon oule fer mon
kapab anmenn en lalis sa
bann presyon politik ki ti
egziste dan le pase, ki nou’n
fouy en gran trou nou’n met li
ladan nou’n antere konmela,
ki ti afekte lasante mantal
plizyer nou bann fanmir ki pa
egziste ozordi.

E donk i enportan ki
konman en lekip nou travay
ansanm. | annan striktir kot i
manke nou a gete ki mannyer
nou kapab amelyore, pour nou
bouz devan pour byennet nou

bann frer ek ser ki pe soufer
avek sa bann kondisyon
mantal olye ozordi vini, vin fer
politik ek en Mosyon sitan
enportan Mr Speaker.

Se sa mon kontribisyon
ki mon anvi fer ozordi, akoz
mon pa ti anvi ale dan en
laliny politik me mon’n ganny
forse pou ale dan en laliny
politik Mr Speaker.

Akoz sa travay ki nou pe
fer la ozordi Mosyon lo lekel
nou pe debat ozordi i sitan
enportan, ler mon mazin
fanmir Alex Cascade ki'n perdi
son lavi ki son manman tou
kou in koz ek mwan lo la. In en
loportinite pou nou met sa
problenm la deor, tou partner
ansanm annou analize gete ki
mannyer nou kapab fer pli
byen pou nou kapab sov petet,
sov lavi en lot zenn.

Avek sa detrwa mo Mr
Speaker, mon ti a kontan ki
lotorite nou pran kont sa ki pe
ganny dir la ozordi. Nou
regroup tou partner ansanm
parey mon’n dir annou asize,
annou rode, annou gete ki
mannyer nou kapab rod en
solisyon pli permanan ; met en
keksoz striktire an plas pou ki
nou kapab fer fas a sa
problenm ki ozordi nou pe koz
lo la, la dan sa Lasanble Mr
Speaker. Mersi.

MR SPEAKER

Mersi Onorab. Laparol i pou
Onorab Naidu pou li donn son
repons e konklizyon lo deba.

HON SATHYA NAIDU

Mersi Mr Speaker. Mon le
eksprim mon lapresyasyon ver
tou bann Onorab, ki’n reste lo
Mosyon, ki pa’n deside pou fer
politik bon marse. I sitan fasil
pou nou fer politik avek
nenport ki size. E parey mon’n
fer resorti o konmansman o
debi mon prezantasyon i en
size ki pre avek mon leker.

Akoz mon santi nou
bezwen aport tou soutyen
posib pou nou bann zabitan. E
sak sa bann reprezantan ki'n
koze i reprezant en group zot
zabitan dan distrik. E ladan i
annan en gran probabilite ki 1
dan 4 ouswa si non plis ouswa
mwens baze lo statistik ki
varye par distrik, i pe viv avek
en kondisyon lasante mantal.

E nou, nou’n demande ki
mannyer, eski ou promouvwar
lasante mantal bann valer ki
relye avek lasante mantal ki
kapab fer sir ki ou annan en
nivo stabilite an sa ki konsern
ou lespri li menm. E pou war
bann largiman ki pe ganny
avanse tel ki- akoz eski nou pa
poz kestyon?

Be Onorab Anne
Bistoquet ki ti poz Minis
Justin Valentin, en kestyon lo
statistik ki relye avek bann
difikilte, an sa ki konsern
laprantisaz ki zanfan i fer fas

avek. Mon rapel poudir ki
Onorab Waven William, i ti
anmenn en Mosyon lo pri lavi,
kot nou ti pe propoz bann
solisyon an sa ki konsern sa
size pour nou kapab trouv en

solisyon, pou mnou kapab
amelyor  sirkonstans lavi
dimoun.

E ler noun tann en
Onorab, pli boner pe dir ki ler
i konsern lunch ek break i tin
annan en moman ki e zanfan
pa pe gannyen ozordi zour,
eski nou Gouvernman pan
met en progranm breakfast
avek lunch pou bann marmay
lekol ? Eski lo size carers ki
zot, zot pe koz lo la eski
Prezidan Larepiblik pa ti'n fer
en prononsman pou dir ki
carers a en moman apropriye
pou ganny rekonnet parey
nou, nou anvizaze fer?

E an plis ki sa lo Home
Care Agency se
ladministrasyon ozordi ki'n fer
sir ki nou annan en Home Care
Agency kot nou pe met keksoz
annord, e byensir lo laspe ki
konsern lantrennman. Nou
konsyan pou dir ki i annan en
bon pe dimoun ki en carer pe
donn sa soutyen sa sipor i
bezwen annan lantrennman
apropriye kot zot kapab
aprofondir zot konesans.

An sa ki konsern bann
diferan lasante mantal sa ti
pou en bon propozisyon, me
zot pa’n fer zot pe zis al lo
reminerasyon akoz zot konnen

ki en stratezi politik ki bon
marse.

I regretab ki zot in fer
bann politik koumsa. E
zisteman bann Onorab, ti pe
fer resorti poudir ki ler en
dimoun i ganny dyagnoz avek
en kondisyon lasante mantal,
ki kalite led i pou annan
atraver ASP. Invalidity benefit i
en form led ki en dimoun i
kapab gannyen ler i santi li
mantalman i pa dan en
pozisyon pou rantre dan
lanplwa.

Vre mon dakor avek
Onorab Lemiel, dan en serten
sans ler i konsern bann
statistik vwala en Onorab, ki
kapab koz lo size kekfwa ou ti
sipoze vin Leader Lopozisyon
pa ganny mwan mal oun koz
byen...

E dan sa konversasyon ki
oun tenir ou’ fer refleksyon
serye e dan sa refleksyon serye
ki oun fer oun met devan
bann statistik kot ou’n dir its
not consolidated. E mon dakor
Departman Lasante 1 annan
pou li, Departman Lafanmir i
annan pou li, NCCiannan pou
li, SNYC1i annan pou li.

So you have about 5
different departments ki annan
statistik ki relye avek lasante
mantal zot scattered
everywhere. So nou bezwen
anmenn tou sa lenformasyon
dan en landrwa santralize,
pour nou kapab depouy sa
sityasyon ki devan nou.

E annefe dan progranm
Open Microphone an 2022, ti
annan 3 profesyonnel ki'n met
devan bann konsern e ou ti
realize poudir menm zot lo zot
kote zot pa ti dan en pozisyon
pou kapab donn bann statistik
kler. Apard Mr Gerald Lim
Sam ki tin prezant bann
statistik lo lapar NCC.

So alors dan sa lenstans
i bezwen annan en
konsiderasyon kler an sa ki
konsern statistik menm lo
nivo lenformasyon ki annan lo
internet. Interneti enn sa bann
lokasyon kot ou ale pou ou
kapab ganny lenformasyon.

E dan konteks Sesel i
annan en gran mankman, ler i
konsern lenformasyon ki relye
avek sityasyon lasante mantal
pei. Kekfwa i kapab de-koul
dan plan stratezik me zot
bezwen met sa a kote apar.

E zisteman ler nou pe
regard lo size sansibilizasyon
sa i enn bann keksoz kle dan
sa Mosyon pou nou kapab
sansibiliz dimoun lo bann
diferan kondisyon lasante
mantal ki egziste ozordi.

E an menm tan ki
mannyer eski nou kapab
devlop latolerans pou apresye
pou dir ki nou annan en
problenm devan nou. E nou
bezwen tret tou bann dimoun
avek dinyite e respe ki zot
merite.

I paret ki Onorab Pillay in
rat sa sans, dan plas fer en

bon keksoz pou kapab donn
soutyen neseser avek bann
dimoun ki pe viv avek en
kondisyon in tant pou fer
politik bon marse. E mwan,
mon pa krwar dan bann tel
lavansman parey i pou ed nou
dan en tel sityasyon. Me dan
lot kote nou war Onorab
Gervais Henrie Manm Elekte
pou distrik Mont Buxton kot
in met en kantite lanfaz lo
lespri kominoter.

Ki mannyer eski ou
kapab devlop rezilyans lo en
laspe mantal kot kominote i
vin ansanm e ki li i pe fer, e
mon dir felisitasyon Onorab
pour sa bann linisyativ ki ou
pe fer. Akoz i ankouraz mwan
konmen en zenn Onorab pou
fer parey dan mon distrik, pou
ankouraz lakominote pour vin
ansanm, pou etablir bann
lenfrastriktir ki pou dan zot
byennet.

Nou pe sey nou mye
posib pour nou kapab fer tou
sa ki nou kapab e nou konnen
poudir lenfrastriktir sportif e
nou konn ki lenportans sports
i annan dan devlopman
mantal e Gouvernman dizour
pe tap tou pou tou met
lenfrastriktir = annord. Ler
mon’n al get match Saint Louis
ler nou ti pe bat Foresters pou
nou pran lakoup President’s
Cup.

[ tinm anmenn gran
lafyerte pou mwan parey
Onorab in dir mon ti eksite

malgre mon lipye mon tin
debout, e malgre mon ti pe
santi en pe douler fizik me
selman mon ti'n selebre a kote
bann dimoun e sports i kapab
anmenn dimoun, i kapab
anmenn la kominote ansanm
e mon fyer ki nou pe fer bann
lenvestisman apropriye lo kote
lenfrastriktir.

Me parey Onorab John in
fer re sorti, ler i konsern
lenvestisman an sa ki konsern
bann progranm lasante
mantal, ouswa lasante mantal
dan li menm.

Pa zis dan konteks Sesel
me lo en baz mondyal lo en baz

global i annan en gran
mankman; e lo nou kote
konman ladministrasyon

dizour mon ti pe espekte ki
nou ti kapab ganny en pe
propozisyon pou dir dan ki
direksyon kote eski nou pou
trouv sa mwayen finansman,
ki bor eski nou pou fer bann
lenvestisman apropriye. Ki
mannyer eski sa  sant
reabilitasyon i ti kapab ganny
anbelir dan en lot fason pou
amelyor travay ki pe ganny fer.
E kekfwa dan en serten sans i
annan en laspe ki apel global
mental health e sa zis en
dokter pou le moman ki pe
etidye sa domenn.

E atraver global mental
health tou bann diferan
mekaniz ouswa striktir i ganny
regarde dan en fason pli
profon. E Dokter Malulu in fer

NAS Sitting

Tuesday 10th September 2024

resorti poudir se i annan zis 1
dimoun; e zot anvizaze zot pe
regard dan posibilite pour
formil en Polisi apropriye a de
kwa ki pou zwenn bezwen
sosyete ozordi. Pour nou
kapab dil avek sityasyon.

Enn bann pledwari ki
mon pou fer avek Minis
Lasante, e la atraver bann
Mosyon malgre ki i ganny dir i
pa binding lo Gouvernman,
byensir nou annan plizyer
Mosyon ki nou’n anmennen
nou’n war bann rezilta. Mon
rapel Onorab Esparon i tin
anmenn en Mosyon lo sanitary
pads, eski nou pa’n war lo nivo
lekol in annan bann progranm
ki'n kot i annan en swivi?

Alors se avek sa
menm lespri akoz konman en
Manm Lasanble enn bann
zouti ki ou kapab itilize se en
Mosyon. Demen i pou annan
en lot Onorab ki pe anmenn en
Mosyon. Be ki li i pou vin dir
1i? Alors nou bezwen realistik,
nou bezwen annan en matirite
politik, dan plas fer politik bon
marse nou bezwen kapab
rekonnet poudir Mosyon i
annan son valer. E dan
lenstans ki konsern ki mwan,
mon ti pe al soumet byensir
pwen feb an sa ki konsern
servis ki pe ganny rann lot
Lopital Victoria, i sa laspe ki
konsern outreach programs.

E pour le moman zot pe
zis fer en fwa dan 4 mwan; en
fwa dan 4 mwan i pa ase e ler

ou annan menm kantite
dimoun ki pe offer in service,
outpatient at the same time i
fer ki i annan en ta kontrent lo
sa pti group dimoun.

E mwan, mon rekonnet
sa travay ki zot, zot pe fer se la
kot i bezwen annan en sinerzi
serye a sa ki konsern tou bann
departman ki travay avek sa
laspe lasante mantal, pou vin
ansanm pou kapab partaz
resours pou zot kapab fer sir
ki i annan bann proze lo nivo
kominoter.

E mon osi oule vwar
bann lenstitisyon relizye. E
parey Onorab Henrie, in fer
resorti dan son deliberasyon i
annan en soulazman ki ou
gannyen ler ou al legliz.
Lanmenm mwan, mon pa €n
katolik selman tou le dimans
ler mon ganny loportinite mon
al Lasapel Saint Louis. Akoz sa
sermonn ki sa pret i fer, i ed
mon dan mon refleksyon
pandan mon zournen. E
menm bann parol Bondye i ed
ou dan bann refleksyon ki ou
kapab fer pli tar e mon santi
mon en pe pli soulaze e mon
kapab konmans mon Dimans
byen menm.

E dan lenstans bann
lenstitisyon relizye, i enportan
ki zot antre dan la kominote.
Let’s not just stay within the
church compound annou al
bokou pli lwen ki sa. Akoz
parey in annan  plizyer
Onorab, ki'n met lanfaz lo sa

size, i bezwen en travay kot
sakenn de nou, nou tou nou
annan en rol pou nou zwe pou
nou a kapab vwar en diferans
an sa ki konsern sa size ki
devan nou.

I pa vedir ki tou keksoz
pou’n sanze tou dimoun pou’n
ok - absoliman non. Me
selman at least Lasanble
Nasyonal in pronons li lo sa
size ki sitan sansib, ki sitan
delika. E mon le apresye - mon
le eksprim mon apresyasyon
pou bann Onorab ki'n reste lo
topik ki'n met devan ki savedir
lasante mantal.

Kim met devan bann
diferan kondisyon lasante
mantal ki annan. E mwan,
mon kapab donn zot sa
garanti poudir ki le moman
pou arive a sa ki konsern bann
propozisyon ki’n sorti dan sa
Mosyon.

Mon bezwen re pas lo tou
bann deliberasyon ki bann
Onorab in fer, because there’s
only so much that the mind can
compute be pou mwan, mon
pou pran bann bout e mon
pou lyez avek tou bann diferan
stakeholders pou nou fer sir ki
nou pe pran bann pa de lavan.

Alors mon le eksprim
mon apresyasyon pou
terminen, pou tou bann
dimoun ki travay dan sa
domenn. E mon le osi lans en
lapel avek medya SBC - i
annan en ta progranm ki zot,
zot in fer dan lepase. Repas sa

bann menm progranm dan
SBC 3 par legzanp.

Ouswa vin avek bann
nouvo progranm pou kapab
promouvwar bann healthy
living, healthy lifestyle e bann
lezot keksoz ki pozitiv, ki en
dimoun i kapab distrer zot
lespri ladan. Ki kapab osi ede
pou zot kapab fer bann
refleksyon neseser. E mwan,
mon santi ki nou’n demontre
dan en serten sans ki sa size
ki devan nou, i en pwen
konsern € nou osi annan
lentansyon pour nou kapab
bouz de lavan kot nou pou war
en diferans dan sosyete. Mersi
Mr Speaker.

MR SPEAKER

Mersi Onorab. Bon, mon ava
prezan apel bann Manm pou
vot lo Mosyon. Petet zis pou
formalite. Mon a re lir Mosyon
pou zot kapab vote.

Mosyon i lir koumsa
Lasanble i envit Sesel an
antye, pour reflesir lo fason
pour sakenn de nou protez e
promouvwar nou prop lasante
mantal e pour siport nou bann
kon sitwayen ki annan maladi
mantal.

Manm ki an faver lev
lanmen silvouple? Mersi, tou
Manm in vote, napa Manm ki
vot kont. Lo Mosyon ki mon
fek lir 27 Manm i vot pour, O
kont e O abstansyon. Mosyon
in aprouve par Lasanble e mon

remersye bann Manm ki'n vot
an sipor.

Mon le dir an zeneral
mon apresye ki i en deba ki'n
mars byen an zeneral, kot tou
Manm in konsantre lo size ki ti
devan nou. Par kont mon
bezwen dir mon regret bann
komanter Leader Lopozisyon
lo Speaker. Konmsi toultan i
pe rod en konplent avek sa ki
desizyon.

Mwan tou mon desizyon
ki mon fer, mon santi mon
desizyon in byen kalkile e i
neseser ki nou annan lord dan
Lasanble. Mersi bokou e mon
ava envit Leader Lopozisyon
pou reflesir lo son konportman
e pou korize. Mersi. Nou ava
adjourn ziska demen matin 9
er.

(ADJOURMENT)

